
Semper mecum meditatus, quomodo ex ipsis literarum Orientalium fontibus
haurire possem, cum abhinc octo annos iter quadriennium susciperem,
primum Viennam contendi, Josephum de Hammer bibliothecasque visurus.
Conquisita ibi mihi patebat praestantissimorum librorum manuscriptorum
copia cum in bibliotheca Caesarea et Academiae Orientalis tum in museo
viri modo laudati. Primum igitur et gravissimum fuit datum negotium ea
diligenter examinandi, in quae legenda et describenda tempus et otium
inprimis esset impendendum. Historiam Orientis et politicam et literariam,
quam vocant, cum magnopere mihi commendatam haberem, omnes
melioris notae libros studiose pervolutavi, qui ad illam historiam accuratius
cognoscendam conferrent, et ita factum est, ut totum animum ad Haji
Khalfae Lexicon encyclopaedicum et bibliographicum referrem. Duo
enim hujus operis pretiosissimi et rarissimi exempla Viennae asservantur,
quae eo cupidius in rem meam erant convertenda, quo certius sciebam,
totam reliquam Europam de simili possessione vix gloriari posse. Quod
nunc in bibliotheca Academiae Orientalis depositum jacet exemplum, cum
eo ipso tempore, quo Viennam veni, nondum Constantinopoli advectum
esset , bibliothecam Caesaream singulis diebus adii, codicemque ibi
asservatum ad literam describere incepi. Medio in opere versabar, cum
novum exemplum Constantinopoli Academiae Orientalis impensis appor-
tatum esse acciperem, et e vestigio a venerabili Hock, hujus Academiae
illo tempore praefecto apprime merito, petii, ut illud mihi comparandum et
describendum permitteret. Benevole vir ille et Vincenz de Rosenzweig me
audierunt, et amplius sex menses mihi concessum fuit, libro commode ac
libere uti. Brevi tempore vidi, hunc codicem et ductu literarum planiore
et textus, ut ajunt, integritate Caesareo longe praeferendum esse, neque

quidquam desiderandum relinquere exceptis duabus lacunis, majori in litera
#*

Asn, minori in litera Msm, quae suis locis accuratius indicandae erunt.
Academicum codicem autem in commentario litera B, Caesareum litera A
insignitum invenies, et jam hic in limine libri lectorem monere mihi
liceat, omnia, quae in nostra editione signo interpositionis inclusa
cernuntur, in illius codicis textu legi, neque tamen proprie ad textum
pertinere. Inde apparet, librarium aut ipsum virum doctum fuisse, qui
multa legerit, et, quae Hajr Khalfa ignoraverit vel addere omiserit,
addiderit, aut exemplum decscripsisse manu docta exaratum et glossis
auctum, quas ille suo apographo inseruerit. Illud tamen rectius cogitari,
sequentia testabuntur.

His aliisque copiis criticis instructus, quae Haj¢ Khalfae exponendo
inservirent, me Parisios Berolinumque contuli, codices ejusdem operis ibi
exploraturus. Tria exempla in bibliotheca publica Parisiensi exstant, quae
tamen omnia neque interiori conditione, neque exteriori Vindobonensia
aequant. Optimum eorum, litera S a me notatum, quamvis calamo satis
eleganti sit exaratum, attamen textus ipse et lapsu calami et librarii
incuria, qui, quod descripsit, haud dubie saepe neque legere potunit neque
intellexit, tam mendosus est, ut lectorem sexcentis locis plane destituat,
et tantummodo ad lectionis varietatem comparandam et locupletandam
conferat. Nolo autem negare, codicem mihi satis magnae fuisse utilitati
in lectione dubia cenfirmanda et vero a false discernendo. Praeterea alius
codex ibi invenitur litera E infra insignitus, qui fere nullius pretii esse
recte dicitur. Quid librarius in illo conscribendo sibi voluerit, et ipse
ignoravit, et alii conjectura vix assequi poterunt. Ductus literarum
quidem apparent, nexu tamen maximam partem carent, et calamus tam
incertus est, ut de sensu enucleande desperandum sit. Quoties librum
inspexi, auxilium inde petiturus ad medelam iis locis adhibendam, qui
fortasse communi librariorum errore ubique vitiose legebantur, toties fere
opera plane fuit perdita. Tertius denique bibliothecae publicae codex
apographum est duobus voluminibus maximae formae comprehensum et
a Pétis de la Croix confectum, illudque constat simul Francogallicam
interpretationem exadversus textus verba appositam habere, qui quidem
unde descriptus sit, infra ab interprete ipso audies; id tamen mihi videor
recte statuere posse, eum multis locis aliam sequi lectionem atque illa

est, quae in codicibus antea laudatis apparet. Pétis de la Croix saepe
margini interpretationis verba \aeg® Ls apposuit, ab eoque auctorem neque
.potuisse intelligi neque intellectum esse, eo facilius credimus, quo pluribus
vitiis ipsi libri manuscripti, quibus usus est, scatent. Eos autem paulo
infra accuratius cognoscemus.

Praeter hos codices in bibliotheca magna depositos vidi illum quoque,
quem Cl. Silvester de Sacy (in opere Notices et Extraits Tom. VIII
p- 200 sq. cl. ejusdem operis Tom. VIL p. 25.) fusius descripsit. Pertinet
autem ad libros manuscriptos Orientales bibliothecae armamentarii, quod
dicitur, et plures viros doctos titulo, qui ei inscriptus est, fefellit. Volui
equidem et hoc volumen ad extremum revolvere, sperans fore ut vel
in paucissimis locis medicinam inveniam, quae lectionem mancam et
depravatam sanare possit. Sed omni spe me decidere in primis foliis
vidi, ideoque ab incepto destiti, et rem ita se habere, quisque mihi eo
facilius concedet, quo certius persuasum habebit, verissima esse, quae
Silvester de Sacy de illo libro loco laudato monuerit. Aliud quoque
hujus catalogi e lexico nostro bibliographico excerpti, quo vix tenuius
quidquam videre possis, exemplum Hauniae exstat, ubi in bibliotheca
librorum manuscriptorum Orientalium maximae formae (sub Nr. 13.) codex

motatus est ita inscriptus ,, ., idlly I [V of oeadl ey
Bibliotheca celeberrima Arabica, Persica, Turciea, aut Hagi Chalfa.
Scripta est a. 1176 = 1762, 21. Jul. In involucro libri scriptus est hicce

titulus ).O)-E" t_ALa o | 25 (Nieb. i. e. liber a Niebuhrio Hauniam
advectus est).«

Haji Khalfae liber haud dubie varios casus expertus est, quod et
inde maxime intelligitur, quod alia quoque ejus epitome, si ita dicere
licet, exstat, cujus exemplum in bibliotheca Berolinensi vidimus. Codex
est majoris formae (N. 161.), eumque Cl. Ehrenberg ex Oriente reportavit
et Academiae tradidit, quae eum in bibliotheca regia asservari voluit.
Librum totum percurri et plures menses in eo volvendo consumsi. Vidi
autem eum multa continere, quae neque in Haj¢ Khalfae opere leguntur,
neque omnino admitti possunt. Additamenta enim pro libidine conficta

*2

esse videntur, eaque omni fide et auctoritate carere, primo intuitu intelligi
potest. Inprimis fac animum ad numeros attendas, qui saepissime toto
coelo a vero aberrant. Quantum autem ab hac parte perperam admixtum
est, tantum rursus collato Haji Khalfae opere desideratur. Videbis haec
apertius in annotatione, ubi locos afferam, qui, quod dixi, clarissime
probabunt. Diligentissime igitur caveas, ne libro Berolinensi temere
assentiaris. A quo, ubi et cui bono ejusmodi opus confici potuerit,
demonstret qui velit. Scriptum autem est, ut in fine legitur, mense Safar
anni 1167 (i. e. ad finem anni 1753); nomen librarii et loci, ubi exaratum
est, desideratur. Petropolitanum quoque exemplum in bibliotheca Roman-
zoviana asservatum et a Cl. Fraehn aliquoties laudatum recensionem
sequi apparet, quae a vulgata recedit, et vir ille doctissimus, simulac
nostram editionem examinaverit, facile docere poterit, quae ratio inter
utrumque librum intercedat. Hoc unum addere liceat, ut exemplo utar,
locam a Cl. Fraehn (in opere Ibn Fosxlan inscripto pag. L.) allatum ad
verbum cum illis congruere, quae in codice Berolinensi leguntur. Plura
ad arbitrium adjecta sunt, et numeri quoque, ut jam vir ille monuit,
pravitate laborant. :

Jam e codicibus ipsis, quos brevissime et quasi tumultuarie descripsimus,
nonnulla, quae ad historiam eorum et conditionem plenius cognoscendam
faciunt, ita afferenda erunt, ut simul lectori ipsi de iis liberius judicandi

copia non desit. — Codex A*) in fine haec habet: LUKl 3 ':.‘ X
ot O e SR gy ey (I sl Capmal oall 0 o8
e oo ! pyy (B QUK 100 (ST e Pl gy 03y (gl
el seos (b iy AW oy kiley plliy s Siw (gAY (solen
wlamall (Jooll ot S K e sl alatiny A ailio Slaatdf syorsy Tl
(ool palsuiadt (sonist owat bl plidl Stusons (ooltl! aaidl (s
Aoty kI s sl Lalls Lo Wamy sllall me@ (ol Lists

*) V. Codices Arabicos, Persicos, Tur- seph de Hammer. Vindobonae 1820.
cicos Bibliothecae Caesareo - Regio-  No. 401. pag. 40. — Fodinae Orient.
Palatinae Vindobonensis, recensuit Jo-  Tom. II. pag. 418.

Inde apparet, scriptionem a Mohammed Ben Seyyid Isa Sthrans
in commodum Ahmed Efends judicis Damasceni, nomine S:indi insigniti,
Jomddi secundo anni 1139 (i. e. anno 1727) finitam esse.

In codice B, qui in bibliotheca Academiae Orientalis numero 352
notatus est, haec clausula legitur: LKt 13 gSual e E’J"" st o

Discimus ex his, quomodo factum sit, ut codex hi¢ recte in optimis
numeretur. Librarius sive qui ille vir doctus fuit, qui eum exaravit,
ipsum exemplum auctoris primis lineis descriptum ante oculos habuit, et
plus quadringenta volumina percurrit ad ea comparanda et supplenda,
quae in lexico Hajs Khalfae ei comparatione et supplementis egere
videbantur. Ita se vitia evitasse dicit, quae librarii (aJf (.-J.L.:.s), ab ipso
‘.',\xﬁf CL:M » librorum corruptores “ appellati, in libro saepissime descripto
commiserint. Jure igitur meritoque Academia Orientalis hujus codicis
Constantinopoli, nisi fallor, mille quadringentis piastris emti et initio
anni millesimi septingentesimi quinquagesimi septimi confecti possessione
gloriari potest, cui praeterea haec inscripta sunt; ,,Hoc manuscriptum
accepit academia LL. 0Q. gratiose procurante Ill.2° D2° Barone Qttenfels-
Gschwind, Internuncio C.R. A. M. ad Portam Ottomanicam, anno 1827,
quod prius erat Domini Ismail Ferruch Efendi, quondam Legati Ottomanici
ad aulam Britannicam.

Codex Parisiensis 8, quo Ill. Silv. de Sacy fere semper usus est, a
Mohammede aliquo anno 1091 (1680) exaratus est. Leguntur enim in fine

haec: LAl Kiw O )...smjf g & S 13w {:3. Praeterea nihil. — De
codice E non est quod loquamur. Satis de ejus pravitate jam supra
diximus. — Tria denique volumina exempli tertii Parisiensis, textum,
interpretationem et indices, qui tertium explent, continentia a Pétis de la
Croix conscripta sunt, ut vidimus, tempusque scriptionis voluminis primi
his literis consignatum est:

Ce livre a été ecrit et publié- a 'impromtu par (Pétis).

Achevé de traduire d’ Arabesque en Francois le 4. Sept. 1698,
scavoir le 28. Safar 1110. Par Francois Pétis Secr. Interp. du Roi en
langues Orientales et professeur en langue Arabesque au College Royal
de Paris.

Achevé de copier I’ Arabe A cdté le 18. Jun. 1702.
Achevé de mettre les marges de ce Tome le 29. Janv. 1703°).
Achevé I'index de ce Tome le 25. Novbr. 1703.

In fine voluminis secundi haec inveniuntur: J.o.znﬂ ow § b 1o ':.‘
0", quae plane cum iis, quae in codice S vidimus, congruunt, si annum
scriptionis excipis, qui omissus est. Adjiciuntur tamen haec: Cf).:mf O3
sunidl 139 or M () leds umdd Lihiae g s a1
Uy el ks & K 0l SNol ge Koslie Rewie S (e

Post haec interpres pergit: Achevé de traduire d’ Arabesque en
Francois lg 3. Octbr. 1699 ou le 8¢ de Rabyaulakhir 1111. Par Francois
Pétis sécretaire Interprete du Roi en langues orientales, et Lecteur et

Professeur ordinaire de sa Majesté en langue Arabesque au College Royal
de France a Paris.
Fin.

Achevé de copier le texte Arabe sur les deux Exemplaires originaux
venus de Constantinople scavoir l'un bien ecrit et mal orthographié
apporté par le R. P. Besnier Jesuite et I'autre mal ecrit et bien orthographié
par le feu S. d’ Hermanges medecin du Grand Vizir Koprolioglu et depuis
de son Altesse serenissime Monseigneur le Comte de Touloze (?) Amiral
de France ce 19. Aoust 1702.

Achevé d’ Ecrire les matieres et auteurs aux marges le 11. Aout 1703.
Achevé I' Index ou Table des matieres par Alphabet le 26. Mars 1705.

Ex modo dictis patet, nullum fere esse dubium, quin Pétig codice

S usus sit, sed utrum alter sit codex E, nec ne, statuere vix audeo.

*) In margine enim scientiam indicare saepissimeque virum in hac re deceptum
studuit, quam singuli libri tractent, ense labenter concedimus.

Codex Berolinensis, qui inter libros manuscriptos majoris formae
sub numero 161 exstat, clausulam longiorem nullius pretii hahet, in

cujus extrema parte haec verba leguntur: [d9 05 oA E_'j“" sl
3t ot e st phe gueals O N sad sy Sl g s

Librarii nomen desideratur, exarationis autem finis factus est medio
mense Safar anni 1167 (i. e. anno Christi 1754).

Praeter hos lexici nostri codices manuscriptos pauci alii inveniuntur
apud Batavos et Italos, quibus plures viri docti opportune usi sunt. Codex,
cujus utilitatem Cl. Hamaker v. c. in conficiendo Specimine catalogi
expertus est, ut e libri praefatione comperimus, haud dubie optimae
notae est, et quae ex illo legere mihi contigit, v. c. pag. 246 — 47, ad
verbum cum codice nostro B congruunt. — Codex Italus autem, de quo
mentionem injecimus, Bononiae in bibliotheca Marsigliana asservatur,
eumque Michaelis Talman in Elencho librorum Orientalium manuscriptorum
a Comite Aloysio Ferdinando Marsigli — partim in ultimo bello Turcico,
et partim in itinere Constantinopolin suscepto collcctorum coemtorumgque
(Viennae Austriae 1702) sub Nr. 2. pag. 5. descripsitt E tribus enim
voluminibus constat, auctorque, qui opus sane luce dignum esse fatetur,
haec addit: ,,Pro Coronide sequens Tabula indicat, quot Arabicorum,
Persicorum et Turcicorum librorum tituli in qualibet Alphabeti litera,
salvo meliori calculo, in his tribus tomis describuntur,% quam librorum
rationem haud dubie ad falsos calculos vocatam si ex opere magis obvio
cognoscere velis, inspicias Assemani Bibliothecam Orientalem Clementino
Vaticanam (I, 633), ubi et argumentum praefationis libri invenies. Codex
enim, qui in bibliotheca Vaticana asservatur, apographum est initio seculi
decimi octavi e codice Marsiglii confectum, cujus , libri et manuscripti
et impressi nunc partem constituunt bibliothecae Instituti scientiarum
Bononiae.“ Exaravit illud Clemens Caracciolo Aegyptius, ,qui, ut
Assemani L. L. p. 632. narrat, quum in Melita captivus esset, et inter '
Mahometanos Jerophantem ageret, ad Christianam Religionem, frementibus

licet suis, conversus, Romamque ab Illustrissimo Melitae Inquisitore missus,
singularem Sanctissimi Pontificis (Clementis XI.) clementiam expertus est,
a quo menstrua stipe ad honestam vitae sustentationem donatus, operam
suam in describendis libris Arabicis profitetur. — De utroque codice et
Bononiensi et Romano passim ab Assemano laudato conferendus etiam
est Murrius®), Adlerus**), alii.

Dresdae quoque operis nostri codicem exstitisse, discimus e Flenschen
mei praefatione ad Catalogum codicum manuscriptorum Orientalium
bibliothecae regiae Dresdensis, ubi (p. IV.) haec leguntur: ,,Hunc (Hajs
Khalfam) habuimus. A quo inde tempore absit, scimus, et apud quem
sit, suspicamur; sed in re tam gravi, si tantillum dubii restet, aliquem
aperte accusare, nobis religioni ducimus.“ Nec nos his plura addere
volumus. — Restat, ut illum codicem nominemus, quo Cl. Lee,
Professor linguae Hebraicae in universitate Cantabrigiensi, in praefatione
(p- XVL.) translationis Anglicae itineris ab Ibn Batuta compositi (The Travels
of Ibn Batuta) inter alios codices se usum esse dicit, ejusque titulum his

verbis describit: The Khulasat Tahkik El Zunun (L’) it Ciadst xoda

U_,L‘Jf z e u:), a biographical dictionary, apparently an abridgment
of Haji Khalfa; but of this I am not certain, as the copy of Haji Khalfa
with which I have compared it, contains scarcely half the number of
works of which this gives some account. I suspect, however, that this
copy of Haji Khalfa is only an abridgment itself. The Epitomator’s name
is Kamal Oddin Abu Futuh Ibn Mustafa Ibn Kamal Oddin Ibn Ali El

_stsowall).  The book is in Mr. Burckhardt's collection. — Facile erit
intellectu, hanc epitomen Cantabrigiensem vel eandem esse cum Parisiensi
et Hauniensi, vel, quod minus credibile, cum Berolinensi et Petropolitano.
Nomen ejus, qui librum in epitomen coégit, alias non legitur, hic scilicet
legitur; itaque operae pretium est, hunc codicem accuratius cognoscere
et cum ceteris comparare, quamvis ad contextum constituendum haud

*) Cf. Ejus praefat, (p. XVI) ad interpre- et de I'Espagne sous la domination
tationem Germanican operis Cardon- des Arabes.
nii sic inscripti: Histoire de I' Afrique **) Iter bibl. critic. p. 51.
o

multum utilitatis inde exspectemus. — Jam vero hoc ipso die per literas a
ClL. Fraehn ad me datas comperi, praeter exemplum ‘supra commemoratum
aliud etiam esse Petropoli in bibliotheca Italinskiana.

Praeter hos libri codices nescio an alii in bibliothecis Europaeis
inveniantur, si Constantinopolin excipis, ubi A4ja Sofia (w_,» U)
secundum catalogum, quem possideo, in serie illorum librorum, qui uuo/
).».»..", 6"‘)!’*'" (libri historici et biographici) inscribuntur, codicem
insignitum habet 6‘l> sl s’ sl nec non bibliotheca Haleti

Efends, in qua inter libros philologos (L‘.’JL;..QO') codex eodem modo
inscriptus invenitur. Praeterea saepius a viris, qui opus sibi ex Oriente
comparare studuerunt, rem non ex sententia processisse audivimus.

Jam nonnulla de auctore libri dicere visum est, cujus si merita hoc
loco recensere vellemus, extra praefationis fines exspatiaremur. Fuit sane
ille inter viros doctos sui temporis clarissimus, qui et eruditione et ingenio
aequalibus facile palmam praeripuit. Multa et magna opera composuit,
plus tamen scivit, quam scripsit, et ipse in lexico alia opera, quae compo-
suit, commemorat, alia reticet. Vitam viri plures quidem scriptores
narrant, inprimis autem haec fide digna putantur, quae ipse de se dicit.

Invenimus ea in fine operis _&d U'f“ (trutina veritatis), et quae ibi
desunt, editor libri . 3)lsal (85 (tabulae chronologicae) ad mortem
auctoris supplevit, et huic libro, Constantinopoli anno 1146 (i. e. 1733 Chr.)
impresso, praeposuit. Graviora tantum inde hic repetere liceat, cum,

toto capite in linguas plures translato, viae latissimae pateant, quibus ad
cognitionem viri copiosiorem pervenire possimus*).

*) Sic vita tota libro Cl. Hammeri,
Synopsis encyclopaedica doctrinarum
Orientalium inscripto, praemissa est,

pag. 157 sq. pag. 183. p. 188. — REis-
Kius in Autobiographia pag. 161 — 62,
et in Prodidagmatis ad Hagji Chali-

et, nisi fallor, James MitcHELL quo-
que illam dedit in The History of the
maritime wars of the Turks, lrans-
lated from the Turkish of Hajs Kha-
lifeh. Ceterum videantar KoEHLERUS
in Eichkornii Repertorio (11, 277 —
84) — WaHLus in Historia Persiae

Sae librum memorialem rerum a Mu-
hammedanis gestarum , in fine Tabulae
Syriae a KoeHLERO editae — GALLAN-
pivs in praefatione ad Bibliothecam
d’ Herbelotii — Becxkius in interpreta-
tione operis Tableau général de I Em-
pire Ottoman, a MourADGEA D’ OHssox

Annus, quo Mustafa Ben Abdallak, Katib Jelebs dictus et vulgo
Hajé Khalfa (3845 (als) appellatus, Constantinopoli natus sit, nesci-
mus. Ab anno 1032 (inc. 26. Oct. 1622) calculator sive a rationibus
Anatoliae fuit, et anno 1035 (inc. 23. Sept. 1625) ad bellum Baghdadense
Anno demum 1038 (inc. 21. Aug. 1628), cum obsidioni

urbis Erzeri (I"J"" ©J ') quoque interfuisset, Constantinopolin reversus
Cadlvzadeh Efends

profectus est.

cum forte mesquitam Mohammedis praeteriret,
Sheikhorum principem (eal.w..." U"’"': )) et illius aedis praedicatorem

audivit studium literarum tam fervide commendantem, ut omnem operam
in eas impendere statueret. Primum igitur doctrinas grammaticas tractavit,
brevique tempore linguae arabicae cognitione clarus, bello Hamadanensi
et Baghdadensi anno 1041 (imc. 20. Jul. 1631) finito, scholas Sheikhi
repetiit, et cum magistrum a multis obtrectatum videret, ad adversarios

refutandos librum & U’J’u edidit. Cum paulo post anno 1043 (inc.

28. Jun. 1633) Mohammedpasha, qui summam imperii tenuit, cum exercitu
in Syriam proficisceretur, noster bello deesse noluit, et militibus Halebi
in hibernis collocatis religionis causa Meccam abiit, indeque nomen Haj¢
i. e. , peregrinator“ reportavit. Anno 1045 (inc. 7. Jun. 1635) se ad studia
revocavit, et Halebo Constantinopolin revertens omnes tabernas librarias
exploravit, titulosque librorum ibi inventorum perscribere et eorum
argumentum excerpere incepit. Hae lexici bibliographici primitiae ingenti
incremento auctae sunt, postquam viri assiduitatem facultates haereditate
acceptae adjuvare coeperunt. Ab anno 1048 (inc. 5. Mai. 1638) lectionibus

Sheikhi Araj (E =1) Mustafazadeh exegeticis diligenter interfuit, enmque

sibi exemplum ad imitandum proposuit. Praeterea anno 1049 (inc.

editi (Tom. I, 569) — TobErinI in
Letteratura Turchesca (III, 27), et
HausrLeur~erus in hujus libri transla-
tione Germanica (II, 182sq.) — pE Ross1
in Dixzionario storico degli autor: arabs
sub Hagi Calfa pag. 88. — Ios. pE
Hawvmer in Historia Regni Ottomanics
VI, 46 sq. — Renaupotius in Histo-

ria Patriarcharum Alexandrinorum p.
536. — PkTis pE LA Croix in praefa-
tione ad Histoire de Timur Bec p.
XXXV sq. — Biographie universelle
sub Hadji Khalfa — et alii, ut de
Sacy, de Hammer, sexcentis locis, ubi
obiter viri mentionem injiciunt.

24. Apr. 1639) publicas scholas Kurd (o J.&) Abdallae Efends, qui
traditiones et disciplinas rationales docuit, in aula aedis 4je Sofie adiit,
et anno 1050 (inc. 3. Apr. 1640) Mohammedem Efends in collegio ad
aedem Sulesmanije audivit, cumque M eli Efends praedicatore logicam
et syntaxin retractavit. Ita per decem annos assiduus fuit in scholis
publicis auditor, et lucubratione quoque ita usus est, ut rogatus ipse
scholas habere posset. A lectionibus encyclopaedicis incipiens paulo post
ad alias progressus est, et bello Cretensi anno 1055 (inc. 17. Febr. 1645)
orto, ad geographiam, astronomiam et geometriain tanto studio se applicuit,
ut omnes libros has disciplinas tractantes relegeret. Ex munere publico,
quo fungebatur, cum nihil utilitatis in se redundare videret, eo se plane
abdicavit, nec prius scholas habere et audire desiit, quam valetudine
minus commoda uti inciperet. Ad hanc curandam opera medica et
doctrinam de secretis literarum nominumgque sanctorum virtutibus studio-
sissime tractavit, et inprimis ratione inclaruit, qua facillime quaestiones
gravissimas et difficillimas solvere potuit, et cum viris sui temporis
doctissimis familiariter uteretur, horum quoque consuetudine eruditionem

et perfecit et amplificavit. Praeterea opera nonnulla, ut 335 et (= FOi)
£ .)',.'d' componere inceperat, et cum Mufts Abd- el-rehim Efends ejus
merita non satis cognita esse intelligeret, Khojam Molammedpasha,
summum militiae Turcicae praefectum, sollicitavit, ut amico munus Kkelfae
secundi sive assessoris in collegio primo a rationibus deferret. Quod cum
factum esset, ab hoc inde tempore ei nomen Khalfae impositum est.
Anno insequenti 1059 (inc. 5. Jun. 1649) doctrinas medicas, philosophicas
et mathematicas tractare, de iisque scholas habere perrexit, et paulo post
anno 1063 (inc. 22. Nov. 1652) opus Jladly ‘.ﬁsdf s )wf PUESL)
apophthegmatum et aenigmatum facetorum plenum, ad finem adduxit.
Eodem tempore, postquam per quinque fere lustra in materia colligenda
occupatus fuit et in parte libri encyclopaedica plus trecentas doctrinas
tractavit, titulos, glossas, commentarios et argumenta librorum, quos
vel ipse viderat vel ex aliis scriptis cognoverat, in ordinem digerere,
auctorumque nomina et mortes iis adscribere et definitiones doctrinarum
secundum literarumn ordinem dispositarum addere incepit. — Cetera Hajs

Khalfae opera, quorum indicem lectores in o 9[,.'«'." (2 o5 (pag. 3) et
apud Hammerum in Synopsi encyclopaedica (pag. 13 — 15) et Historia
Regni Ottomanici (Tom. VI. pag. 46 — 47) videant, maximam partem
geographica et historica sunt, et plura eorum ex officina typographica

Constantinopolitana prodierunt, ut quod )Ls.\." )Lﬁ.w' s )Lg.(." &=y
inscriptum est et bella maritima tractat, annoque 1728 emissum est —
L Ul.g.,; speculum mundi*), quod anno 1732 editum et a Cl. Norbergio

in linguam latinam translatum est — et o 9!,.'&![ (5, tabulae chro-
nologicae, anno 1733 vulgatae, quae prius tantum italice quamvis misere
versae exstabant ita inscriptae: Cronologia istorica scritta in lingua Turca,
Persiana ed Araba da Hazi Halife Mustafa, e tradotta nell’ idioma Italiano
da Gio. Rinaldo Carli nobile Justinopolitano e Dragomano della Serenissima
Republica di Venezia. In Venetia 1697 in forma quaternaria 206
paginarum. — Haj¢ Khalfa mense Septembre anni millesimi sexcentesimi
quinquagesimi octavi obiit.

Lingua, qua Hajs Khalfa scripsit, quamvis coranicam eam appellare
minime possis, ita tamen comparata est, ut vestigiis serioris temporis,
quae in ea apparent, nihil insit vulgaris dictionis; at vero multa auctor
admisit, quae a prioris temporis grammaticis vix probarentur. Deinde

praefatio et liber ipse multa vocabula technica (L::L;}Umo’) continent,

. quae cum in lexicis non inveniantur, interpreti molestias creare possunt.
Quo graviores autem difficultates Haji Khalfae in hoc libro componendo,
in quo praeter Arabica scripta Persica et Turcica quoque commemorantur,
superandae erant, eo majus pretium ei statuendum erit. Quantum temporis
in materia congerenda et digerenda consumserit, vidimus. Immensam
operum historicorum, biographicorum et encyclopaedicorum copiam eam
ob causam perlegere coactus fuit, ut plena auctorum nomina eorumque
mortes investigaret. Nullam partem literaturae neglexit, et omnia scripta,

quorum accuratiorem cognitionem sibi comparare potuit, eadem diligentia
) )
*) Cf. Res biblioth. Norimberg. memo- Comitis de Rzewusky nuper in bi-
rab. ed. de Murr, III, 129. — Pars bliothecam Caesaream Vindobonensem
illius libri autographa e bibliotheca transiit. '

examinavit et recensuit. Quae ipsi volvere non licuit, et ne videre
quidem, iis quoque verba, a quibus incipiunt, non apposuit. Ipsum igitur
testem habemus locupletissimum, qui ipsa ratione opera describendi indicat,
quousque scriptis fides habenda sit. Interdum solum titulum libri affert,
auctore vel plane vel sibi tantum incognito. Magna autem sollertia et
sagacitate in inveniendis et ordinandis glossis et commentariis usus est,
nec usquam alibi nobis fons aperitur, unde similem harum rerum cogni-
tionem haurire possimus. Etenim versatus est ita, ut fere semper priori
posterius jungeret, judicium et suum et aliorum de singulis libris interponeret,
ad lectorem delectandum versus immisceret, titulisque breve operis argu-
mentum et dispositionem adderet. Nihilo secius loci inveniuntur, qui
ultima lima egere videntur. Verba %iw $ il (mortuus anno) posita vides,
numerum anni vero frustra quaeris; nec tamen auctori id vitio vertendum
erit, quod nec ipse scire, nec quaerendo invenire potuit. Interdum etiam
priorem tantum titulorum partem ponit prava codicum conditione illusus
et destitutus, qui nec ipsi eos totos suppeditabant, cujus rei exempla et
in libris manuscriptis nostrarum bibliothecarum nen desunt. Levioris
momenti sunt ea negligentiae vestigia, quorum culpa in auctorem ipsum
derivanda est. Sic ordo titulorum alphabeticus interdum turbatus est (cf.
num. 1435 cum 1436), nonnullique libri et loci sine ulla causa sufficiente
bis allati sunt (cf. Xas3df (J& et o'),ﬁ‘f ‘.ls et 1175 cum 1211). Hae
tamen maculae, si quae sunt, minime pretium libri minuere et levare
possunt, cum similia opera, in quibus componendis nostrates versantur
typographia aliisque auxiliis adjuti, similibus iisque saepe gravioribus vitiis
laborent. Quodsi consideras, apud Muhammedanos manuscriptos tantum
libros exstare, qui et ipsi saepissime librariorum culpa vitiis scatent,
eosque non in bibliothecis regiis et academicis nostra ratione deponi et
asservari, catalogos autem nostris accommodatos nusquam reperiri, mira-
beris, quomodo fieri potuerit, ut primum lexicon bibliographicum et
encyclopaedicum inter Muhammedanos perfectissimum et esset et maneret.
Turcae nostro itinera longa suscipienda erant, in quibus libros cognosceret
et inspiceret, et si posset, singulas eorundem operum recensiones compararet.
Quis, quaeso, cum materia undecunque comportanda esset, ea ipsa autem



Xy

e partibus dissimillimis constaret, ex illa monstrum sine vitio procreare
poterit? Ubi igitur vides, Turcam eundem auctorem variis locis interdum
nomine paulum mutato, ut Hosetn cum Hasan, commemorare, et annum
mortis ejusdem viri non semper eundem afferre (ita v. c. Ibn Sena et
anno 428 et anno 429 mortuus esse dicitur), nonne mavis dicere, fontes
ipsos, unde Haj¢ Khalfa hauserit, turbidos fuisse, quam falsa criminatione
in eum uti? Itaque caveas, ne auctori et interpreti quidquam vitio vertas,
quod nec ille, nec hic commisit. Huic certe illius vestigia premenda, et quae
displicebant et urgenda videbantur, ad annotationem erant reservanda.

Deinde multa, quae noster attulit, ea erant, ut non nisi ab aliis
sumi possent. Eum autein hoc nomine plagiarium, qui nulla testis
mentione facta clepserit, appellare vix ausim. Ingenue aliunde petita
auctoribus attribuit, et fontes primarios, unde magna utilitatis copia in se
redundabat, grato animo laudat. A viris doctis etiam identidem jure
meritoque monitum est, Hajs Khalfam partem libri encyclopaedicam fere
totam ex opere Sheikhi Tashkoprizadeh, Miftah el - sedadet inscripto,
assumsisse. Neque tamen anxie se auctori quasi in servitutem addixit.
Examinat libere, quae ille profert, quae vituperanda essc putat, vituperat,
multaque de sui aliorumque ingenii copiis addit. Liber Sheikhi Tashkop-
rizadeh autem, qui nec ipse primus definitionum auctor est, tam ob
raritatem, quam ob judicium de ejus pretio ferendum dignus est, qui

accuratius cognoscatur. Inscriptus est 55l Cb,oan, gola]! CL’J’M ol
»clavis felicitatis et lucerna dominationis,* et ut vidimus oy el UJJ"

uéb GJ&LE_‘ J.«(.«Jf U.v.[am »Mollam Akmed Ben Mustafa, vulgo

Tashkiprizadeh dictnm,“ auctorem habet. Opus rarissimum est in
bibliothecis Europaeis vix obvium, si Vindobonensem excipis, cui, nisi
fallor, a Josepho de Hammer, fautore meo et patrono amicissimo et
generosissimo, traditum est, qui codicem, cum Viennae agerem, liberalissime
mecum communicavit. Ita occasione data opportuna eum fere totum
descripsi, et magnum fructum in interpretando et explicando Haje Khalfa
ex eo cepi. Divisio disciplinaram earumgque conscriptio, quam infra a
pagina tricesima secunda videbis, tota e praefatione libri laudati repetita
est. Hic enim in quatuor praefationes divisus est, vel ut auctor ipse dicit

Discimus inde, totum librum in quatuor praefationes, duas partes

et septem arboreta dispertitum esse. Prima praefatio agit de scientiae
praestantia et pretio et discendo et docendo constituendo, secunda de
conditionibus discentis honoribusque ei habendis, tertia de honoribus docenti
habendis moribusque ei observandis, quarta de expositione rationis, quae
inter viam speculativam et viam theosophicam intercedit. Pars prima
libri tractat directionem ad rationem, qua via speculativa aperienda et
facienda sit, et ex hac omnia petita sunt, quae in Hajs Khalfae libro e
Tashképrizadeh inveniuntur. Pars altera agit de disciplinis ad theosophiam
pertinentibus, quae fructus est actionum e scientia proficiscentium. — In
doctrinis singulis autem ita versatur, ut primum eas definiat, deinde
auctores nominet, qui de iis scripserunt, titulosque librorum addat, neque
tamen temporis, quo compositi sint, neque pretii interiorisque eorum
nexus et dispositionis ullam rationem habeat, quod clarius elucebit ex
historia Arabum literaria, jam dudum a nobis praeparata, ubi saepe ad
hujus libri auctoritatem recurrendum erit. Praeterea in praefatione lexici,
quae nobis magni pretii esse videtur, nonnulla certe inveniuntur, quae
Tashképrizadeh sua esse dicere possit. Fons tamen ejus primarius illa
pracfatio Ibn Khalduni est illustri laude celebrata, quam inprimis e
scriptis Cl. Silvestris’ de Sacy cognovimus. Idem librarius in prima pagina
codicis Berolinensis, de quo supra mentionem feci, testatur his verbis

s (PN 102 sanlags & 1 8 luall 36T conmgd sl (ol b ol

i. e. , legi historiam Ibn Khalduni invenique argumentum praefationis hujus
lexici bibliographici maximam partem ex illa ad verbum desumtum esse“,
et certe, quae nobis comparare licuit, multa continent his, quae in nostra
praefatione obvia sunt, similia. Denique hoc etiam addendum est, ubi

noster verbum & (dicit), cujus rei plurima exempla in poémmm libris

U[,,go inscriptis occurrunt, absolute ponit, I6n Khallekdn intelligendum
esse, cujus testimonio utatur. Ceterum auctores, quos auxilio vecat, ut

Ibn -elsobke classiumque (uLe.Jo) scriptores, diserte nominat.

Inter viros doctos Europaeos Herbelotius primus fuit, qui merita
auctoris nostri ejusque libri pretium grato animo agnovit et ab eo in
Bibliotheca Orientali conficienda magnas praedas fecit; mendosis tamen
codicibus saepissime deceptus multa vitia in scribendo et vertendo commisit.
Postea plures viri linguarum Orientalium studiosi eum arbitrum ceperunt
rerum in historia literaria doctrinaeque orbe controversarum. Ita Silvester
de Sacy, Josephus de Hammer, Frachn, Hamaker et alii saepissime ad
ejus auctoritatem provocarunt, et nisi fallor, Cl. Silvester de Sacy aliquando
in praefatione vertenda operam posuit, attamen codicibus correctioribus
destitutus rem non ad finem adduxit. Item Assemanus uterque, ut e
Reiskii Autobiographia (pag. 162) et Koehleri verbis in. Eichhornii Repertorio
(I, 279) discimus, libri editionem moliti sunt, postea vero rationibus
nescio quibus absterriti incepto destiterunt. Eo digniores igitur Angli
sunt, qui praedicentur, quod neque molem libri neque impensas in eum
per typos exscribendum faciendas timuerunt. Voluerunt scilicet, ut lexicon
bibliographicum et encyclopaedicum introitum quasi ad seriem operum
Orientis Islamici ipsorum sumtu et cura in varias linguas versorum aperiret.
Noli igitur irasci, quod Te, Vir Illustrissime, Comes de Munster, qui
omnium eorum, quae hac in parte magna et laudabilia suscipiuntur, quasi
parens atque auctor es, publice hic compello, et Tibi pro ea, qua me
prosecutus es, comitate justas audeo grates persolvere, nihilque magis opto
et cupio, quam ut Vobis omnibus, Viri Generosissini, qui mihi provinciam
libri interpretandi dedistis, satisfecerim. Neque Tu, amicissime Rosen, pro

ea, quae in Te est, modestia, repelles amicum, qui Te ipsi in negotio
o 3% %

et suscipiendo et gerendo nunquam defuisse, non potest a se impetrare,
quin aperte ac palam profiteatur.

Rationem, qua nomina propria scripsi, vides Anglicam esse, neque
hoc miraberis, cum omnes interpretationes, quae sumtibus Anglorum
emittuntur, certa regula adstrictae esse debeant. Ab initio quidem a recta
via interdum aberravi, et inde varia scribendi ratio nonnullorum nominum
explicanda et, si placet, excusanda est. Facillime enim in ejusmodi rebus
peccatur, praesertim quum per plures annos aliam rationem secuti sumus.

Literam s per ¢ dedi, sed in hanc literam ante e et ¢ propter mutatam

pronunciationem duplex ck substituenda erat, quae scribendi varietas
litera ¢ loco ¢ posita oriri non potuisset. Vocalem Kesre — semper per
¢ expressi hac causa adductus, quod illa lege non observata saepissime
lector de recta nominum propriorum scriptione in errorem inducitur, cum,
vocali Fet'ha — interdum pronunciationem nostrae vocali e similem
admittente, illa non appareat. Shehdd-ed-dsn autem loco Shihab-ed-din
admisi, quod illa ratio scribendi et pronunciandi nimis vulgata est, quam
ut eam nec vellem sequi nec possem. Deinde haec quoque lex mihi scripta
fuit, ut nomina Orientalia, quantum fieri posset, immutata ponerem. Parui
legi, et ubi flexus nominum per regulas grammaticas evitari non poterat,
formam nativam typis vulgaribus exprimendam curavi, syllabas adjectas
autem et declinatas literis obliquis exscripsi. Quodsi dictionem hac in
parte minus latinam deprehendes, omne vitium ex illa regula, ubi ob
nomina propria observanda erat, derivandum esse mihi facile concedes.
Ita fere semper dignitatem nomini ipsi praemisi. '

Nihil incertius et saepe ineptius cogitari posse, quam sensum titulorum
librorum Orientalium, haud raro insulse et sine omni judicio compositorum,
pro comperto habemus. Hinc factum est, ut viri docti, quibus plures
librorum tituli vertendi erant, satius ducerent, illos intactos relinquere®),
et me quoque hac in re saepe peccasse, libenter et ingenue fateor, prae-
sertim cum ipsos codices descriptos inspicere et eorum argumentum
examinare non licuit. Catalogos quidem librorum manuscriptorum Orienta-

*) Cf. v. c. Cl. de Sacy ad Abdollat. 493  (135) et in Chrestom. Tom. I. 123 (70).

lium evolvi eosque auxilio vocare studui, quaerenti tamen non suffecerunt,
et praeterea major pars codicum, quorum mentio illata erat, in Europa
vel non invenitur, vel ignota in bibliothecis et scriniis latet. In initio
libri priorem titulorum partem interdum non versam esse animadvertes,
attamen legis instituti interpretationum Anglici memor mox totum titulum
latine reddere et studui et in futurum studebo. Multa huic laboris parti
haud dubie insunt, quibus corrigendis ut medicinam quaerant, viros doctos
omnibus precibus oro et obtestor. Attamen rarissime tantum omnem
interpretationis laudem abjeci manumgque de tabula sustuli. Quodsi non-
nunquam philologis severioribus verbis novis vel assumendis vel fingendis
stomachum feci, hi nolint oblivisci, mere latina saepissime non sufficere
Romanosque philosophos a non philosophando dici. Lingua latina angustis
finibus inclusa si ad res ideasque novas et philosophicas exprimendas,
quales in nostro libro occurrunt, uti coactus es, neminem veterum habes,
quem imiteris; itaque saepius a Romana consuetudine aberrabis. Perspi-
cuitatis laus maxime quaerenda est; jam ubi multa verba facienda sunt,
vel verborum copia linguae exterae ad res clare reddendas minime idonea
est, nova erit via aperienda ad exemplum a majoribus ipsis depromtum.
Verba technica ubique ad intelligendum difficillima sunt; quomodo autem
in ingenii linguarum diversitate earumque paupertate fortuita illorum sensum
explanabis, nisi certam rationem ingressus fueris, qua ea reddas? Multa
etiam in verborum delectu admissa sunt, quorum mihi in annotatione

ratio reddenda erit. Ita vocem Xi.l=si simpliciter per ,appendix“ expressi
originem verbi et propriam ejus significationem secutus, quamvis haud
ignorem, vocem interdum idem esse ac Xaiils i e. glossae, vel interdum
potestatem habere additamentorum glossis illis adspersorum.

Deinde multum taedii mihi devorandum fuit in numeris et nominibus
propriis emendandis et corrigendis. Librarii nusquam alibi magis a vero
aberrarunt et sibi invicem adversati sunt, quam in recta harum rerum
scriptione, neque id mirnm, cum unus literarum ductus incertus et dubius
satis est ad totum verbum corrumpendum. Evolvi omnes libros, ad quos
aditus datus erat, et impressos et manuscriptos ad verum inveniendum,

nec tamen gloriari possum, me semper fortunae beneficio in inveniendo
waE Q

usum esse vel rectum vidisse. Plura et in hac parte in melius reparanda
erunt et a viris doctis emendanda.

Atque Tu, mi Fleischere, qui saepissime consultus de locis desperatis
mihi semper communicandi facilitate adfuisti, multa Tuae eruditionis
monumenta in hoc libro exstare voluisti. Sunt certe loci desperati, quibus
lucem afferre vix contigit, vel saltem difficultates inesse credidimus in
medio relinquendas.

¢ Denique id quoque addere volebamus, lexicon Hajs Khalfae a viro
docto Constantinopolitano, de quo alias mentivnem pleniorem faciemus,
usque ad medium seculum praecedens et supra continnatum esse,
apographumque operis, cujus conficiendi copia mihi a Cl. Hammero facta
est, in scrinio meo jacere. Codex rarissimus est et haud dubie unicus
isque non nisi cura viri saepius laudati indefessa Viennam advectus, qui
amplius quingentos libros recenset et ab auctore anno Hejrae millesimo
centesimo septuagesimo secundo, qui idem est cum nostro seculi septimi
decimi anno quinquagesimo octavo sive nomno, digestus est.

Tomum primum, si Deo placet, secundus brevi tempore excipiet.
Interea lector illum oculis benignis adspiciat, errataque typographica, quorum
pleniorem indicem huic addemus, venia digna esse concedat. Librum
autem mihi obiter relegenti occurrerunt fere haec: Pag. 32 lin. 6 lege ot

loco ssaw, ibid. lin. 10 Tashkiprizadeh loc. Taschkdprizadeh, p. 41 lin. 18
Tashkoprizadeh loc. Taschkdprizadeh, p.81 lin. 9 Omayyadarum loc. Ommi-
yadarum, p. 105 lin. 5 Sibaweihi loc. Siboweihi, p. 165 lin. 3 Abw’lfat’h loc.
Abu’lfatah, ibid. lin. 11 a verbis loc. verbis, p. 205 lin.8 El-Ahldc loc. Ahl4c,
p- 224 lin. 11 Abu’lfat’h loc. Abuw’lfath, p. 232 lin. 19 Birgili loc. Birgeli,
p- 256 lin. 9 Keshshaf loc. Kesshdf, p. 276 etc. lin. 13 Cortubi loc. Cordubi,

p- 285 lin. 5 Becdi loc. Beccdi, et quae sequuntur. Dabam Misenae Idibus
Martiis MDCCCXXXYV.

Gustavus Fluegel.




BRI AT NI

JLCHPCTIP G TSI ¥ V1 DU < S | SR CLEL S FC RN PG | LY
oWy sl s JLt §% ez e Alll o Gjlaadly pokall wlsbo o sl
Speais ot do Bloglt ot Mty A 3 Lte N Koy et Llis Gas
sobally  Lly i pa B afion ¥ Gl Juadll sk & gooly Wt s (oo I aimy ¥
bpe U3 ooy 0l sl Gibl UKy oas Wy oalb ¥l pole Qi (50U e oMty 5
o o dlasdl Guyet gD L LW sy 1Y AT ey male Al Juo g (o8 e
AMy (Wl ket ga Lhdl it Uty sladly ) shadt Gl

NOMINE DEI CLEMENTIS ET MISERICORDIS,
PENES QUEM EST AUXILIUM.

Sermonis veneres, cujus gemmae suaves ex librorum et paginarum frontibus
splendent, orationisque miracula, cujus flores delicati per doctrinarum et cognitionum
facies odorem diffundunt (continentur verbis): Laudatus sit Deus, qui ex aqua per-
fectionis limpida cordibus spiritibusque paravit victum , cognitionisque excellentiam pe-
culiari affecit gaudio, a quo abest insolens animi elatio, qualem vinum parit, et animi
voluptati praestantiam tribuit prae voluptate sensuum, quam tantummodo intelligit, qui
deliciis internis ad satietatem usque fruitus est — qui in praestantiae essentia suavitatem
reposuit, quam ille solus sentit, qui excellentia pollet aliosque superat. Benedictio
et salus ei qui libro perspicuo majorum et posteriorum disciplinas. consummavit, cujus 5
versus probationes sunt et argumenta. ( Manifestavit scilicet) Coranum arabice scri-
ptum, qui nulla ambiguitate laborat. Deus sit ei propitius familiaeque ipsius piae
et asseclis optimis, quamdiu sententiarum soles pone linearum et voluminum aulaea
splendebunt, et praestantiae lumina ex radiis guttarum e calamis et atramentariis

emanantium fulgebunt.
1

Cum revelatio eorum, quae in doctrinis subtilia sunt, verique, quod in iis delitescit,
expositio inter dona Dei praestantissima et desideria pretiosissima sint referendae, deus
sanctus quouis seculo pro gratia sua viros doctos excitavit, qui grave illud negotium
strenue sustinuerunt, et studium acre curamque diligentem hominibus edocendis et in-
stituendis impenderunt, illos potissimum Imamos antesignanos inter doctos Jslamitarum,
quos propheta, cui Deus propitius sit, his laudat verbis: Docti populi mei hand dissi-
miles sunt prophetis lsraelitarum, quippe qui terminos summos ultra progrediuntur, et

5 columina sunt scientiae tam traditione acceptae quam cogitatione collectae. Eorum alii
argumentatione dogmata elicuerunt, quae praecepta sint primaria et derivata constitu-
entes; alii materie collecta, libros composuerunt, fundamenta novarum doctrinarum di-
vine jacientes; alii deinde perpoliverunt et digesserunt, hocque munere egregie perfuncti
sunt, et in theses propositas accurate, ultra quod quis optando assequi posset inquisive-
runt. Deus eorum majoribus misericordiam tribuat, et successores auxilio suo juvet.

Sed cum nomina scriptorum ab iis compositorum nondum per sectiones et
capita ordinata sint, neque liber ullus de hac materia innotuerit, dubitari non potest,
quin levis quidem, sed accurata monumentorum illorum notitia, qua oculi delectentur,
per vitam meam! res sit utilior baculi fragmentis, praesertim quum tanta exstet doctrina-
rum atque librorum copia, et vitae spatium pretiosum sit et breve, illorumque per singulas

10 partes cognitio magna cum difficultate, immo vero omnino non comparari possit. Itaque
nihil aliud intendimus, nisi ut nodos eorum constringamus et argumenta demonstre-
mus. — Jam Deus excelsus me in eam mentem impulit, ut indicia librorum dispersa

colligerem, aperuitque mihi accessum ad eorum subsidia; qua de causa omnia descripsi,
quae in media operum lectione et librorum historicorum et biographicorum inspectione
occurrerunt. Cum deinde tempore primae juventutis singulari Dei benignissimi et libe-
ralissimi gratia adversaria levius notata essent, removi ea ex area rerum, quibus ali-
quod pretium statuebam, iisqne velum injeci separationis, praeterquam quod, quoties-
cunque aliquid inveni memoratu dignum, illud adjeci, usque dum tempus libri accurate
conscribendi et publicandi praefinitum institit, quandoquidem decretum Dei fatali ne-
cessitate a me exsequendum erat; atque ita, quacunque demum causa motus, opus ag-
gressus sum, cum hoc in libro consiliorum divinorum praescriptum esset. Repetitionis et 5
confusionis autem evitandae studio librum disposui secundum ordinem alphabeticum, ita
ut v. c. opera Elmogreb et Asis sub hac ipsa forma (non sub assa et garaba) quae-
renda sint, et in titulis librorum ordinandis literas ad tertiam adeo et quartam usque
respexi. Quemgque antem librum, cui titulus singularis praeseriptus est, loco suo comme-
moravi, adjecto auctoris nomine, compositionis tempore omnibusque quae ad eum perti-
nent additis, simul cum ejus per sectiones et capita divisione. Saepe etiam judicia viro-
rum doctissimorum vel aequa vel contraria citavi, neque solum nomina commentariorum
et glossarum dubii removendi et obscuritatis evitandae causa recensui, sed diserte etiam
dixi, hoc opus esse commentarium illius vel hujus libri, eumque aut jam prius a me re-
censitum esse aut in sectione sua recensitum iri, in qua re hoc spectavi, textum esse rem
primariam et convenire, ut res secundaria statim post primariam, quae illi originem de-

derit, commemoretur. Libros autem titulo peculiari carentes subjeci literis Ta ( Tarikh 10
1 -

s. Tefsér), Dal (Diwéin), Ra (Risilet) et Kef (Kitib), ita ut in iis disponendis; non
solum nominis doctrinae aut scriptoris, illis in genitivo adjuncti, rationem haberem, sed
etiam in his ipsis genitivis ordinem literarum observarem. Itaque opus historicum Ibn
Athiri quaeres sub Tarith Ibn Athir, commentarium Corani Ibn Jerir sub Tefsir Tbn
Jerir, collectionem carminum Motenebbii sub Divin El-motenebbi, epistolam lbn Zei-
duni sub Risilet Tbn Zeidun, et grammaticam Sibeweihi sub Kitb Sibeweih. Eodem
modo carmina, quae Casidae nominantur, et commentarios ( Shoruk ) nominum Dei
pulchrorum (virtutum divinarum) in litera Shin laudavi. Libros qui de juris utrius-
que dogmatibus derivatis agunt, accuratius descripsi, ita ut sectam, quam scriptor
sequebatur, certis auctoribus usus indicarem; item scripta non arabica designavi,
utrum essent turcica, an persica, an aliunde versa significans, ut hoc modo omnis
dubitatio tolleretur. Libros, quos ipse vidi, eo indicavi, quod descriptionis causa
5 partem initii eorum laudavi, quae ratio plurimum facit ad ea, quae incognita sunt,
clarius definienda et ambigua removenda. Ita antea jam plurimos librorum dubiorum
accurate determinaveram. — In disponendis doctrinarum nominibus ordinem literarum
spectavi, quibus verbum in genitivo appositum incipit, ita ut v. c. slm elfikh (juris
doctrina) in litera Fa et sic porro, ut supra monui, quaerenda sint, simul cum
serie nominum librorum, quae de hac vel illa doctrina agunt, secundum ordinem
antea descriptum, et succincta relatione eorum, quae in libris objecta discipli-
narum tractantibus, quales sunt Mifiak es-seidet, Risilet El-maula Lutfi Martyris,
El-fewdid El-chacanijet, et liber, quem Sheikh-el-islam El-hefid edidit, legun-

tur. Saepius his novos addidi ex illis similibusque scriptis, indicata auctoritate, locos
argumenti utilis et longiores et breviores. Denique recensui virorum doctorum com-
mentationes et scripta minora, simul indicans ea quae illorum sententiis favent, et
quae iis adversantur. Librum autem nostrum postquam auxilio et numine Dei ad
finem perduxi, inscripsi ita: '

AMOLITIO EORUM QUAE DE NOMINIBUS LIBRORUM ET
DOCTRINARUM FALSO CREDITA ET TRADITA SUNT.

Obtuli enm congregationi virorum doctrina abundantium, pereruditorumque et
meritissimorum coetui, neque quidquam aliud in hoc opere ante oculos habui, nisi
utilitatem posteritatis et perennem monumentorum, quae exegerunt sibi majores, me- 5
moriam. In traditione enim, quae principem generis humani auctorem habet, hoc le-
gitar: Qui Muslimi fidelis memoriam historia celebrat, idem facit ac si eum in vitam
revocet. Deus est, qui, quicquid difficultatibus est obstructum, expedit, ille pro-
fecto optima quaeque nos sperare jubet et efficacissime nos adjuvat; neque est po-
testas neque vis nisi in Deo excelso et magno. —

Est autem hic liber divisus in praefationem, capita et conclusionem.

venienter cognitioni sive per se necessariae (empiricae) sive logicae.* Neque tamen
haec restrictio fidem argumentis gravissimis nixam et rationi consentaneam i. e. opi-
nionem ex cognitione necessaria sive logica ortam excludit. — Explicatio secun-
da. Scire est cognovisse objectum scientiae ita, ut re ipsa apparet. Haec quoque
explicatio vitiosa est. Primum enim scientiam Dei excludit, cum haec minime cogni-
tio dici possit. Deinde vocabulum Ma'lum (objectum scientiae) adhibitum est, quod
a voce Il/m (scientia) derivatur, ita ut gyrus existat; denique verba ,,ut re ipsa
apparet “ notionem exprimunt, quae jam voci ,cognovisse‘‘ inhaeret, ideoque super-
flua sunt. — Explicatio tertia. Scientia est id, quod illum, qui eam habet,
scientem facit. — Neque haec explicatio vitio caret, cum in explicando vocabulo
»Ilm* vox ,,alim« adhibita sit. Est igitar definitio in orbem. — Explicatio
quarta. Scire est objectum scientiae ita mente comprehendere, ut se re vera offert.
Haec quoque explicatio falsa est, cum gyro et redundantia laboret, ut antea notatum
est, et VoxX ,, Idrék ¢ (mente comprehendere) interdum metaphorice pro ,, Ilm< (scire)
dicatur. — Explicatio quinta. Scientia est illud, quod eum, qui scientiam in
se habet, rei scientia perceptae justo modo efficiendae idoneum reddit. Objicien- .
dum tamen est, quod hac ratione scientia potentiam quoque comprehendat, sci-
entiam vero, quam de nobismet ipsis habeamus, excludat, cum haec nullo modo cum
facultate rei scientia perceptae efficiendae conjuncta sit; per nullam enim earum rerum,
quas facimus, efficitur, ut nosmet ipsi simus. — Explicatio sexta. Scire est
objectum scientiae, ut re ipsa apparet, distinetum et apertum reddere. Haec quo-
que explicatio illa redundantia antea commemorata laborat et in orbem redit. Prae-
terea verba ,,distinctum et apertum reddere ¢ indicant rem manifestari, quae antea

latuerit , ideoque scientiam Dei excelsi excludunt — Explicatio septima.
Scire est ponere objectum scientiae tale, quale se re vera praebet. Hic quoque praeter
vitiosam illam redundantiam et circuli usum est notandum, vocabulum szkbdt (ponere)
etiam metaphorice pro scientia in universum dici, unde necessario sequitur, rem per
se ipsam explicatam esse. — Explicatio octava. Scire est certam fiduciam ha-
bere, objectum scientiae esse tale, quale re ipsa apparet. Ex hac explicatione,
quae non minus redundantia et gyri vitio laborat, necessario efficitur, creatorem in re,
cujus scientiam in se habeat, fiduciam ponere, id quod de Deo praedicare per legem
5 divinam non licet. — Explicatio nona. Scientia est fides omnem dubitationem
praecidens et rationi ad persuadendum accommodatae respondens, sive ex necessaria
cognitione sive ex argumentis ducta. Sed obstat, quod hac explicatione e scientia,
cui tamen subjectae sunt, excluduntur ideae per intuitionem menti informatae,
quippe quae fide non comprehendantur, deinde quod ea excluditur scientia Dei
excelsi, de quo fides ut attributum, praedicari non possit, neque illa cognitione
necessaria neque argumentatione nitatur. Haec explicatio Fakhr-ed -din Er-
razi auctorem habet, qui eam proposuit, postquam scientiam necessario mente
concipi credere destitit. — Explicatio decima. Scientia constat eo, quod
idea rei in mente formata est. Haec autem explicatio perperam opinionem,
ignorantiam compositam , fidem aliorum auctoritate nixam, dubium et conjectu-
ram complectitur. Ibn Sadr - ed - din hanc explicationem omnium verissimam
haberi ait a viris inter philosophos subtilissimis et nonnullis metaphysicis. —

Explicatio undecima. Scientia constat eo, quod natura rei conceptae animo conci-
pientis tanquam imago repraesentatur. De hac explicatione eadem, quae de antecedente,
monenda sunt. Utraque enim ex mente philosophorum conjectura nititar, ideas
revera in mente existere; existentiam et hanc quidem scientiam appellant. Illa igitur
explicatio comprehendit universalium et particularium perceptionem, haec vero pro
suo sensu externo potius rationem pecaliarem indicat, qua scientia in universalibus
versatur. — Explicatio duodecima. Scientia est praedicatum, quod subjecto,
cui inest, necessario distinctam notionum conformationem imprimit, quae contra-
rium non admittitt. Haec explicatio metaphysicis maxime est probata, attamen 5
scientiam excipit ordinariam, qua v. c. scimus, montem, quem antecedente tempore
vidimus, in praesenti non in aurum mutatnm esse. Haec scilicet scientia contra-
rium admittit, cam aliquid extraordinarium accidere possit. De qua re loco suo dice-
mus. Nonnulli restringendi causa vocabulo ,notionum‘ addunt ,,universalium*, quod
additamentum, praeterquam quod omnino supervacaneum est, scientiam particularium
excludit. Hanc quidem explicationem maxime comprobant, qui scientiam praedicatum
esse statuunt, ad objectum scientiae relatum. — Explicatio tertia decima. Seci-
entia est distincta notionis conformatio ad mentem relata, quae contrarium non admit-
tit. Hanc explicationem amplectuntur ii inter metaphysicos, qui scientiam esse con-
tendunt correlationem ipsam peculiarem inter scientem et objectum scientiae. — E x-10
plicatio quarta decima. Scientia est praedicatum, cujus ope res antea comme-
morata et memoria custodita subjecto, cui illud praedicatum inhaeret, clare patet.
2

rimi inter metaphysicos autumantur. Quodsi primam opinionem amplectimur, sine
ulla contradictione nobis persuademus, cum rem scimus, tum tres res certo subesse,
ideam mente conceptam, hujus ideae impressionem in mentem, et conditionem animi
passivam, qua ille laborat, qui ideam hanc in se recipit. Deinde disputatur, quanam
proprie harum trium rerum scientia consistat. Earum autem quaevis sectatores suos
habet. Eodem modo dissentiunt, utrum scientia ad categoriam qualitatis, an affectionis,
an adjuncti referenda sit. Scientiam vero, ut loco suo demonstrabimus, ad categoriam
qualitatis pertinere, omnium verissimum est. Deinde ex illis, qui scientiae existentiam
in mente defendunt, nonnulli dicunt, rem in mente existentem nonnisi imaginem esse 5
et umbram objectum scientiae repraesentantem, essentialiter ab hoc diversam; hanc
autem imaginem id spectare, ut initium detur cognitionis objecti magis magisque augen-
dae. Attamen si argumentationem contemplatione sibi constante ad finem perducere-
mus, objecto scientiae in mente existenti aliam existentine formam esse probaremus,
re vera ab imagine sua diversam. Alii asserunt, quod in mente existat, esse naturam
ipsam objecti scientiae, existere autem ita, ut haec existentia umbrae similis sit, non
archetypo, atque illam ipsam naturam, ratione hujus existentiae habita, ideam nomi-
nari, neque ullam vim habere quidquam efficiendi, rursus autem, existentia essen-
tiali posita, naturam illam appeliari essentiam (ens per se) eamque vim habere aliquid
ad effectum adducendi; ubi vero haec natnra extra mentem deprehendatur, eam
essentiam essentiae (prototypum entis) dici, rursus autem, cum in mente inveniatur,
esse eam ideae essentiam sive imaginem in animo scientis existentem, per quam 10
9+

objectum scientiae cognoscatur, et esse hanc ipsam ideam, quae scientia dicatur;
quod autem hanc ideam i. e. naturam in mente existentem prae se ferat, neque
tamen in mente existat, esse objectum scientiae. Has igitur duas res toto genere ab
invicem diversas esse.

Deinde secundum opinionem eorum, qui scientiam imaginem esse dicunt, ea sine
dubio categoriae qualitatis accensenda est, quamvis objectum scientiae ad categoriam
substantiarum sive ad aliam pertineat, propter totius eorum naturae diversitatem. —
Quod ad sententiam eorum attinet, qui naturas ipsas in mentem recipi contendunt,

5 difficile est ad intelligendum, qua ratione scientia ex illis effici possit; ad quod acce-
dit, ut non perspiciatur, quomodo substantia et accidens, quae duae res magnopere
discrepant, in natura artissime uniantur. Hine doctorum perfectissimorum quidam,
hujus dubitationis removendae studiosus, scientiam statuit ad unamquamgque illarum
trium categoriarum pertinere; illos enim, qui eam in universum ad categoriam quali-
tatis pertinere contendant, id propter similitudinem dicere, quae sit inter scientiam
et qualitatem. At vero objiciendum est, explicationem qualitatis hoc ipso posito
scientiae convenire debere, ideoque scientiam recte qualitatem appellari. Nonnulli
doctorum subtilium fieri posse asserunt ut natura permutetur, idque ita, ut res externe
sit substantia, at cum in mente existat, in qualitatem convertatur, eodem modo, quo

10 v. ¢. animal in salinam cadens in salem permutetur. Haec quaestio controversa
celebris est, atque Deo volente tractatus infra reperies, qui de ea agunt.

SECTIO TERTIA

DE DOCTRINA SCRIPTO MANDATA DEQUE EJUS OBJECTO,
PRINCIPIIS, DOGMATIBUS, FINE.

Vox Ilm (scientia) quemadmodum de rebus memoria custoditis adhibetar, ita de
objectis dicitur, in quibus scientia illa quaeritur, ut sit denominatio doctrinarum ad
artis normam dispositarum, quales sunt doctrinae grammaticae et jurisprudentiae.
Itaque vox I/m non minus quam nomina doctrinarum singularium, modo de dogmatibus
peculiaribus usurpatur (ut v. c. dicunt, hunc vel illum scire grammaticam), modo de
singulis actionibus, quibus nobis, argumentatione interposita, de_veritate illorum 5
dogmatum persuademus, modo de animi facultate, quam ille sibi comparat, qui has
persuasionis actiones repetit i. e. de facultate illa dogmata quovis tempore sibi reprae-
sentandi. Interdum etiam vox Meleket (facultas) in universum de perfecto et
promto habitu dicitar, ut scilicet homo in expedito habeat, quod ad dogma quale-
cunque denuo proferendum sufficiat. Ex his disputatis jam certo efficitur, significa-
tionem veram vocis I/m esse perceptionem animi, rem autem, ad quam haec perceptio
spectet, esse objectum scientiae, cui in ipsa notionis impressione quiddam accedat,
quod perpetuae possessionis illius notionis adminiculum sit, atque hfmc rem acceden-
tem facultatem dici. Itaque vox I/m de his tribus omnibus usurpatur, sive ex usu 10

institutioni sublevandae multum operae impenderunt. Tractarunt igitur seorsum partes
essentiales, quae ad unam rem sive ad res correlativas pertinebant, easque separatim
ex artis lege perscriptas unam doctrinam duxerunt. Hanc rem sive res nominarunt
objectum hujus doctrinae, quoniam singulae quaestiones ejus propositae ad illud revo-
cantur. Objectum igitur doctrinae est illud, in quo singula ejus theoremata proposita
resolvuntur, et hoc idem est quod significare volunt, objectum esse illud definientes,
in quo de ejus accidentibus essentialibus tractatur, ita ut quaevis pars rerum perti-
nentium, cum objectum commune habeant, singularem formet doctrinam, per se
ipsam a parte rerum ad alienum objectum referendarum distinctam. Doctrinae igitur 5
per se ipsas objectis suis diversis inter se distinctae sunt, atque huic distinctioni
magnum constituerunt pretinm, concedentes tamen, eam et in alia re quaeri posse,
ut in fine et applicato. — Posteriores quoque hanc rationem secundam secuti sunt
in doctrinis suis, eam in docendo et discendo utilissimam esse probantes. Attamen
nihil mentem impedit, quominus vel quamvis quaestionem doctrinam absolutam ducat,
eamque et institutione et compositione a reliquis separet, vel quaestiones plures, quod
non commune objectum habeant, unam doctrinam numeret atque separatim literis
mandet, quamvfs ex alia parte cohaereant, ea v. c. ratione, ut propositiones conti-
neant, ex quibus aliae judicentur. — Hinc jam efficitur, verum fundamentum cujus- 10
vis doctrinae ad artis normam consignatae consistere in quaestionibus, quae objectum

unum commune habent, omnesque doctrinas habere objectum et finem, quae rationem
seorsum sequuntur, has quaestiones multiplices, quas illorum respectu unam doctrinam
numeramus, coercentem, nisi quod objectum separatim spectat rationem essentialem,
finis separatim accidentalem. Hac de causa disciplinae modo definiuntur ratione habita
objecti, ideoque v. c. logica dicitur esse disciplina, qua in naturam rerum cogitatione
percipiendarum inquiritur, modo ratione habita finis, ut sit regula canonica, cnjus
5 observatio mentem meditantem ab errore defendat. — Porro omnia quae uni rei sive
rebus relatione haud negligenda inter se conjunctis subjecta sunt, se vel essentiali
cuidam applicant, ut linea, planities, corpus geometricum, quae notione universali quanti-
tatis, quae iis essentialis est ad doctrinam geometriae constituendam, continentur, vel acci-
dentali cuidam, ut Alcoranus, Sunnet (traditionum corpus), Jymda ( communis doctorum
consensus) et analogia, quae id commune habent, quod decretis faciendis legalibus inser-
viunt, in qua re doctrina principiorum jurisprudentiae consistit. Haec igitur omnia ad
genus accidentium essentialium pertinent, quibus quidditas per se ipsam inhaeret, non
10 intercedente re peregrina. Quod autem res illas attinet, ad quas omnes inquisitiones
doctrinae revocantur, eae spectant vel materiam ipsam, quae est causa intercedens,
ut Arithmetici numerum dicunt aut parem aut imparem, vel partem ei subjectam,
cujus rei exemplum hoc est ,,Numerus ternarius est impar“ vel illud ex Physica

petitum ,, Formae corruptio alius formae, quae illam sequitur, regeneratio est‘ vel
accidens ei essentiale, ut illud ,,Numerus impar aut primus est aut compositus.
Accidens autem peregrinum illud est, cui quidditas inhaeret interventa rei mirabilis
vel extra eam positae illaque generalioris, vel specialioris; neque tamen doctrinae
illud disputant. Geometres enim non id meditatur, utrum linea curva pulchrior sit
an recta, neque quaerit, utrum circulus sit analogus lineae rectae, an ei oppositus,
cum pulchritudo et oppositio alienae sint ab objecto geometriae, quod in quantitate
versatar. Neutra enim illarum quantitati inhaeret, quod quantitas est, sed descri- 5
ptionis causa notione vulgari generalioris, quae est v. c. existentia ejus vel non-
existentia. Eodem modo medicus non examinat, vulnusne sit rotnndum, nec ne,
cum rotunda forma corpus non spectet, quatenus sit valneratum, sed, ut jam antea
diximus, ob causam longe eo generaliorem. Ubi igitar medicus dicit: ,, Vulnus hoc
rotundum est, circuli autem figurae extensissimae sunt, quare curatio tardius procedet‘
nihil haec, quae dicit, cum doctrina sua commune habent.

Attamen notandum est, objectum unius doctrinae posse esse objectum alterius
sive sit specialius hoc vel generalius, sive ab eo diversum et tamen utraque rei tertiae 10
subjecta, sive haec objecta ab invicem diversa sint et tertio non subjecta, attamen
hac parte commercium habentia mutuum , illa parte exclusa. Possunt denique

3

prorsus inter se differre, unde sex efficiuntur genera, quorum primum eo constat,
quod objectum unius doctrinae est ipsum objectum alterius, hac conditione, ut utrum-
que restrictum sit modo diverso. Sic corpora mundi, ut exemplo utamur, ratione
habita formae, objectum astronomiae sunt, spectata physica, objectum uranographiae,
mundo ad res physicas pertinente, ita ut relationibus suis differant. Nihilominus
disputatio de nonnullis eorum quaestionibus, quod attinet ad objectum et applicatum,
congruit, id quod nullius est momenti, cum varia argnmentatio adhibeatur, ut in
illo enunciato: Terra est rotunda mediumque temet coeli in figuris et cogitatione,
5 argumentum tamen iis subjectum ratione habita astronomiae aliud est quam respecta
physicae. — Genus secundum et tertium eo consistit, quod objectum unius
doctrinae specialius aut generalius est objecto alterins; generalitas autem et specia-
litas inter has duas doctrinas, si rem ad veritatem exegeris, vel cernitur in re
essentiali unius alteriusve doctrinae, ut v. c. generale genus est specialis, vel in re
accidentali. Exemplum prioris propositionis est ratio quantitatis et corporis geometrici,
hoc enim specialius est, quantitas autem genus, quod corpus illad complectitar, cum
quantitas objectum geometriae, corpus geometricum vero objectum sit solidorum.
Idem nos docet exemplum a medicina petitum, cujus objectum corpus humanum est
10 morbo affectum. Corpus autem tale species objecti physices est, corpus in universum

complectentis. — Secundae propositionis exemplum sit ens existens et quantitas;
illud enim objectum est metaphysicae, haec objectum geometriae, quod ente existente
specialins est, non eam quidem ob causam, quod ens existens genus est quantitatis, sed
quod accidens est omnibus quantitatibus commune. — Genus quartum eo consistit,
quod duo objecta inter se differunt, rei tamen tertiae inserta sunt, ut objectum geome-
triae et arithmeticae, utramque enim comprehendit quantitas et appellantur illae aequa-
biles. — Genus quintum: Quod duo objecta commune quiddam habent altera parte,
altera parte non commune, ut objecta medicinae et doctrinae morum, utrumque enim
objectum sedem communem habet in viribus humanis. — Genus sextum: Quod inter 5
duo objecta diversitas existit, ut inter objectum arithmeticae et medicinae, inter nume-
rum enim et hominem nulla societas, nulla aequabilitas intercedit. — Corollarium.
Scias objectum doctrinae non quaeri argumentatione, nam problemata cujusvis doctrinae
sunt accidentia objecti huius doctrinae, cum res non sit accidens sibi ipsi essentiale, immo
vero vel per se ipsam perspicua et, vel probetur in doctrina alia superiore, ita ut obje-
ctum hujus doctrinae sit accidens objecti alterius essentiale, usque dum ad doctrinam
supremam, cujus objectum ens existens est, ascendit. Attamen objectum in hac doctrina
ut animo effingamus necesse est, et nobis persuadeamus, ens illud ratione esse affectom 10
qualicunque. Quodsi nna doctrina altera est aut superior aut inferior, hoc redit ad idem
quod jam diximus. Id velim intelligas.

3«

Consensum enim argumentum esse, in jurisprudentia conceditur, ut multa alia quae
ad theoremata jurisprudentiae fundamentalis pertinent. Sin autem concedimus propo-
sitionem reprobantes, enunciata appellantur antithetica, ut illa propositio ,, Hoc dogma
conceditur ut laudabile.« Concessionem igitur, laudabilitatem esse argumentum, plu-
rimi antitheticis attribuunt. Potest quoque fieri, ut una eademque praemissa ab aliis
antitheticis enunciationibus, ab aliis principiis fundamentalibus aprioristicis adjungatur.
Definitiones vero et praemissae concessae appellantur posita, cum et hae et illae theo-
remata sint alius doctrinae superioris usque ad supremam. Attamen fieri potest, ut 5
theorema quoddam doctrinae inferioris objectum sit et principium doctrinae superioris,
hac conditione, ut non comprobetur in doctrina inferiore principiis, quae his theore-
matis nituntur, sed potius praemissis per se perspicuis aut alio quodam enunciato funda-
mentali; alioquin circulus necessario efficeretur. Eodem modo fieri non potest, ut prae-
missa quaedam non perspicua ex principiis non probatis et antitheticis enunciatis conceda-
tur , cujus argumentum hoc est, quod tota summa consiliorum doctrinarum iis nituntur,
qua re efficeretur circulus. Sin antem nonnulla tantumn earum consilia iis innituntur,
demonstratio eorum in hac doctrina effici potest. Primum genus comprehendit prin-
cipia generalia, ut illud dictum ,, Visio oculo utilis est* alterum principia specialia, 10
ut negatio pulchritudinis et deformitatis intellectualis.

DEMONSTRATIO TERTIA

DE THEOREMATIS DOCTRINARUM.

Theoremata s. quaestiones sunt propositiones cnjuscunque doctrinae, in quibus
aliquod factum enunciatur et quaeritur, quae ratio inter hoc factum et eius causas
intercedit. Omnis autem doctrina, ut antea diximus, summa est theorematum literis
mandatorum, quae unum objectum commune habent, qua re efficitur, ut theoremata

5 objectum sint doctrinae i. e. forma simplex, et theoremata quasi ejus vasa sunt. —
Objectum theorematis interdum jam per se ipsum objectum est hujus doctrinae, ut
propositio illa grammaticorum ,, Omnis oratio composita est dnobus nominibus i. e.
nomine et verbo‘ oratio vero etiam objectum est grammaticae. Interdum quoque
objectum theorematis est objectum hujus doctrinae, attamen cum accidente ejus essen-
tiali, ut in geometria dicimus: Quantitas quae a re quadam differt, differt quoque a
tota quantitate, quae cum illa conjuncta est. Objectum igitur in theoremate est quan-
titas differens, et adjectum ,,differens*¢ accidens ejus essentiale. Interdum vero etiam
objectum theorematis species est objecti doctrinae, ut illud praeceptum grammaticum
»»Nomen vel tribus vel pluribus literis constat objectum enim grammaticae est voca-

10 bulum, quo nomen tanquam species pertinet. Interdum deinde objectum theorematis

species est objecti, attamen cum accidente ejus essentiali, ut illa propositio geome-
trica ,, Quaevis linea recta, quae in rectam incidit, efficit, ut anguli orti vel recti
sint vel duobus rectis aequales®. Linea scilicet species est quantitatis, et rectitudo
accidens ejus essentiale. Interdumn denique objectum theorematis accidens est essen-
tiale objecti doctrinae, quod cadit in regulam illam geometricam ,, Anguli trianguli
cujusvis aequales sunt duobus rectis®. Est vero triangularis forma accidens quantitatis
essentiale.
CONCLUSIO SECTIONIS 5

DE FINE DOCTRINARUM.

Effectus quando actione nititur, quatenus ex illa actione sequitur ejusque fructus
est, utilitas appellatur, et quatenus in parte extrema actionis vertitur ejusque termi-
nus est, finis dicitur. Utilitas igitur et finis actionis ipsa natura sua unum idemque
sunt, at differunt relatione. Effectus ille porro, qui his duobus nominibus signifi-
catur, si est causa, qua agens ad hanc actionem impellitur, dicitur ratione habita
agentis consilium et propositum, et ratione habita actionis, causa finalis. Consilium 10
quoque et causa finalis natura sua unum idemque sunt, differunt vero relatione.
Quodsi ille effectus non est causa, qua quis se ad agendum accingit, utilitas tantum

est et finis. Finis igitur generalior est causa finali. Haec quidem est sententia Sherif
doctissimi. Apparet inde, finem doctrinarum esse illud; cujus causa haec doctrina quae-
ritur; finem porro doctrinarum non instrumentalium esse earum ipsarum adeptionem,
quoniam illae intra naturae suae terminum quaeruntur propter se ipsas, quamvis fieri
possit, ut alia commoda inde expetantur; discrimen vero relativam hic sufficit. Inde
igitur, quod res est finis per se ipsam, necessario sequitur, ut ejus existentia intel-
lectualis causa sit ejus existentiae externae; neque quidquam aliud hic cavendum est.
5 Quod vero finem doctrinarum instrumentalium attinet, hic in acquirendis aliis doctri-
nis constat, quoniam rationem usus spectant. Quaerimus enim iis usus scientiam,

sive hic usus sit quaesitus per se, sive alia de causa, quae summus finis harum
doctrinarum est.

SECTIO QUARTA

DE DIVISIONIBUS DOCTRINARUM HAUD CONTEMNENDIS ATQUE ’
GENERUM EARUM EXPOSITIO COMPENDIOSA.

Quamvis doctrina unam tantum cogitationem {logicam) contineat et unam natu-
10 ram (metaphysicam), ex diversis tamen partibus in multa genera distribuitur. Divi-
ditur enim partim in antiquam et novam, partim, spectato objecto, in idealem et

persuasoriam, et respectn naturae localis in haec tria genera, quod animo infixum est,
quod sensu percipitur et quod ratiocinando acquiritur. Praeterea doctrina dividitur pro
diversitate objectorum in multa genera, quorum alia doctrinae, alia artes appellantur.
Jam vero quae encyclopaedistae in generum earum enumeratione monent, afferemus.
Secundum divisionem primam, cujus auctor est doctissimus Hefid, summa
doctrinarum literis mandatarum in duo distribuitur genera, qnorum primum commen-
tarios et explicationes allegoricas comprehendit, quae legum periti composuerunt ad 5
explicanda verba Corani vel Sunnae propheticae, singula et attributa, vel ad demon-
strandum quod Corano intenditur (i. e. sensus explanatio), vel ad confirmandum,
quod utrimque elicimus, decreta scilicet fundamentalia dogmatica vel decreta
jurisprudentiae secundaria practica, vel demonstrationem principiorum , quibus
theologi‘ utuntar ad dogmata illa consequentia facienda, vel quod scripto man-
darunt, ut sit isagoge in his sensibus vennstis et arduis ex Corano et Sunna

depromendis, doctrinas scilicet philologicas. — Secandum genus id complectitur, 10
quod philosophi ad definiendam rerum naturam earumque usum in artis normam
redegerunt secundum mentis eorum intelligentiam. Sed haec hactenus. — Commemorat

" autem vir ille inter doctrinas jurisperitorum doctrinam Corani, effatorum prophe-
ticorum hujusque doctrinae principiorum, artem commentandi, metaphysicam, juris-
4

prudentiam et hujus principiorum doctrinam, philologiam. Hanc dispositionem dicit
esse a pluribus usu receptam; praeterea tamen Suforum coryphaei doctrinam numerant,
quam I/m Ettasawwef nominant. Restat adhuc polemica, dialectica et topica (theologia
controversa), quae, ut apparet, neque jurisperitorum neque philosophorum doctrinis inser-
tae sunt. At vero non dicendum est: Liquet, dialecticam et topicamn partem constituere
polemicae nomine peculiari consignatam, ut jus hereditarium ratione habita jurispru-
dentiae, com polemica dicamus spectari manifestationem veri, topica vero et dialectica
id quaeri, ut silentium adversario imponatur. Nihilominus tamen legis periti libros

5 de dialectica composuerunt, iisque quaestiones juridicas stabiliverunt, philosophi vero,
quantum quidem nobis innotuit, de hac re non scripserunt. Itaque illam legalibus
doctrinis adnumerare est aptissimum. Philosophi contra disquisitiones suas dialectica
fulciunt et sustinent, neque tamen inter se doctrinam dialectices exararunt.

Divisio secunda ex libro Elfewaid Elkhacaniyyet petita est. Ibi enim sic
legitur. Duplex exstat partitio tralaticia, quarum altera doctrinas esse docet sive
speculativas, quae scilicet minime modum agendi spectant, sive practicas, quae illum
spectant, altera vero monet doctrinas non esse in se ipsis instrumentum, quo ad

10 acquirendam rem aliam utimur, illas potius quaeri propter se ipsas atque appellari non
instrumentales, vel esse instrumentum ad illam rem parandam et non quaeri propter
se ipsas appellarique instrumentales. Utrique generi doctrinarum una est materies,
nam quod per terminum essentiae suae instrumentum est alius rei consequendae,

necessario modum agendi spectare debet, et quod modum agendi spectat, neces-
sario per se ipsum instrumentum est rei alius consequendae, quo efficitur, ut
sensus verbi ,instrumentalis eodem tendat, quo verbum ,, practicus.* Eodem modo
quod hac ratione non instrumentum est ad illam rem consequendam, modum agendi
non spectat, et quod modum agendi non spectat, non est per se ipsum instrumentum
alius rei. Sensus igitur verborum ,,speculativus® et ,,non instrumentalis* eodem redit.
Jam verba ,,speculativas et practicus* triplici sensu adhibentur, et quidem primum
in partitione doctrinarum, wut diximus, universali, qua de causa logica, philosophia 3
practica, medicina practica et ars sutoria omnino practicis accensentur, quoniam omnes
modum actionis spectant vel intellectualis, ut logica, vel externae, ut v. c. medicina.
Deinde illa duo verba in partitione philosophiae usurpantur. Philosophi enim post-
quam philosophiam definiverunt per doctrinam eorum, quae ad essentias rerum exi-
stentium, quales revera sunt, pertinent, quantum nimirum per vires humanas cognosci
possunt, has essentias esse statuunt vel actiones et operationes, quarum existentia
ex nostra vi et arbitrio pendet, vel non esse. Doctrina autem eorum, quae ad
primum genus pertinent, quatenus ad vitam praesentem et futuram recte com-
parandam perducunt, dicitur philosophia practica, et doctrina eorum, quae genus
secundum spectant , philosophia speculativa. —  Tum verba ,, speculativus et 10
practicus** in partitione artis adhibentur i. e. doctrinae, quae ad rationem agendi
4"

spectat, quatenus ars illa est vel practica i. e. quatenus ejus comparatio tractatione
operis nititur, vel speculativa, quatenus ejus comparatio hac tractatione non nititur.
Hoc sensu igitur jurisprudentia, grammatica, logica, philosophia practica, medicina
practica exclusae sunt artibus practicis, cum non opus sit ad eas comparandas tracta-
tione operum; oppositae enim sunt arti sutoriae, textoriae, chirurgiae, quoniam hae
artes in tractatione et exercitatione versantur.
Divisio tertia in eodem libro commemoratur. Leguntur ibi haec. Doctrina
5 dividitur in philosophicam et non philosophicam, atque haec constat eo genere, quod
vel in religione versatur vel non versatur. Illud porro genus, quod religionem spectat,
in’ doctrinas laudabiles, vituperabiles et indifferentes describitur. Fundamentum vero
hujus divisionis eo nititur, quod doctrinae mutatis locis et temporibus aut non mutantur
et non evertuntur eversis regnis et religionibus, ut sphaereologia, aut mutantur.
Primum genus complectitur doctrinas philosophicas, quae verae dicuntur i. e. quae
manent, quamvis tempora et anni praetereant. Secundum vero genus eas doctrinas
comprehendit, quae ant ad revelationem pertinent et originem ex institutionibus
prophetarum ducunt neque tamen experientia et traditione orali aliisque rebus nituntur,
ant in ea re non versantur. Prima pars continet doctrinas religionem spectantes, quae
10 et legales appellantur, secundae parti illae adnumerantur, quae religionem non spectant,
ut medicina, quippe quae necessaria est ad conservanda corpora, et arithmetica,

quod necessaria est ad negotia tractanda, ad legatorum et hereditatum divisionem alias-
que res. Hae igitur doctrinae landabiles sunt. Quodsi exitu laude digno carent, in
reprehensionem incurrunt, ut magia, et doctrinae talismatum, praestigiarum et syco-
phantiarum.  Ceterae doctrinae indifferentes sunt, ut poesis, in qua nulla mentis
imbecillitas apparet, et historiae prophetarum et quae sunt hujus generis. Atque haec
diversitas relatione stabilitur summi finis. Ceterum doctrina, quatenus est doctrina, res
est in summa laude ponenda, neque ulli improbationi aut vituperationi obnoxia. Scientia
enim rei cujuscunque melior est ejus ignoratione ; caveas igitur, ne sis inter ignorantes.
Divisio quarta, ab auctore libri Skefa Elmoteallim allata, sic babet. Doctrina 5
quaevis aut propter se ipsam quaeritar, aut non quaeritur. Primo generi adnumerantur
doctrinae philosophicae, uae vel tales sunt, ut studium earum te ad credendum addu-
cat, quae est philosophia speculativa, vel eam ob causam addiscuntur, ut iis ducti
agamus, atque haec est philosophia practica. Illa dividitur in superiorem sive meta-
physicam, et inferiorem sive physicam, et mediam sive mathematicam. Speculatio
enim versatur vel in rebus materia destitutis, vel in rebus, quarum materia in intellectn
exstat et externe, atque haec est physica, vel denique in rebus, quarum immateria- 10
litas non nisi in intellectu vere exstat, atque haec est mathematica quatuor partes
complectens. Speculatio enim mathematica aut ad id, in quo partes homogeneae ut

accidentia esse possunt, aut alio refertur. Utrumque aut per se constans est, aut
non constans est. Prima pars dicitur geometria, secunda astronomia, tertia arithme-
tica, quarta musica. Philosophia deinde practica duobus constat partibus, politia et
ethica, speculatio enim vel speciatim in statu hominis versatur, vel generatim. Spe-
culatio autem hominem generatim spectans est illa doctrina, quae politia dicitur,
ejusque studium ipsum in corrigendo toto genere humano, quod attinet ad res tam
hujus vitae quam futurae, occupatur, ita ut haec pars ad doctrinam legis redeat,

5 cujus disciplinae cognitae sunt. Quatenus autem ad rem publicam et statum ethicae
publicae pertinet, fons est statutorum imperatoriorum seu politiae. Quodsi haec socie-
tatem certam spectat, administratio dicitur rei domesticae.

Secundum genus continet doctrinas, quas non propter eas ipsas quaerimus sed
tanquam instrumenta, quibus errorem in ceteris doctrinis evitare studemus. Spectat
autem studium illud vel evitationem errorum respectu sententiarum, vel utimur iis
tanquam subsidiis, quibus illos in loquendo aut scribendo declinare possumus. lllud
assequimur logica, hoc doctrinis philologicis, quae de potestate formarum linguae
disquirunt vel de verborum sensibus. In his versatur ars scribendi, in illis peculiariter
tractatur de vi formarum simplicium aut compositarum, vel de iis conjunctim. Si,

10 quod ad prius attinet, de vocibus simplicibus disquiritur, haec est lexicologia, sin
de iisdem ratione habita formarum disputatur, est ars verba flectendi. Quod deinde

ad formas compositas attinet, disquisitio aut peculiariter in metricis versator, aut in
iis non versatur; illa si proprie spectat exitus versuum, est doctrina rhythmi, si
autem illas non spectat, prosodia. Si denique non de formis metricis quaeritur, et
docetur, quomodo errores in afferendis sensus elementis declinandi sint, doctrina haec
dicitur grammatica, si in hac parte non versatur, eloquentia. Si denique de formis
simplicibus et compositis conjunctim agimus, doctrina inde enata nominatur facundia.
Si porro eloquentiae ope in sermone ad praesentem rerum statum componendo errorem
evitare stndemus, haec est doctrina sententiarum; quodsi studium illud versatur in variis 5
formarum loquendi generibus et cognitione earum sive sint occultae sive manifestae,
dicitur doctrina expositionis. Facundia demam si evitare tendit peculiariter errores in
componendis verbissim plicibus, ratione habita ornatus, dicitur doctrina ornate dicendi.
Divisio quinta denique, quam auctor libri M¢ftéh KEsseadet proposuit,
omnium optima est. Res existunt, inquit, in gradatione quadripartita, scriptura,
elocutione, mente et rerum natura, qui gradus singuli praecedentes ducunt ad sequen-
tes. Scriptura enim indicat verba, haec aperiunt, quae sunt in mente, mens denique
docet, quae sit rerum natura. Existentia autem naturalis (s. substantialis ) est existentia
vera et solida, dissensio tamen est, utrum existentia intellectualis sit vera an meta-
phorica. Duo priores quidem gradus sine dubio sunt metaphorici. Doctrina deinde, 10
quae tribus prioribus rebus addicta est, est mere instrumentalis, doctrina vero, quae

in rerun natura versatur, est vel practica, qua non illius ipsius doctrinae sed alterius
comparatio quaeritur, vel speculativa, quam ejus ipsius causa consequi studemus.
Nihilominus tamen utraque, si id disputatur, quatenus ex lege petita sit, est
doctrina legalis, sive quatenus non nisi petitio mentis est, rationalis. Ex his septem
oriuntur classes primariae, quae singulae suas habent species, quae denuo in partes
dividuntar. Totus autem doctrinarum numerus pro opera, quam in investigandis et
perscrutandis earum objectis et nominibus posuimus, librisque qui de hac re conscripti

5 sunt, diligenter perlectis, centum quinquaginta species comprehendit; et saepius
continget, ut illum numerum augeamus etiam.

Disposuit vero Taschkoprisade librum suum per septem arboreta, singulis classi-
bus primariis respondentia. Cuivis arboreto ramos attribuit ad exponendas doctrinas
secundarias. — Quas affert doctrinas in primo arboreto artem scribendi tractantes, hae
sunt: Doctrina materiarum scriptoriarum — doctrina canonum artis scribendi —
calligraphia — doctrina rationis, qua ductus literarum ex elementis suis derivantur —
doctrina literas alphabeti ordinandi — doctrina, quae compositionem formarum ele-
mentorum literarum docet — orthographia arabica — doctrina, quo charactere Coranus
sit exarandus — ars scribendi secundum regulas prosodicas.

10 In secundo arboreto nominantur doctrinae, quae singula verba spectant, ut doctrina
organorum, quibus literae pronunciantur — lexicologia — doctrina usus verborum —

etymologia — flexus formarum — syntaxis — doctrina sententiarum — doctrina exposi-
tionis — doctrina ornate dicendi — prosodia — doctrina rhythmorum — doctrina poéta-
rum more verba fundendi — ars materiam poeticam praemeditandi — doctrina pedestri
oratione recte scribendi — doctrina principiorum hujus artis ejusque materiarum —
doctrina promte respondendi — doctrina divanoram — historia. — Doctrinis linguae
arabicae subjectae sunt: Doctrina proverbiorum — doctrina bellorum gentium earumque
rittum — doctrina usus verborum tropici — doctrina epistolarum scribendaram -— 5
doctrina documentorum et actorum publicornm — doctrina logorum et lusus verbo-
rum — doctrina aenigmatum — doctrina logogryphorum — doctrina lusus literarum
— doctrina verborum, quae inversa eodem modo, sed alio significatu leguntur —
doctrina agnominationum — doctrina reges noctu sermonibus oblectandi — historiae
sanctorum — annales prophetarum — doctrina expeditionum et vitarum — historia Cha-
lifarum — classes lectorum Corani — classes interpretum Corani — classes doctorum
traditionariorum — vitae asseclarum prophetae — classes Schafiitarum — Hanifitarum
— Malekitarum — Hanbalitarum — grammaticorum — medicorum.

Tertium arboretum continet doctrinas, de rebus menti obversantibus tractantes, quae 10
cogitatione certe cognosci possunt. Sunt autem hae: Logica — regulae institutionis —
doctrina rationis, qua disputantibus disserendum est — topica — theologia controversa.

5

In quarto arboreto commemorantur doctrinae, quae substantias spectant: Meta-
physica — physica — doctrinae mathematicae, quarum quatuor sunt, arithmetica,
geometria, astronomia, musica. — Doctrinis metaphysicae secundariis intersunt:
Psychologia — cognitio animae angelicae (corpore carentis) — doctrina vitae futurae
— doctrina signorum prophetiae — doctrina dictorum haereticorum. — Physicae sub-
jectae sunt: Medicina — ars veterinaria — ars, quae in falconum sanitate conservanda
et morbis eorum sanandis versatur — doctrina herbarum medicinaliom — doctrina

5 animalium — agricultura — metallurgia — doctrina gemmarum — meteorologia —
doctrina arcus coelestis — ars physiognomica (latiori sensu) — doctrina somnia inter-
pretandi — astrologia judiciaria — ars magica (latiori sensu) — doctrina amuletorum
— phantasmagorica — chymia. — Medicinae attributae sunt: Anatomia — ars collyria
illinendi — ars ciborum parandorum — botanice theoretica — ars medicamentaria —
ars macularum e vestibus abluendarum — ars varia atramenti genera parandi — chirurgia
— ara venam incidendi — ars scarificandi — doctrina mensurarum et ponderum medica-
mentariorum — doctrina remediorum concubitum adjuvantium. — Doctrinae secundariae,
quas physiognomicae auctor attribuit, sunt: Doctrinae variorum naevorum — ars ex

10 lineamentis palmarum, pedum et frontis conjectandi — ars ex scapulis ovium et capro-
rum praedicendi — ars vestigia persequendi — genealogia membrorum — ars viam per
campos et deserta reperiendi — ars aquam in terra ex signis externis inveniendi —

doctrina metalla e terra eliciendi — doctrina signorum quibus pluvise praesagiuntur —
doctrina ex praeteritis futura cognoscendi — doctrina ex tremore membrorum hominis
involuntario, quae ei accident, indicandi. — Astrologiae judiciariae subjunctae sunt:
Doctrina electionis horarum superstitiosae — doctrina ex figuris in arena descriptis
interrogantibus respondendi — doctrina sortilegorum — doctrina ex jactu tesserarum
literis impletarum divinandi — doctrina ex ominibus diris cognoscendi, ab incepto
esse desistendum. — Doctrinae magiae secundariae sunt: Divinatio — doctrina con-
junctionis reciprocae inter vires efficientes et effectas — doctrina virtutum nominum
divinorum et precum ex libris sacris depromtarum — doctrina actionum sympathetica-
rum — doctrina daemones incantandi et sub suam potestatem. redigendi — doctrina
daemones figuris corporeis indutos repraesentandi — doctrina daemones astrorum
(praesertim septem planetas) incantandi et sibi ad proposituin assequendum obmnoxios
faciendi — doctrina phylacteriorum — ars efficiendi, ut quis ex adspectu hominum
recedat — doctrina artificiorum, quibus opes parari possunt — doctrina detegendi
artificia, quibus mercatores aliis merces adulterinas obtrudunt — doctrina praestigia-
ram — ars qua quis homines leviores simulatione, se occulta scire, ludere potest —
doctrina virtatibus medicamentorum (ut magnetis) utendi. — Geometriae subjectae 5
sunt: Architectura (latissimo sensu) — optice — doctrina speculorum causticorum —
doctrina centra onerum portandorum cognoscendi — ars mechanica — geodaesia —
doctrina aquas in terra occultas (ad irrigandos agros) eliciendi — doctrina machinas
bellicas struendi — ars missilia jaciendi — doctrina aequationis temporis — ars horo-
logica — doctrina rerum nauticarum — ars natandi — statica et cognitio librarum —
doctrina instrumentorum pneumaticorum, quorum constructio ex lege necessaria pendet,
5 E ]

ut nihil omnino vacuum sit. — Astronomiae attributae sunt: Doctrina tabularum
astronomicarum et ephemeridum — ars signa in tabulis astronomicis obvia computandi
— calendariographia — doctrina rationis, qua motus stellarum observantur — doctrina
instrumentorum astronomicorum — doctrina rationis temporum (diei et noctis) —
doctrina instrumentorum sciathericorum — doctrina sphaerarum — doctrina sphaerarum
mobilinm — projectio stereographica — doctrina stellarum in globo coelesti depictarum
— doctrina corpora coelestia et terram metiendi — doctrina mansionum duodetriginta
lunae — geographia — doctrina viarum terra marique — doctrina cursus publici ejus-
que stationum — doctrina eorum, quae singulis climatibus propria sunt — doctrina
cycloram Adwér (trecentorum sexaginta annorum solarium) et Akwdr (centum et
5 viginti annorum lunarium) — doctrina constellationum — doctrina ultimorum praelio-
rum, stragum editarum earumque temporum et ars eas praedicendi — doctrina festorum
sollemniumn — doctrina herarum precibus dicatarum — doctrina varia astrolabia con-
struendi et collocandi — doctrina usus astrolabiorum — doctrina quadrantem circuli
secantem et circulos horizonti parallelos construendi — doctrina usus quadrantis circuli
— doctrina instrumentorum horologicorum. —  Arithmeticae subjectae sunt: doctrina
numeros signis exprimendi et ita computandi — doctrina reductionis per aequationem —
regula falsi — doctrina legata computandi in orbem circumlata — ars drachmas et
10 denarios computandi — doctrina canonum, ex quibus divisio hereditatum pendet —
computatio quae ingehio exercetur — ars articulis digitorum computandi — ars numeros

in tabulis quadratis ad usum mysticum describendi — doctrina virtutum numerorum
vel iram vel amorem excitantium — ars exercitus eorumque ordines secandum nume-
rum strategorum peritorum more disponendi. — Musicae denique adnumerantur:
Doctrina instrumentorum musicorum — ars saltandi — ars mimica.

In arboreto quinto doctrinae philosophicae ad vitae usum conferendae recensentur:
Ethica — administratio rei domesticae — doctrina salutem publicam bona reipublicae
constitutione adjuvandi. — Philosophiae practicae subjectae sunt: Doctrina rationis,
qua principes se gerere debent — doctrina administrationis vesiratus — doctrina
praefecturae urbis — ars milites et duces recte tractandi et regendi.

In arboreto sexto commemorantur doctrinae legales: Ars critica Corani — doctrina
Coranum commentandi — doctrina effata et facta prophetae traditione accepta recen-
sendi et propagandi — doctrina effata illa recte intelligendi — doctrina principiorum
theologiae dogmaticae sive theologia scholastica — doctrina principioram jurispruden-
tine canonicae — jurisprudentia canonica. — Arti Corani criticae subjunctae sunt:
Doctrina verborum coranicorum, quae nullam analogiam sequuntur — doctrina literas
organis pronuntiandi — doctrina verba organis pronuntiandi — doctrina locorum, in
quibus legendis voci paululum subsistendum est — doctrina causarum, cur hoc vel
alio modo legendum sit — doctrina orthographiae coranicae — ars coranum regulis
calligraphiae et philologiae in lege praescriptis convenienter scribendi. — Doctrinae
effatorum propheticorum adjunctae sunt: Doctrina effata prophetica explicandi —
doctrina eorum, quae effatis illis edicendis causam attulerunt, et temporum locorumque,
ubi pronuntiata sunt — doctrina effatorum abrogantium et abrogatorum — ars dicta pro-
phetica allegorice interpretandi — doctrina eorum, quae dicta prophetae indicant et

demonstrant — doctrina dictionum insolitarumn et obscurarum, in effatis obviarum —
doctrina eorum, quibus obtrectationes effatorum depellendae sunt — doctrina, effata
prophetica sibi ad speciem repugnantia inter se conciliandi — doctrina eorum, quae
vitam auoctoritatemque eorum, qui effata illa tradunt, spectant — doctrina effatorum
prophetae, aegrotorum sanationem spectantium. — Doctrinae hermeneuticae Corani
secundariae sunt: Doctrina suratarum et versuum vel Meccae vel Medinae revelatorum
— doctrina eorum, quae vel domi vel foris revelata sunt — doctrina eorum, quae
diem noctem revelata sunt — doctrina eorum, quae vel aestivo vel hyberno tempore
revelata sunt — doctrina eorum, quae vel in lecto vel per somnum revelata sunt —
doctrina eorum, quae prophetae vel in coelo vel in terra revelata sunt — doctrina
eorum, quae primo et quae postremo revelata sunt — doctrina eorum, quae revelandis
5 versibus et suratis causam attulerunt — doctrina eorum, quae asseclis hortantibus prophe-

tae revelata sunt — doctrina eorum, quorum revelatio repetita est — doctrina eorum,
quae post revelationem et quae ante revelationem constituta sunt — doctrina locorum,
qui vel mora quadam interposita vel uno tenore revelati sunt — doctrina eorum,
quae prophetae vel angelis circumstipato vel solitario revelata sunt — doctrina eorum,
quae nonnullis prophetis antea et quae soli Mohammedi revelata sunt — doctrina
rationis, qua revelationes de coelo demissae sunt — doctrina nominum Corani ejusque

suratarum — doctrina collectionis et dispositionis Corani — doctrina numeri surataru,
versuum, verborum et literarum Corani — recensio eorum, qui Coranum vel memoria
tenuerunt vel ore propagarunt — doctrina locorum, quorum auctoritas primo fonte
vel deductis fontibus nititar — doctrina lectionum, quas plures referunt ita ut eorum

consensus mendacio niti non possit, et lectionum, quarum quidem auctoritas vera
est, dictio autem legibus linguae arabicae contraria — doctrina locorum, qui gram-
matice conjuncti, logice vero sejuncti sunt — doctrina pronuntiationis Fathae ad
Kesram declinantis et syllabarum vocali Fatha insigniendarum — doctrina insertionis
literarum, et clarae et fractae pronunciationis et conversionis — doctrina productionis
et abbreviationis — doctrina levioris Hamzae pronunciationis — doctrina rationis, qua
Coranus conservandus et a corruptionibus muniendus est — doctrina praeceptorum,
quae lectoribus in recitatione Corani observanda sunt — doctrina conditionum, sub
quibus locos coranicos orationi prosaicae et poeticae intexere licitum est — doctrina
verborum inusitatorum et obscurorum Corani — doctrina verborum, quae non hedscha-
sica dialecto in Corano leguntur — doctrina verborum non arabicorum, guae in
Corano leguntur — doctrina verborum, quae plures sensus admittunt et verborum
similium (ut eorum, quorum notio universa in singula individua cadit) — doctrina
sensus particalarum et verborum earum loco positorum, quorum cognitio interpreti 5
necessaria est — doctrina verborum locorumque coranicorum interpretationis certae
et contra incertae — doctrina constructionum transpositarum — doctrina locorum
Corani universalium et specialium — doctrina locorum abrogantium et abrogatorum —
doctrina locorum Corani difficilium (non facile inter se conciliandoram) — doctrina
locorum, qui id, quod positum est, sine ulla restrictione indicant, et locorum, qui
restricti sunt — doctrina eorum, quae in Corano verbis planis expressa et quae intel-
ligenda sunt — doctrina variarum rationum, quibus Deus in Corano vel omnes vel
singulos alloquitar — doctrina verborum, quae proprie et quae improprie dicta sunt —
doctrina similitudinum et metaphorarum Corani — doctrina metonymiarum et allego-

riarum in Corano obviarum — doctrina propositionum circumscriptarum et restrictarum
— doctrina dictionis pressae et tenuis et contra plenae et magnificae — doctrina
propositionum enunciantium et imperativarum vel optativarum — doctrina figurarum
rhetoricarum — doctrina verborum extremorum, quibus periodi coranicae finiuntur —
. doctrina conclusionum suratarum — doctrina convenientiae versuumn et suratarum —
doctrina versaum (sensu et verbis) inter se similium — doctrina perfectionis divinae Corani
quae omnia imitandi tentamina irrita reddit — doctrina disciplinarum, quae fontem
suum in Corano habent — doctrina jurium jurandorum in Corano obviorum — doctrina
materiae dialecticae in Corano depositae — doctrina nominum, cognominum et nomi-

num honorificorum, quae in Corano inveniuntar — doctrina dictionum suspensarum
5 seu incertarum — doctrina virtutum Corani praecipuarum — doctrina eorum, quae in
Corano praestantissima et quae praestantia sunt — doctrina argumenti singulorum

Corani versuum (theologia coranica) — doctrina virtuatum magicaram Corani — doctrina
praeceptorum scripturae coranicae et regularum in eo describendo observandarum —
doctrina interpretationis grammaticalis et explicatioliis allegoricae Corani, ejusque digni-
tatis demonstratio — doctrina conditionum et legum, quibus interpres Corani adstrictus
est — doctrina rationum Coranum singulari modo interpretandi (quibus nulla fides
habenda est) — doctrina classium interpretum Corani — doctrina virtutum magicarum
literarum — doctrina virtutum spiritualium literarum Corani in constituendis quadratis
magicis etc. — doctrina literas et nomina Corani ad miros usus sibi subjiciendi —
doctrina literarum lucis et caliginis (illis bonae actiones perpetrari possunt, his malae

actiones) — ars ope maximi nominis divini (lapidis sapientum) mira perpetrandi — ars
hoc vel illud nomen divinum in singulas literas dissolvendi et cum literis verbi, quod id,
quod quaerimus, exprimit, commiscendi inque lineis disponendi, donec hac continua
mixtione id quod quaerimus, inventum est — ars ex literis simili mixtione extractis
verba eliciendi, quibus res, quae nobis in futurum vel accidet vel non accidet, signi-
ficatur — doctrina tabulae decreti (i. e. rationis universalis) et tabulae praedestinationis
(i. e. animae universalis), quae conjunctae omnia continent descripta et quae sunt et
quae erunt — doctrina obtrectationes adversariorum a Corano depellendi. — Doctrinae
effatornum prophetae subjectae sunt: Doctrina graviter concionandi et monendi —- doctrina
precationum — doctrina eorum, quae asseclae prophetae et horum discipuli sinceri vel
dixerunt vel fecerunt — doctrina rationis, qua rebus mundanis abstinemus, et in evi-
tandis iis, quae vetita sunt, religiose elaboramus — doctrina precationum rerum
praesentiae accommodatarum — doctrina expeditionum initio Islamismi susceptarum. —
Principiis jurisprudentiae canonicae attributae sunt: Logica (strictiori sensu) — dialectica
— theologia controversa. — Ad jurisprudentiam canonicam denique pertinent: Doctrina
hereditates dividendi — doctrina pactorum et actorum publicorum — doctrina jus dicendi
— doctrina fandamenti legum — doctrina responsorum jurisconsultorum.

Omnium autem disciplinarum a Taschiiprizadeh commemoratarum, quae rationem
theoreticam spectant, numerus trecentas quinque complectitur. Praeterea partem
secandam libri sui scripsit ad eas doctrinas explanandas, quae in emendatione animi
tanquam fructu ex usu doctrinae capto, versantur. Ad eum finem potiora libri Thyé
el olum, cujus auctor Ghaxzili est, excerpsit, neque tamen Sufismum ipsum comme-
morat. Deo autem sit laus summa, quod ille se in vastum doctrinarum mare tam
alte immersit ejusque margaritas extraxit.

At si objicitur, eum magnum studium in multiplicandis disciplinarum generibus
posuisse, ideoque inter doctrinas secundarias justo plures commemorasse, ut in

6

hermeneutica Corani, ubi omnes illius doctrinae species attulerit, quas Soyuts in suo
libro Itcén recenseat — et nonne objicies ei quoque si per doctrinas secundarias intel-
lexerit singula proposita, quae doctrina quadam conseqni studemus, medicinam v. c.
in mille doctrinas posse resolui, sin autem illad voluerit, quod in singulis operibus
tractatum sit, eum minime omnes partes commemorasse in multis rebus controversis,
quas libri peculiares tractent, et interdum quoque in iis afferendis falsum esse, ita
ut doctrinis secundariis attribuerit, quod ad eas non pertineat — verissimam quidem
esse hanc objectionem haud nego, attamen optimus equus interdum cadit, et vir
quoque fortis interdum puerilia tractat. Sapientum lapsus tantummodo numerantur et
immiscent se nummi adulterini nummis optimae notae. Neque te fugit, censuram
librorum praesertim longorum facilem esse eorum comparata collectione, adornatione,
dispositione. Simili modo aedificiorum magnorum et templorum antiquorum ab eo
reprehendi vides structuras, qui in arte sua tantopere destitutus est viribus et robore,
ut ne lapidem quidem lapidi imponere queat. Haec ipsa illis oppono, quae pariter
meo libro objici possint. — Scripsit olim Abderrehim Beisini (Scythopolitanus), elo-
quentium doctor et judex optime meritus, Imado Isfekani, se excusaturus de dictione

10 quadam, quam ille in eo reprehenderat: ,,Accidit mihi res, quae nescio an tibi

acciderit nec ne. Age ego te de illa certiorem faciam. Video enim neminem, qui si

hodie librum scripsit, crastino die non dicat: Certe si hoc mutatum esset, esset melius,
si hoc copiosius, magis probandum, si hoc prius positum, praestantius, si hoc omissum,
elegantius. Habes hic exemplum gravissimum, unde intelligitur omnes homines obno-
xios esse vitiositati.« '

Habes brevem apologiam omnium eorum, quae ab auctore nostro aut aliunde repe-
tita, aut super illis disputata sunt; — apologiam dico, quod attinet ad genus, nam
singulatim sententiam nostram exponemus, ubi de singulis doctrinis dicemus, idque ita,
ut illam simul, liberaliter scilicet et modeste, probare studeamus. Saepe quoque doctri-
narum, quas ille commemorat, numerum corrigendo augebimus, adjuti a Deo, ingenii
capacitatisque mentis largitore.

SECTIO QUINTA

DE GRADIBUS ET DIGNITATE SCIENTIAE DEQUE ALIIS QUAE
HUC PERTINENT, PER NOTATIONES DIVISA.

NOTATIO PRIMA
DE DIGNITATE ET PRAESTANTIA SCIENTIAE.

E versiculis coranicis et effatis propheticis, quae ad hunc locum afferuntur, satis
habeo pauca excerpere, utpote inprimis illustria et insignem probandi vim habentia.
6 *

Legitur enim in Corano: ,,Exaltabit Deus eos, qui crediderunt ex vobis et eos quibus
scientia data est, gradibus (honoris in Paradiso)¢ et alio loco ,,Dic, an adaequabuntur,
qui sciunt et qui nesciunt? ¢ et quae sunt reliqua. — Deinde Meddz Ben Jebel tradidisse
fertur: ,,Dixit legatus Dei: Collocate studium vestrum in doctrina; se enim ad doctri-
nae studium conferre est Deum timere — eam quaerere, Deum adorare — de ea cum aliis
disserere, Deum laudare — in eam inquirere, bellum sacrum gerere — illum instruere
qui eam ignorat, eleemosynam dare — eam largiri hominibus ea dignis, Dei gratiam
sibi conciliare. Doctrina enim est tanquam lapidum milliariorum series ad cognitionem
liciti et illiciti dirigens, est tanquam pharus vias eorum, qui ad paradisum tendunt,
5 illustrans, comes in solitudine, amica in terris exteris, sermocinatrix in secessu,
dux ad fortunam. et prosperam et adversam recte ferendam, gladium contra inimicos,
ornamentum inter amicos. Deus viros doctos per eam ad summam producit dignita-
tem, ut sint bonarum actionum duces et quorum vestigia sequamur et facta imitemur
auctores. Angeli eorum amicitiam appetunt eosque alis suis demnlcent, omne animans
sive viride sive siccum pro iis apud Deumn intercedit, et ceti maris ejusque reptilia
et ferae terrae et pecora. Doctrina enim est vita mentium, qua ex ignorantiae torpore
suscitantur; est lampadum corona, qua oculi e tenebris ad lucem emergunt. Dei
servus eruditione sua ascendit ad fastigia dignitatis viroram praestantissimorum
10 et ad gradus summos in hac alteraque vita. Studium doctrinae aequat jejunium
literarumque tractatio assidua preces statarias, per illam officia cognationis adjuvantur,

eaque licitum docet et illicitum, est lex et norma agendi, atque ea divinitus impertiun-
tar beati et contra ab ea excluduntur miseri¢.

Hoc dictum prophetae, quod Ibn Abdelbers in libro Jamia beyan elilm auctori-
bus allatis commemorat, admodum quidem dicit esse pulchrum, at auctorum fide dubia
infirmum. Praeterea variis viis usque ad MeAdz tanquam ultimum auctorem refertur,
quod quidem in simili causa interdum idem putatur ac si usque ad ipsum prophetam rela-
tum esset; nam tale quid non dicitur ex auctoritate privata. Dicere solebat Shiqfis -
Dignitatis doctrinae specimen hoc est, quod is, cui ejus laus vel in re leviori tribuitur,
gandet, is contra, cui illa abjudicatur, dolet. Et AAnqf: Quaevis gloria, inquit, 5
quae doctrina non comparatur, exitum habet inglorium. Quamvis autem doctrinis
omnibus insit dignitas, multam tamen inter se ea differunt. Namque haec dignitas
cernitur partim in objecto, ut medicinae objectum est corpus humanum, interpreta-
tionis coranicae verbum divinum; utrinsque autem objecti dignitas nemini est obscura —
partim in fine, ut ethicae finis cognitio est virtutum humanarum — partim in earum
necessitate, ut neminem fugit, jurisprudentiam pernecessariam esse — partim denique
in argumentorum firmitate, ut in disciplinis mathematicis, quae demonstrativae sunt.
— Deinde vero nonnullarum doctrinarum dignitas eo stabilitur, quod illae rationes
vel in omni genere vel maximam partem in eas cadunt. Ita metaphysicae objectum 10
est nobile, finis praestans, necessitas urgens. Nonnunquam etiam una doctrina
insignior est altera sive ad fructum sive ad argumentorum firmitatem sive ad finem.



46
WY 8y o wipd bl ST (g0 Gl redall Al 0K O3y dile sl
aKiday allly dalt 545 pakall ol WV 855 Lot e Qb Bl il O TS e
KoY Bolead! wiped U aale ma Loy ke
bt r)(s\)t
5 oledss ady Lemaily L S Jaff 08 8
FrESNENESTER R VRV EPEURER MR IR o P B
W GBI G akeY g sadd Suddy aitdd calld sedd & Oudd XY lagem (i il
slond 831 Lty et 83U @y Kiilo, 530 LSY Ly 630 Y o3 Aot Qe ik
Sl M go bl 88y g8 M mo J9W X Of Ly gl & WM g @
10 3L ¥ 5 1oy Kt OSIOM g ity OUb Ll sdilon St 83U LN

Sed tamen ea dignitas, quae cernitur in fructu, potior est ea, quae cernitur in
firmitate argumentationis. Itaque ratione fructus habita omnium nobilissima est
doctrina de Deo, ejusque angelis et prophetis et de iis, quae ad hanc disciplinam
percipiendam recteque tractandam instrumentorum loco sunt, quippe quam felicitas
sequitur aeterna.

NOTATIO SECUNDA

5 QUA SCIENTIAM ESSE DOCETUR RERUM OMNIUM SUAVISSIMAM ET
UTILISSIMAM, IN DUAS INSTITUTIONES DIVISA.

Institutio prima de scieniiae suavitate.

Dignitas rei aut ea ipsa nititur, aut alia. Utramque dignitatis speciem in se
habet scientia; est enim suavis tam in se ipsa, ideoque propter se ipsam quaeritur,
quam propter res alias, ut earum causa quaeratur. Nihil suavius cogitari posse
dulcedine, quam scientia in se ipsa habeat, eos non fugit, qui ea imbuti sunt;
ejus enim voluptates ad animum redeunt, atque hae sunt voluptates purissimae,
voluptates corporis contra revera in sola remotione dolorum constant. Sic voluptas

10 cibi in expulsione spectatur doloris, qui a fame proficiscitur, et voluptas coitas in
removenda nimia seminis copia, id quod minime cadit in voluptatem animi, quapropter

haec suavior et magis appetenda est quam voluptates corporis. Hinc Mokammed Ben
Hasan Sheibani, Imamus secundus dicere solebat, sicubi quaestionum doctrinarum
difficiliorum solutionem invenerat: Qui possunt voluptates filiorum regum comparari
his voluptatibus, maxime cum studium versatur in natura mundi substantiarum in-
corporearum et in mysteriis divinitatis? — Ad eruditionis dulcedinem, dignitati ejus
junctam, id quoque pertinet, quod, sive cui munus adimitur, sive tribuitur, eru-
ditio ejus his fortunae vicissitudinibus non est obnoxia, neque cuiquam, quamvis
scientia assidue a multis tractetur, in hoc studio ulla aemulorum turba officit,
quoniam ipsa doctrinarum objecta eo magis extenduntur et augentur, quo plures
sunt studiorum socii. Accedit, quod nullum inveneris magistratuum indoctorum, qui
non doctorum dignitatem adaequare cupiat; sed cura studiumque earum rerum, qui-
bus homo ad bestias accedit, obstat, quo minus dignitatem illam consequatur. Quod
autem attinet ad illag delicias, quas doctrina propter res alias habet, eae percipiun-
tur aut in altera vita (propterea scilicet quod eruditio viam sternit ad summa gaudia
coelestia), beatitudinem aeternam dico; aut in bac vita, dignitatem dico, gra-
vitatem, item quod doctorum decreta ipsos reges sibi obnoxios habent, et quod
homines naturali quadam necessitate ad eos reverendos ducuntur. Vides utique,
quemadmodum vecordes Turcae et Arabum tyranni se natura sua proclives ad honorem
guis doctoribus praestandum sentiunt, cum his singulariter obtigerit summa eruditionis
copia experientiae beneficio comparata. Quid? quod ipsas bestias reperis hominem
instinctu suo venerari bene sentientes, illum distingui perfectiore indolis gradu quam

qui ipsis contigerit, ita ut se propelli ab eo patiantur, quamvis ipsarum vires hominis
viribus altero tanto sint majores.

Institutio secunda de utilitate scientcae. )

Felicitas duabus comprehenditur partibus, acquisitione utilitatum et noxae amo-
tone. Utraque pars tam res mundanas spectat quam fidei causam, unde quatuor
partes proficiscuntur, quarum prima utilitates eruditionis in fidlem redundantes com-
plectitur, quae vel ad Deum vel ad mores referuntur. Illum fructum verba significant
prophetae antea allata ,,Se ad doctrinae studium conferre est Deum timere ¢, hunc
ejusdem verba ,illum instruere, qui doctrinam ignorat, est eleemosynam dare, eamque

5 largiri hominibus ea dignis, Dei gratiam sibi conciliare. — Secunda pars continet
fructus, qui ex eruditione in hanc vitam percipiuntur, et tam ad voluptatem internam
et aequabilem, quam ad dignitatem et honorem pertinent. Fructus voluptatis internae
cernitur aut in animi tranquillitate aut in ejus magnitudine; animi autem tranquillitas
cernitur aut in eo, quod non perturbatur, quum adest aliquid ipsi molestum, aut
quod non perturbatur, quum privatur aliqua re per consuetudinem cum ea contractam
ipsi jucunda. Tranquillitas haec duplex vel externa est vel ad essentiam pertinens,
unde quatuor tranquillitatis species oriuntur. Verba illa prophetae ,,doctrina comes
est in solitudine ¢ primam indicant speciem; animus enim ob commercium, quod habet

10 cum doctrina, tutus redditur ab omnibus affectibus et perturbationibus. Verba deinde

»et amica est in terris exteris® secundam indicant speciem; eruditio enim vultum
peregrinantis exhilarat eumque liberat ab aegritudine animi, quae ex ejus tristitia et
contritione ob laeti familiarium et patriae consortii ademtionem oritur. — Verba denique
prophetae ,,et sermocinatrix est in secessu‘ tertiae speciei sunt indicio; literarum
enim usus mentem ejus quoque, qui seorsum ab hominum communione degit, quasi
alloguio quodam relaxat atque a torpore et languore recreat, quae molestiae homines
eruditissimos saepe et paene necessario infestant. Haec ipsa est occulta causa volupta-
tis illinus, quam ex confabulationibus, sive illae noctu ad lunam aut lucernam, sive
in conviviis instituuntur, capere solemus. — Postremo quod propheta dicit ,,doctrina
dux est ad fortunam et prosperam et adversam recte ferendam‘¢ praeterito scilicet
tempore et futuro, quartam significat speciem, privationem dico rei, quae est hominis
naturae necessario jucunda. Literae enim vicariae sunt monitoris prudentis, quando-
cunque in consilium adhibetur, cum qui mentemn sanam adjutricem consiliorum habet,
edoceatur et de laetitia capienda ejusque causis et de calamitatibus perferendis 5
rebusque iis, quae illas necessario afferunt; stupor contra et exitus rerum ignoratio
dolore afficit animum angustiaque premit pectus luce visus destitutum, doctrina contra
ab istis aegritudinibus et aerumnis hominem expedit.

Magnitudo animi autem e duabus partibus constat; altera mala delet et incom-
moda repellit. Hinc propheta: ,,Eruditio, inquit, gladius est contra inimicos ‘;
per doctrinam enim vanitas destruitur, et objectio atque ignorantia tollitur. — Philo-
sophus quidam interrogatus: Ex quanam re capis voluptatem? Ex argumento,
respondit, quod suae sibi efficacitatis conscium quasi superbo gressu incedit et ex

7

objectione, quae infirmitate sua tanquam pudibunda enervi corpusculo prorepit.¢ —

Altera magnitudinis animi pars in adeptione boni cernitur et noxae remotione. Hoc

ipsum voluit propheta verbis ,,doctrina ornamentum est inter amicos‘ i. e. doctrina

— quae est summa ejus et perfectissima pulchritudo — animos humanos ad eorum
_ amicitiam pertrahit, qui ipsa ornati sunt, ut in illo versu legitur:

Doctrina ornatus est et thesaurus, quin ungquam evanescit; quam felix ejus est
socius, quotsescunque tntelligentia cum sodalibus certat.

Fructuum genus secundum, quos eruditio praebet, dignitatem et honorem spectat
vel apud Deum, vel apud superiores, vel apud inferiores. Honorem apud Deum
indicant verba illa prophetae: ,,Deus viros doctos per eam ad summam producit
dignitatem“ i. e. auget eos dignitatis gradu et honore, ut sint bonarum actionum

5 duces (Cédet) et auctores (Imami) i. e. spectatissimi hominum eorumque principes.
(Vox céidet autem pluralis est nominis caid, quod eum indicat, qui ad bonum
rectumque impellit, idque aut vi quadam adhibita, ut judex et disciplinae publicae
praefectus, qui cogunt extrinsecus, et ut orator in sacris primarius et secundarius, qui
cogunt intrinsecus; faut nulla vi adhibita, ut Imam¢, quorum scientia alii pro duce,
quorumque moribus pro exemplo utuntur). — Deinde vero honor apud superio-
res indicatur his verbis ,,angeli (eruditorum) amicitiam appetunt® i. e. docti penes
illos locum tam insignem tamque excelsum obtinent, ut intimos animorum angelicorum
recessus occupaverint; quare angeli amicitiam doctorum semper sectati eorumque con-
suetudine delectati sunt; deinde ut ipsa corpora angelica ad sui amorem rapuerint;

quo fit, ut angeli vel de contactu eorum sibi tanquam de re exoptatissima gratulen-
tur. — Honorem denique apud inferiores verba illa significant ,,omne animans sive
viride sive siccum pro iis apud Deum intercedit* i. e. omne animans, quod ratione
praeditum est et spiritum ducit. — Quod autem ipsa animalia doctis veniam a Deo
precantur, id propterea fit, quod horum decreta pertinent ad quaestiones de illis
venandis et interficiendis, item ad has quaestiones, quando illas venari et inter-
ficere fas est, quando nefas. — Genus utilitatis tertium in eo constat, quod quae
religioni noxia sunt, doctrinae beneficio avertuntur. Comprehenduntur autem haec
duabus partibus, primum enim illicita perpetrantur et jussa omittuntur. Nitimur
autem in vetitum eo, quod cupiditatibus noxiis indulgemus, et hoc vult propheta
verbis ,,studium doctrinae aequat jejunium quippe quod in reprimendis cupiditati-
bus cibi et rei venereae versatur. Pars autem altera socordiam spectat et inertiae
amorem, id quod propheta verbis significat ,,literarum tractatio preces statarias
aequat‘‘; repellit enim ea, quae in precibus faciendis obstant, quominus nos admo-
neri sinamus et contra monita prae inconsulta animi elatione spernamus; et quid
faciendum sit, nobiscum perpendamus, et contra temere et proterve grassemur. —
Quartum denique genus ad damna terrena pertinet, quae eruditio avertit. Haec
et ipsa duplicia sunt; cernuntur enim vel in intermissione actionum honestarum et
conatuum justorum vel in studio factorum inhonestorum et perniciosorum; quod pro-
pheta verbis exprimit ,,per doctrinam officia cognationis adjuvantur*; cognatos enim
artius jungens omnes simultates inter homines et odium et invidiam et repugnantiam
avertit. Secanda autem damnorum pars, studium factorum perniciosorum spectans,
7

opinantur. At vero res ita se non habet, omnes enim morbi medicamentis non
depelluntur. Alii deinde hanc vel illam doctrinam ex vana opinione altiore dignitatis
gradu collocant, ut qui jurisprudentiam omnium doctrinarum sine ulla exceptione
nobilissimam esse autumantur. At nec hoc concedi potest, cum sine dubio doctrina,
quae de cultu unius Dei agit, sit nobilior. Alii per eam consequi student, quae
summo ejus fini repugnant, ut qui propter pecuniae cupidinem et honorum studium
literas addiscunt. At vero doctrinae minime quaestum sequuntur, sed potius exquirunt,
quae vera sunt et mores perpoliunt; quam ob causam qui doctrinae quaestus causa
operam dat, is non doctus fit, sed tantum doctis similis. Docti Transoxanici coram 5
rogati, ut, quid de hac re sentirent, declararent, illud ipsum diserte edixerunt. Qui
cum audivissent, Bagdadi scholas aedificari, doctrinam veluti emortuam rite luxerunt,
haec adjicientes: Olim ei vacabant viri magnanimi et ingeniosi, qui ad doctrinam tende-
bant propter ejus praestantiam atque ut ipsi ejus ope perfecte excolerentur. Sic docti
exsistebant et per se ipsos et per doctrinam suam vere frugiferi. Nunc autem, mercede
doctrinae proposita, paulatim ad eam accedent homines viles et inertes; sic illa mercedis
propositio viam sternet ad doctrinam ipsam plane tollendam. Hinc quoque doctrinae
philosophicae negligentur, quamvis sint per se admodum spectatae. — Doctrina autem
porro noxia esse creditur, quod tanquam serva indignis in usum viliorem tradita est,
id quod medicinae accidit, quae antiquitus sapientia fuit hereditate a prophetis propa- 10
gata, ab eo autem tempore in contemtionem venit, quo Judaei ei se applicuerunt, qui non

modo non nullam gloriam inde sunt consecuti, sed etiam ad minuendum doctrinae
splendorem multum contulerunt. Quam pulchre dictum est a Platone: Quaevis res
praestans in animo vili corrumpitur, ut victus saluberrimus in corpore aegroti in
venenum mutatur. Tale quid videmus in astronomia judiciaria, quippe quam non
nisi qui ejus gnari erant, in usum regum aliorumque principum converterant; deinde
vero ita in pejorem partem rapta est, ut maximopere ignari ei operam darent, quisua
mendacia venalia proponebant. — Ob eam quoque causam doctrina in damni suspi-
cionem cecidit, quod rari sunt, qui ad eam perveniant, et arduus est ad eam
adscensus, ita ut summa ejus laude non nisi pauci potiantur; item quod doctrinam
affectant homines ab ea alieni, ut falsam ejus speciem prae se ferentes externa
5 quaedam commoda consequantur; id quod videmus accidisse in disciplinis, quae ad
Alchymiam, Symiam, Magiam et Talismata pertinent. Et mirari profecto licet, si
quis nostro tempore fiden habet homini, qui se aliquam barum disciplinarum tenere
profitetur. Mens enim sana ita imperat, ut qui vel minimam partem arcanorum harum
doctrinarum cognoverit, eam et patrem et filium celet. — Perperam porro doctrina
judicata est, quod homines imperiti sed peritiam simulantes illam, quia ipsi ea carent,
insectantur; qui enim rem ignorat, eam improbat infestatque, ut in proverbio dicitur:
Vir infenso est animo in omne quod nescit; aut periti, sed peritiam dissimulantes,
eam vituperant, quia aliqua tandem de causa in eos, qui doctrinam colunt, partium
studio flagrant. Audis enim eos clamantes, illicitum esse jure divino studium logicae,
quamvis ad ejus normam omnes doctrinae examinentur, et nefas esse ducendam philo-
sophiam, quamvis quid homines de rerum natura cognoverint, ea sola declaretur,

neque ei inesse dici possit, quod legi perspicuae religionique firmae repugnet, exceptis
paucis dogmatibus, quae auctores libri Teh4fot, de quo infra videbimus, sanxerunt.
Neque ullo loco in libris sectae Hanifiticae studium logicae illicitam declaratur, si librum
Ashbih excipis; et si ejus auctor hanc opinionem secutus erat, conveniens est, ut
eam aliunde petierit. Quae deinde in libris Shafiitaruin de hac re expresse leguntur,
eo tendunt, ut occasiones praecludantur animique ad doctrinas legales convertantur.
Et fortasse Imami, qui nonnullas doctrinas neque docendas neque discendas esse 5
sanxerunt, id voluerunt, ut homines parum perspicaces tutos praestarent a vita per-
denda et inutiliter consumenda; in illam enim ex ejusmodi doctrinarum studio nullus
fructus redundat. Praeterea si ex istorum hominum opinione doctrina propter se
ipsam vituperationi est obnoxia, ejus tamen comparatio utilitate non caret, cujus
minima pars in refatandis iis cernitur, qui eam profitentur.

NOTATIO QUARTA

DE ORDINIS GRADIBUS, QUO DOCTRINAE DOCENDAE SUNT.

Neminem fugit, res graviores in docendo praemitti debere, et inter has vicissim 10
gravissimas, et praesidia rei eonsequendae ante rem quam consequi studemus, esse

comparanda, sicuti quam potestatem verba habeant, explorandum est, antequam ad
excutiendum sensum progrediamur, cum verba adjumenta sint sensus inveniendi.
Hinc studium philologiae praemittitur logicae, hae doctrinae principiis juris, haec
autem dialecticae. Quod ut probem, observandum mihi est, doctrinam aliquam
tribus de causis ceteris posse praemitti. Primum enim haec gravioris momenti esse
potest illa, ut praecepta, quibus omnes obstricti tenentur, praeceptis minus necessariis
praeponuntur, his deinde ea, quae in minore discrimine collocantur, atque his iterum ea,
quae indifferentia sunt. Deinde una doctrina alterius esse potest instrumentum, ut supra
diximus; unde sequitur, grammaticam logicae antecedere debere. Denique objectum
5 unius doctrinae pars esse potest objecti alterius, pars autem totum praecedit, qua de
causa flexio grammaticalis syntaxi praemittitur. Saepe etiam una doctrina alteri prae-
mittitur, non propter causam, quae in iis ipsis latet, sed ut mens se adsuescat ad res,
quae cogitationi subjectae sunt, intelligendas, sicuti certe nonnulli majorum studium
arithmeticae ceteris praemittebant. Solent quoque faciliora praemitti et ex his vicissim
facillima. Hinc auctores in libris suis syntaxin flexionibus grammaticalibus praeposue-
runt, eam fortasse ob causam, quod syntaxin prae ceteris necessariam esse existimarunt.
— Deinde vero praecepta minus necessario odservanda varia sunt, quatenus magis
minusve fideles obstringunt, ratione habita temporum locorumque, ubi penuria est
10 doctorum. Saepe enim in urbe majori non nisi unus vel duo inveniuntur, quibus scientia
est dividendarum hereditatum, quamvis ibi viginti jurisconsulti versentur. Itaque studium

arithmeticae ibi magis injungendum erit, quam principiorum juris. — Res autem
scitu utique necessariae illis praeceptis accensentur, quae Fardh Ain nominantur,
quibus omnia illa siguificari putantur, in quae observanda lex singulos homines pro
sua parte peculiariter obligat. Quarum vero rerum cognitionem lex multitudini
injungit, ejusmodi sunt, ut, si unus eas in se suscipit, alios obligatione liberet.
Tale praeceptum Fardh Kefayet (praeceptam sufficientiae) appellatar. Ad doctrinas,
quae ex more usitato praeceptis sufficientine adnumerantur, referuntur omnes illae
cognitiones, quibus homo in curandis rebus terrenis et in constituenda legis regula
carere non potest. Sic intelligat necesse est Coranum et Sunnam, eaque immunia
praestet a corruptionibus, sciat confessionem fidei simul cuom argumentis, quibus illa 5
probatur, tollat objectiones, cognoscat jura legibus sancita et praecepta consequentia
omniaque quae illa irrita reddunt, conservet corpora et mores, salutem publicam
adjuvet bona civitatis constitutione, et sibi cordi habeat omnia ea, quibus hanc vel
illam ex rebus modo dictis comparare sibi possit, ut lexicologiam, flexionem forma-
rum grammaticalium, syntaxin, doctrinam sententiarum et elocationis rhetoricae, vel
ut logicam, cursum varium astrorum, genealogiam, arithmeticam, aliasque discipli-
nas, quae ad illa consilia consequenda perducunt; varius autem ordo, quo in iis.
tractandis tenemur obstricti, ex necessitate earum pendet majori minorive.

CAPUT SECUNDUM

DE ORIGINE DOCTRINARUM ET LIBRORUM IN SECTIONES
DIVISUM.

SECTIO PRIMA
5 DE CAUSIS ORIGINIS IN ERUDITIONES DISTRIBUTA.

Eruditio prima, quae docet, scientiam homini esse naturalem illumque ea
indigere. — Homo cum bestiis, quod ad ejus naturam animalem attinet, communem
habet sensum, motum, victum et alia quae inde necessario sequuntur; differt autem
ab illis non nisi eo, quod mente uti intellectuque universalia, per quae facultatem
victus quaerendi consequitar, comprehendere, quod ad eum quaerendum aliorum
hominum ope uti, quod ea, quae prophetae divinitus instructi tradiderunt, mente
concipere, iisque convenienter agere et beatitudinem aeternam consectari potest.
Quodsi homo de his rebus semper et indefesso studio meditatur, ex hac meditatione
nascuntur doctrinae et artes. Deinde et propter ea quae diximus, et propter illud

10 studium homini, immo animalibus universis innatum ea, quae natura requirit, com-
parandi, mens humana ea quoque, quae nondum percepit, acquirere expetit. Itaque

ad ea recurrit, unde notiones illas nondum comparatas petat, id est aut ad substantias
ipsas aut ad signa, quae res illas indicant. Et in hac re impetus homini a natura
insitus cernitur, ut se aliis erudiendum et instituendum tradat. Alii deinde naturali
indole adjuvantur, alii ea non adjuvantur, quamvis ad studium literarum propensi
sint. Si quis autem ad studia doctrinae animo non inclinat, id fit propter accidens
aliquod, ut pravum corporis temperamentum et loci intemperiem. Haec autem leviora
pro veris obstaculis non sunt habenda.

Eruditio secunda, qua demonstratur, doctrinam scripturamque necessario e 5§
vita civili ortam esse. — Quum genus humanum natura inclinaret ad eam societa-
tem, quae per civitates conditur et conservatur, ineundam atque ita homines instru-
mento aliquo ‘egerent, per quod ea, quae mente concepissent, mutuo et aliis significare
et ab iis significata intelligere possent, sapientiae divinae visum est signa qnaedam
instituere, quae hominibus facilia essent ad proferendum et praeter quae nullis aliis
instrumentis naturalibus egerent. Itaque instinctus quidam divinus homines eo perduxit
ut voce uterentur et spiritum vitalem, quam naturali quadam necessitate ducunt,
instrumento ad id ipsum natura comparato (i. e. lingna) multipliciter in sonos
articulatos, a se invicem secundum organa et qualitates diversos, scinderent, ita ut
ex iis compositionis arte verba formarentur, quibus cogitationes menti obversantes
exprimebantur; qua re mutuus sermo, colloquia et studia, quibus in vita sua homines 10
carere non possunt, commode adjuvabantur. Cum deinde harum literarum compositiones

g*



60

Rdl Q0 Jua> Kepiie sty K yymm o el ) Gyt oSl oluss o
iska _od L el gm or el Dl Gf S Repiie paley i wldly ik
voladl QUbE 3 Rpabadl R0 wanw opapeldly Lpolas¥ pmidl d0 elih 3 8,5kl

oW Ly pid Ldaas Rkl yantly pplally Glasdl (0 wphisitad b de POy e
5AY sy Jo leiels wolll Rl elys lyatoy WGW Uiy aokall olopdy UsWh
by Lals oy Uty Sapually wlikudly w21 o0 Wl o bisuy Ll
olall Koz piopll I3 pn Loib Hlall 31 Lty Gyl LIS 31 Ly bl Lt ki)
JC S I T TP SR PP PG KN TS SN S P W X O SN P | ,.L@s\ﬁ xSy
Gttt oledt S5 LS Lol oof Woy Ay adyil wlilll gy Wlle S Ml sade
10 Ly oKt g0t ol masy ol it g0 Sl Gils b J5 sl oL

variis modis rationibusque diversis formari possent, variae linguae et dialecti inter
se distinctae doctrinaeque multifariae inter homines exstiterunt. Jam vero iis inter
populos, qui ultiora cogitabant, non suffecit sermonis communicatio ad divulganda
illa beneficia, wutpote non nisi praesentes spectantia; itaque eorum mens alta eo se
efferre studunit, ut vel animos absentium et posteriorum ad cognitiones doctrinasque,
quas elicuerunt, adverterent, et se in iis comparandis laboribus fregerunt, ut terra-
rum populi inde fructus perciperent, doctrinaeque continua cogitationum serie auge-
rentur, excogitaruntque leges scripturae, cujus notae per omnia tempora manerent, et

5 commentati sunt de rebus ad scripturam pertinentibus, ut de consonis modo motis modo
quiescentibus, de signis vocalium definiendae lectioni inservientibus et punctis consona-
rum diacriticis, item de ratione literarum inter se componendarum inque versus dispo-
nendarum; ut ii, qui scripta inspecturi essent, e notis voces vocumque singulas partes
(i. e. sonos articulatos), atque inde ipsas sententias colligerent, ex qua inventione
omnes doctrinae et libri profecta sunt.

Eruditio tertia de primitiis doctrinarum et librorum. — Adam, cui Deus
sit propitius, omnium linguarum gnarus fuisse traditur ex vulgi opinione inde enata,
quod Deus excelsus dixerit ,, Et docuit Deus Adamum nomina omnia* quod Imém Razs

10 ita interpretatur, Adamum nomina omnium generum rerum a Deo creatarum in omni-
bus linguis, quibus ejus posteri ad hunc usque diem utuntur, edoctum fuisse,
et cognituin etiam earum sensum habuisse, librumque ei a Deo esse patefactum. —

Fere eadem leguntur in effato prophetico, ab Abdu DAierr laudato, cui interroganti:
Quinam liber Adamo revelatus fuerit? propheta respondit: Liber alphabeti. — Qualis
autem est hic liber? — A B T Th J. — O Dei legate, quot ei sunt literae? —
Viginti novem; et quae sunt reliqua. — Monent deinde, librum compositum fuisse
decem foliis, quae suratas, in quibus literae non erant junctae, continuerint, in hisque
praecepta divina, promissa, minas, et hujus futuraeque vitae notitias esse tractata.
Descripsit etiam liber ille homines omnis temporis, eorum formas vitasque simul cum
eorum prophetis et regibus, et seditiones bellaque atrocia, quae in terra acciderunt. Ne- 5
que tamen nos fugit, esse homines parum perspicaces, qui haec omnia non probabilia
esse putent. At vero qui penitus in doctrinam Je¢fr se insinuaverit omniaque probe per-
spexerit, quae singularia continet, is nihil a verisimilitudine abhorrens hac in re esse
statuet, praesertim in libris divinitus patefactis. — Tradunt quoque, Adamum librum in
variis linguis et scripturae caracteribus trecentis annis ante mortem suam exarasse, eum
luto inscripsisse et hanc massam postea coxisse. Terra deinde diluvio vexata, quemvis
populum librum invenisse, quem peculiari caractere descripserit, in Ismaelis autem manus
librum arabice exaratum incidisse. Hoc factam, quod miraculis ab Adamo perpetratis
accensetur, ex libro Soyutiano MozAsr est petitum. Alia deinde oralis traditio addit, 10
Adamum literaram ductus extremis digitis formasse, filiosque ejus illos testamento ab eo,

alios homines contra per intellectum altiorem divinitus impertitum accepisse. Inter illos,
qui Adamo successerunt, proximus fuit Edréis (Enokh), qui calamo scripsit, auctorque tot
doctrinarum exstitit, quot nullus alius. Cognominatus est Hermes Hermetum et triplici
fuit gratia donatus. Fuit enim propheta, rex et philosophus, et omnes doctrinae, quae ante
diluvinm originem ceperunt, secundum opinionem multorum doctorum ab eo profectae
sunt. Idem Hermes primus dicitur sive Idris filius Yaredi filius Mahlaélis filius Enoshi
5 filius Sethi filins Adami, et sedem suam in parte superiore Aegypti Said fixerat. Primus
quoque fuisse dicitur, qui verba fecerit de corporibus coelestibus astrorumque moti-
bus, primus qui templa exstruxerit Deumque unum in iis coluerit, primus qui se ad
studium medicinae contulerit suisque aequalibus carmina Cazaid de rebus simplicibus
et compositis condiderit, eosque de diluvio praemonuerit. Nuntiavit quoque perni-
ciem coelestem terram esse vexaturam, ideoque doctrinarum interitum metuit. Idem
exstruxit Pyramides quae in Aegypto superiore conspiciuntur, inque iis omnes artes et
instrumenta depinxit, descripsitque habitus doctrinarum et perfectiones, earum in aeter-
num conservandarum cupidus. Deinde diluvio omnes homines sunt exstirpati; neque
10 doctrina inter eos restitit neque vestigium ullum, exceptis illis mortalibus, qui navi
Noahicae inerant. Haec quidem est communis omnium hominum opinio, si Magos
excipis, qui diluvium universam terram devastasse negant. Posthac homo gradatim

omnia de novo procreavit et repetiit, qua de causa doctrinae deletae quoque perfectio-
res auctioresque sunt revocatae , ita ut validis fandamentis firmarentur fulcimentisque
stabilirentur; neque religio Islamica juvare eas unquam desinat usque ad diem resur-
rectionis atque retributionis.

SECTIO SECUNDA

IN QUA DE INITIO PATEFACTIONIS LIBRORUM DIVINORUM ET DE
VARIIS HOMINUM GENERIBUS EORUMQUE DIVISIONE DISSERITUR,
EXPLICATIONIBUS CONSTANS.

Explicatio prima de sapientibus consiliis, quae Deus in libris patefaciendis
secutus est. — Cum homo consuetudine egeret aliorum sui generis ad vitae ratio-
nem instituendam et futuram salutem praeparandam, et hanc consuetudinem modo
certo conformari necesse esset, quo mutua defensio mutnumque auxilium gigneretur,
ut quae possideret, resistendo conservarentur, et res ad hanc et alteram vitam
spectantes, quibus careret, mutuo auxilio compararentur, multaque essent, ad quae

menti via vel omnino non patebat, vel quae, si patebat, non nisi subtilibus disputa- 10

tionibus gradatim procedendo expediebantur, sapientiae divinae placuit, ut legatos

mitteret librosque de coelo patefaceret, quibus homines spe bona afficerentur, et ut
caverent, monerentur, adque res et religionem et hanc terram spectantes, quae iis
necessariae essent, perducerentur. Prototypum autem hujus consuetudinis secundum
illam formam comparatum, est Millet (religio dogmatica), et via propria, quae ad
hanc formam ducit, Minkéij (via justi manifesta, religio practica) et Shkerfet (lex).
Lex autem exordium cepit per Noah (praecepta positiva et negativa jam data erant
ab Adam, Seth et Edris), et in Isldmo omnibus suis partibus expleto et perfectis-
5 simo est absoluta. Alii hominum iis fidlem habuerunt et recto tramite ducti sunt,
alii verae viae praeoptarunt errorem, unde variae opiniones atque disciplinae infide-
lium et sectae islamicae exstiterunt, ,,quovis agmine de sua ratione laetante‘.
Explicatio secunda de diversis hominum generibus, quatenus disciplinis
religionumque confessionibus inter se discrepant. — Scias, certissimam te dividendi
" rationem sequi, dicentem, esse homines, qui existentiam eorum, quae vel sensibus
vel cogitatione percipiuntur, negent. Hoc enim philosophorum genus, qui Sophs-
stae appellantur, veram omnium rerum naturam rejicit. — Sunt etiam, qui
agnoscant res, quae sub sensus cadunt, non agnoscant res, quae sola mente per-
cipiuntur, Naturalistas dico. Hi omnes religionem sensusque religiosos plane tollunt,
ita ut nec meditatio ipsis ullam objectionem suggerat, nec ratio ejusque usus specu-
10 lativas eos ad fidem dirigat, nec mens eos ad vitam futuram credendam perducat;
gsed rebus sensualibus addicti iisque freti, nullum mundum ultra sensualem esse

existimant. Appellantur etiam Dekriyyun (xoouixol, materialistae), quia res, quae
sola mente percipiuntur, negant. Alii utrumque quidem rerum genus agmoscunt,
sed decreta legis divinae sacrosancta eorumque violationem poenis coercendam esse
negant; Philosophos dico, quorum quidem quisque ab iis, quae sub sensus cadunt,
profectus ad altiora escendit, atque quae mente percipiuntur, probat, at vero neque
decreta negativa neque positiva, neque legem neque Islam ullum admittit, atque ubi
ea, quae sola mente percipiuntur, et certissima quaeque totius mundi, tum quae ad
hanc vitam, tum quae ad illam pertinent, cognita et comperta habet, tum se ad
illam, quae a genere humano requiritur, perfectionem pervenisse putat. Aestimant
igitur felicitatem suam ex cognitionis scientiaeque ambitu, et miseriam ex majori 5
minorive inscitia mentisque levitate, et rationem autumant esse unicum instrumentum,
quo haec felicitas comparari possit. Hi sunt iidem, qui antiquitus Materialistae,
Naturalistae et Metaphysici fuerunt, non iis commiscendi, qui cognitiones suas ex
fenestella prophetiae hauserunt. — Alii deinde et quae sensibus et quae mente perci-
piuntur, et decreta negativa et positiva agnoscunt, neque tamen legem et Islam
amplectuntur, Sabaeos dico, prope ad Philosophorum disciplinam accedentes, et
decreta rationis tam negativa quam positiva agnoscentes. Saepe etiam principia sua
et canones a viris divino spiritu tactis petierunt, acquieverunt tamen in primis pro-
phetis, posterioribus nullam fidem habentes; atque hi sunt Sabaei priores disciplinam 10
Agathodaemonis et Hermetis, qui alias Seth et Edris appellantur, amplectentes,
9

praeterea autem nullum aliam prophetam sequentes. — Alii porro haec omnia qui-

dem legem et Islam habent, Mohammedis tamen legem rejiciunt, Magos dico et
Judaeos et Christianos. — Alii denique haec omnia amplectuntur, atque hi sunt
Moslems, qui, cum propheta moreretur, unam eandemque fidem sequebantur, illis
exceptis, qui simulatam pietatem celabant. Deinde dissensio de ipsorum disciplina
orta est, et primum quidem de rebus ad functionem Ijtshad pertinentibus, per quas
fidei praescripta stabilire intenderunt, ut de relictione exercitus Osamae, de morte
prophetac ejusque sepulcro, de Imamatu, de disponenda prophetae hereditate, de

5 occidendis iis, qui tributum ecclesiasticum solvere recusarunt, de eo, utrum Ali
esset Khalifa legitimus an Moaviya, itidem ut opiniones eorum diversae fuerunt de
nonnullis decretis legalibus derivatis. Dissensio autem pedetentim majorem fecit
progressionem et aucta est usque ad ultimam tempus, .quo Mohammedis socii vixe-
runt. Tum exstiterunt nonnulli, qui de praedestinatione dissentiebant, nec prius
dissidium divulgari desiit, quam fideles, ut legatus Dei (id quod ad ejus mirabilia
facta est referendum) praemonuerat, in septuaginta tres sectas discessissent. Atta-
men inter sectas Moslemorum, ut in libris, qui de sectis agunt, commemoratur,
non nisi octo principes numerantur, Motazele, Shia, Khawirij, Morjia, Ne-
Jariye , Jeberiye , Moshabbehe et Najia , qui Akl Es - Sunnet we El-Jeméat

10 (asseclae Sunnae et concilii s. dogmatuin communi doctorum consensu probatorum)
appellantur.

Explicatio tertia de diversis hominum generibus, ratione doctrinarum
habita. — Si doctrinam et artem spectas, homines in duas partes dividuntur, qua-
rum altera in studiis ita versatur, ut eorum cura varia cognitionum genera exstiterint.
Hi inter res creatas Deo sunt probatissimi. Altera autem hominum pars in literis non
id studii posuerunt, quo quis homo doctus appellari mereatar. In illis numerantur populi
hi: Aegyptii, Romani, Indi, Persae, Chaldaei, Graeci, Arabes, Hebraei; in his
ceteri populi, quorum quidem celeberrimi Sinenses sunt et Turcae. In libro Milel 5
we Nihel vero omnium populorum principes dicuntur hi quatuor: Arabes, Persae,
Romani, Indi. Nihilominus tamen Arabes ad Indos studiis iisdem propius accedunt,
et eorum animus maxime inclinat ad definiendas interiores rerum virtutes, ad judicia
facienda de veris rerum quidditatibus et naturis, et ad usum rerum incorporalium.
Sic quoque Persae et Romani inter se similes sunt eodem instituto, animum praecipue
inclinantes ad virtutes rerum externas definiendas, ad res, quales et quantae sint,

constituendas et ad corporalia in usum conferenda. — Haec Sharestani. — Ut hi
populi accuratius cognoscantur, illustrationes subjungamus.
Illustratio prima de Indis. — Quamvis color Indorum ceteros Nigritas 10

nigredine praecellat, isque eam ob causam ad eorum genus pertineat, Deus tamen
Excelsus illos evitare docuit praves Nigritarum mores, vilitatem indolis et temerarios
9 L3

animos, eosque plurimis fuscis et albis populis praetulit. Causam hujus rei nonnulli
astrologi esse dixerunt, quod Saturnus et Mercurius ex partitione coeli naturali
imperium in Indos acceperint; his igitur propter imperium Saturni colorem obvenisse
nigrum, eorum autem intellectus et mentis praestantiae auctorem Mercurium esse
habendum. Insignes enim sunt ingenio praecellente et judicio eminente. Accurate
cognitam habuerunt arithmeticam, geometriam, medicinam, astrologiam, physiolo-
giam et metaphysicam. Inter eos parva secta exstat, cujus asseclae Brahmani appel-

5 lantur, et quae prophetias non agnoscit et animalia mactari vetat. Qui Sabaei apud
Indos nominantur, maximam eorum partem efficiunt, et varias sequuntur disserendi
rationes et opiniones in astris eorumque periodis celebrandis. Disciplinae autem,
quae in eorum libris maxime divulgatae sunt, sunt Sind Hind (fati dominantis),
Arjehirs et Arkendi. Praeterea de arithmetica, de moribus et musica plura scripta
composuerunt.

Illustratio secunda de Persis. — Haec gens inter omnes terram incolit
optime temperatam et inter id, quod ultra citraque nimium est, exactissime medium
tenentem. Pristino tempore religionem Noahi secuti sunt, unum Deum esse creden-
tes, usque dum Tahmureth disciplinam Sabaeorum amplexus est, Persasque ejus
statutis obsequi coégit. Haec fidei confessio fere per mille annos obtinuit ad tempus

10 usque, quo omnino omnes auctore Zoroastro eam cum Magorum religione commu-
tarunt, quam circiter per spatium mille annorum usque ad tempus, quo radicitus

exstirpati sunt, sequi nunquam desierunt. Principes eorum se ad studium medicinae
et astrologiae judiciariae contulerunt, astra observantes eorumque motus ad varias
rationes revocantes. Omnes autem consentiunt, doctrinam Persarum de periodis esse
verissimam. Ejusmodi periodus appellatur ,,anni Persarum¢, eorumque de hac re
sententia est, mundi spatium unam esse partem ex duodecim millibus partium, quae
spatium mundi efficiunt secundum sententiam Sind Hind. Quod spatium efficitur eo,
quod planetae eorumque apogaea et circuli deferentes in capite arietis concurrunt,
singulis spatiis triginta sexies centum millia annorum solarium durantibus; de qua re
celebres libros composuerunt. — In libro Fikris primus, qui persice locutus sit, 5
fuisse dicitur Kayumerth, a Persis Gil Shah i. e. rex luti appellatus. Fuit hic eorum
Adamus, generis humani pater; primus autem, qui libros in persica lingua compo-
suerit, fuisse traditur Peswerashb, Dhahhék cognominatus, sive ex aliorum sententia
Feridun. — Libri vero et tractatus, ut Ibn Abdus in opere Vozaré (Veziri)
narrat, ante regem Gusht4shb parvo numero fuerunt, Persaeque nondum facultatem
habuerunt explicandae orationis et cogitationum e mentibus eliciendarum. Cum vero
illo regnante Zoroaster, legis Magorum auctor, natus esset, librumque suum mira-
bile in omnibus dialectis conscriptum edidisset, homines scripturae librorumque
componendorum artem addiscere coeperunt, eamque deinde magis magisque exco- 10
luerunt. Linguae autem Persicae, ut Ibn Mocanna narrat, dialecti, fuerunt

Pehlvica, Derica, Persica, Khuzica et Syriaca. Dialectus Peklvica originem
suam habuit a Pekle, quod nomen fuit quinque provinciis Ispakan, Rey,
Hamadan, Nehivend et Axerbeijén. — Derica dialectus in urbe Medain in usu
fuit, in qua eam omnes ii locuti sunt, qui in aula regis (Der) versabantur. Inde
quoque nomen suum traxit , et maximam ejus partem Khorasanica dialectus
efficit. Persiae autem dialectus orientalis est Balkhica. — Dialectum Persicam
Mobedzae et docti locuti sunt, eaque apud incolas Persidis usu fuit recepta. —
5 Dialectum Khuzicam reges adhibuerunt et nobiles in secessu familiari cum pedis-

sequis suis. — Dialecto Syriaca denique usi sunt incolae tractus Swwéd in
Chaldaea. In literis scribendis dialectum quandam peculiarem, Syriaco - Persicam,
adhibuerunt. — Persae autem sex habuerunt scribendi genera, eorumque alphabe-

tum compositum fuit ex literis Elif, Ba, Jim, Dal, He, Vav, Za, Ya, Kaf, Lam,
Mim, Nun, Sin, Fa, Ra, Shin, Tha, Kha, Dzal, Ghain, literis Te, Ha, Sad,
Dhad, Ta, Tza, Ain et Caf omissis.

Illustratio tertia de Chaldaeis. — Reges Chaldacorum, qui in terra

Irak (Chaldaea) et peninsula Arabum (Mesopotamia) sedes fixerant, et veterrimis
10 populis accensentur, fuerunt Nimrodi, qui terram post diluvium regnarunt. Ex
eorum numero fuit Bakhtnasr (Nebukhadnezar). Linguam Syriacam, qua utebantur,

non priug mutarunt, quam Persae eos vicerant eorumque regnum sibi subjecerant.
Habuerunt doctos et sapientes in variis doctrinis versatissimos, qui se ad stellas
observandas, et leges astrologiae judiciariae et virtutes planetarum definiendas appli-
cuerunt. Templa quoque exstructa habuerunt et varias secuti sunt rationes vires
stellarum eruendi earumque naturas eliciendi variorum oblatione sacrificiorum. Exsti-
terunt deinde factorum mirabilium auctores talismatum compositione aliisque artibus,
pluraque eorum placita Ptolemaeus Almagesto suo intexuit. Inter doctos autem
maxime inclaruerunt Hipparchus et Stephanus. — Praeterea, libro Frhris teste,
dialectus Nabataeorum politior fuit Syriaca eamque incolae Babyloniae locuti sunt; 5
illa antem Nabataea dialectus, quae in pagis audiebatur, Syriaca fuit inelegans. —
Alii denique linguam in libris eleganter scriptis usurpatam eandem fuisse dicunt,
quam incolae Syriae et Harran (Carrarum) locuti sunt. — Syris autem tria sriptu-
rae genera fuerunt, quorum antiquissimum non discrepuit ab Alphabeto arabico,
exceptis literis Tha, Kha, Dzal, Dhad, Tza, Ghain et Lam Elif, quae in
alphabeto Syrorum eas a dextra ad sinistram componentium desiderantur.

Illustratio quarta de Graecis. — Populus Graecorum potentissimus
fuit, et terras Rumili, Anatoli et Caramaniam incoluit. Imperita eoram multitudo
Sabaeismo addicta, idola adoravit. Alexander, qui unus e regibus eorum fuit, 10
plurimos terrae principes ditioni sunae subjecit. Successores hic habuit Ptolemaeos ad

illud tempus, quo Romani eos superarunt. Literati eorum philosophi metaphysici
appellabantur, quorum quinque ceteris praestiterunt, Empedocles, quem Davides aequa-
lem habuit, Pythagoras, Socrates, Platon, Aristoteles. Scripserunt illi de variis
doctrinis, atque inter homines fuerunt dignitate summi, et inter doctos praestantia
spectatissimi, cum se variis philosophicis studiis, quae doctrinas mathematicas et
logicas spectant, sana mente dederent. Cognitiones physicae et metaphysicae rerumque
5 domesticarum et civilium administrationis, et omnes doctrinae rationales ad eorum
auctoritatem referuntur. Lingua, #ghrikiyya (graeca) appellata, quam eorum majores
loquebantur, latissime patens fuit, posteriorum vero sermo /atinus dictus est; sunt enim
bipartiti, Ighrikiyyun (Graeci veteriores) et Latiniyyun (Latini i. e. Byzantini).

Illustratio quinta de Romanis. — Hi quoque Sabaeismo addicti erant,
donec Constantinus religionem Messiae amplexus est, illique eandem confiteri ab eo
coacti obediverunt. Religio autem Christiana non prius incrementum capere desiit,
quam plurimi populi Romanis confines omnesque Aegypti incolae eam sequebantur.

10 Habuerunt illi sapientes et doctos in variis philosophiae disciplinis versatos, multique
homines celeberrimos philosophos Romanos fuisse contendunt; haec tamen laus uti-
que Graecis vindicanda est. Cum autem hi populi confines essent, mutuo commercio

miscebantur, eorumque historia confundebatur. Uterque quidem studio philosophiae
inclaruit, attamen Graeci Romanis, nemine obloquente, praestiterunt longeque prae-
ferendi sunt. Caput regni Romani fuit Roma Magna, Romanorumque lingua a Graeca
est diversa; haec appellatur Ighriksyya, illa Latinsyya. Graeci et Romani a sinistra
dextrorsum scripserunt, ordinem Abujed (ABC) sequentes, cujus literae hae sunt:
Elif, Ba, Jim, Vav, Za, Ta, Ya, Kaf, Lam, Mim, Nun, Sin, Ain, Fa, Sad, Caf,
Ra, Shin, Te, Tha, Kha, Tza, Ghain; desiderantur autem Dal, He, Ha, Dzal,
Dhad et Lam Elif. — Usi sunt Romani scriptura quadam Samia (onue signa i. e. 5
ars Tironiana s. Stenographia) dicta, cui nos simile nihil habemus; una enim litera
plures sententias exprimit et multas voces complectitar. In libro quodam Galenus
narrat haec: In conventu publico aliquando de anatomia verba feci ad captum populi
accommodata. Paucis diebus post amicus mihi obviam venit, et: Est aliquis, inquit,
qui meminit, te in conventu tuo haec illa dixisse. Tum mea verba recitavit, et mihi
interroganti: Unde haec habes? respondit: Conveni scriptorem Samiae gnarum, qui te
loquentem scribendo praevertit. — Hanc artem soli reges exercuerunt et inter scriptores
spectatissimi propter ejus sublimitatem, ceteris hominibus aditum ad eam praecludentes.
Haec quidem Nedsm in libro Frkreis narrat et ita pergit: ,,Homo medicinae gnarus ad 10
me Baalbeko venit anno quadragesimo octavo, se Samiam callere jactitans. Itaque
10

periclitantes, auditis singulis decem verbis a nobis prolatis, eum unum verbum descri-
bentem animadvertimus. Deinde autem verba nostra repetere jussus, ea accurate
repetiit.’* — Explicatio. Causam, cur Romani a sinistra dextrorsum sine litera-
rum compositione scripserint, hanc attulisse dicuntur, quod vera sedendi ratio sit ea,
ut homo in quovis statu vultum in orientem vertat; septentrionem igitur, cum versus
orientem se convertat, ad sinistram ei esse. Quae cum ita sint, sinistram ministrare
5 dextrae; scribentem igitur a septentrione meridiem versus incipere debere. — Alii
causam hujus rei eam esse dicunt, quod motus jecoris sublevet motum cordis.

Illustratio sexta de gente Aegyptiorum. — Quamquam Aegyptii ex
plurium populorum colluvie mixti erant, maxima tamen eorum pars Copti fuerunt.
Hujus autem mixtionis causam praebuit multitudo populorum, ut Amalekitae, Graeci
et Romani, qui deinceps imperium in Aegyptum exercebant, ita ut eorum origo non
conspicua esset. Itaque sibi nomen imposuerunt a nomine terrae tractum. Pristino
tempore Sabaeismum, deinde autem Christianam religionem amplexi sunt ad tempus
usque, quo Islamitae eorum terram occuparunt. Majores eorum, ex gquorum numero
jam ante dilovium Hermes Hermetum fuit, varia doctrinarum genera tractarunt.
Post eam docti ad studium disciplinarum philosophicarum se converterunt, inprimis

10 ad artem talismatum, fascinorum, speculorum causticornm, chymiae, eruditionisque
praeclara sedes urbs Memphis fuit. Deinde autem cum Alexander urbem suam

fundasset, homines ad eam frequentandam maxime proni, ibi doctrinae philosophiae-
que sedem fixerunt, usque ad illud tempus, quo per Arabes expugnata est. Ex
illis fuerunt Alexandrini, qui Galeni libros breviter descripserunt. — Mathematicam
denique Copti a Chaldaeis accepisse traduntur.

Illustratio septima de Hebraeis. — lidem Israelitae appellabantur
eorumque studium maxime in legibus prophetarumque vitis versabatar. Itaque prae-
ceptores eorum prae ceteris hominibus ob profundam prophetarum creationisque mundi 5
historiae cognitionem inclaruerunt, hancque ad Islamismi doctores propagarunt. In
philosophicis tamen doctrinis parum gloriae consecuti sunt. Lingua eorum ab Ebero,
Shelahi filio, nomen traxit. Scripserunt autem Hebraei a sinistra dextrorsum, eorum-
que alphabetum, ex Syriaco derivatum, literas ab Elif inde usque ad Te continuit.
Ceterae desiderantur. -

Illastratio octava de Arabibus. — Arabum duplex est genus, exstinctum
et adhuc superstes. Ad illud gentes exstirpatae Ad et Themud referendae sunt,
quarum nulla penes nos est notitia, Qui adhuc superstites sunt Arabes, a Kaklan
et Adnan originem mixtam ducunt, iisque duplex est status, ignorantiae alter, alter 10
Islamismi. Ignorantiae tempore, quo reges Tobbai et Gigantes ( Tebabiat et Jeba-
biret) exstiterunt, rationem peculiarem astrologiae judiciariae tantum sunt secuti,

10 *

attamen astrorum contemplationi nullam operam dederunt, neque ad ullius philoso-
phiae partis studium se contulerunt. Reliqui Arabum, qui post illos reges florebant,
erant vel Nomades scenitae, vel oppidani, neque ullom virum doctrina conspicuaum
vel sapientem clarum habebant, eorumgque ritus sacrorum varii erant. [Alii solem
et stellas adorabant, alii Judaismum fovebant, alii idola colebant usque ad tempus,
quo religio Islamica apparuit; praeterea lingua utebantur elegantissima]. Inter doectri-
nas autem, quibus gloriabantur, tractabant linguam suam, carminum contextum,
prosae rhythmicae compositionem, historiamn, vitarum et epocharum scientiam. Ad
5 qualemcunque historiae Arabum et Persarum, inquit Hemdani, notitiam sibi paran-
dam nemo, nisi per Arabes pervenire potest. Qui enim Meccae sedem fixerant,
historiam Arabum indigenarum eorumque, qui libros de coelo acceperant (i. e. Judaei
et Christiani), cognitam habebant. Peragrabant quoque terras mercatus causa, ita
ut populorum cognitionem sibi compararent. Pari modo, qui Hiram incolebant, Per-
sarumque vicini erant, horum historiam Homeritarumque bella et eorum per terras
expeditiones cognoscebant. Alii, qui in Syria versabantur, res Romanorum, Israe-
litarum et Graecorum tradiderunt. Ab iis deinde, qui in insulis Bahrain et terra
Omman consederant, historiam Sindorum, Hindorum et Persarum accepimus. Qui deni-
10 que in Yemana habitabant, cognitionem horum populorum omnium consecuti sunt, utpote
regum erronum (Sayydret) umbra tecti. Inclaruerunt Arabes etiam memoriae tradi-
tionisque fide. Praeterea tempus ortus et occasus stellarum, item quaenam ex



77
galumy Wllaly AT shyily jlally Ul wlish Bae Ry by s ol
kb il ke L:‘, i')h'“ 3 _',;,_”3‘, Gl Ja uu)._‘a e Y Rdaall &
Dol I sy kabial Relib Loo ¥y st Lot 3l allt @iy

gl Joaddl
ohlel sdy asley MW Yot 8 5

o Sl jae ST 8wl OF ety WM o & LY 5L

g Bl ol Cad b ikt Likhe (i O3 gy sade At Joo G cam
Kagis lpaplly ade L3 Lo g lpadyy xp biel sy s r Kol sde
M sl 33 o Sls T e Al Gy ks o 1y Sl e (M
A oy s o e pll & Yt iSher iy S foudid Qis Sl A o, 10

illis ita oppositae sint, ut, oriente hac, illa occidat, et quam in pluviis excitandis
vim habeant, noverunt, non quidem ratione, qua verae rerum naturae scientia
comparatur et mens in doctrinis excolendis exercetur, sed quoniam illa cognitio iis
propter vitae institationem necessaria fuit. Disciplinas autem philosophicas Deus
Excelsus iis prorsus denegavit, eorumque indoles rarissime tantum ad eas disposuit.

SECTIO QUARTA

DE ISLAMITIS EORUMQUE DOCTRINIS, IN INDICIA DIVISA. 5

Indicium primum de religionis Islamicae primordiis. — Ultimo
ignorantiae tempore, quod tenendum est, cum propheta, quem Deus salvum prae-
stet, mitteretur, Arabum regnum scissum erat, eorumque res disjectae. Tunc vero
Deus sub prophetae auspiciis disperse vagantes congregavit circaque eum ex Cahtani
et Adnani posteris catervam collegit. Hi fide habita, quae antea crediderant, omnia
respuerunt et legem Islamismi confessione factisque exercendam susceperunt. Pro-
pheta breve admodum tempus inter vivos versatus asseclas suos, quibus Deus
faveat, successores habmit moribundus. Regibus finitamis ab his victis, Muham- 10
medanorum regnum, imperante Othman filio Affan, illam gloriam et amplitudinemn

adeptum est, quam propheta effato suo designaverat ,, Terra mihi per somnum appa-
ruit. Vidi vero ejus plagas orientales et occidentales, et profecto complectetur impe-
rium populi mei partes illas, quae a me visae sunt.® Jam Deus Excelsus principatu
Islamismi evertit regnum Persarum in Irac et Khorasan, Romanorum in Syria,
Coptorum in Aegypto. Neque tamen sub Islamismi initium Arabes ullam habebant
doctrinarum curam, nisi linguae studium, statutorum legis cognitionem et medicinae
artem excipis, quae posterior, quoniam ea homines omnino carere non possunt, a

5 singulis exercebatur. Hac ratione fundamenta Islamismi stabilire fidemque populi
immunem praestare voluerunt a vitiis, quae antequam religio satis stabilita et firmata
esset, ex pristinorum disciplinis irrepere potuissent, ita ut quicquid librorum in
expugnatis terris deprehendebatur, victores combussisse dicantur. Interdictam adeo
fuit, ne quisquam vel Pentateuchum vel Evangelia inspiceret, ut una tantum doctrina
existeret eaque non nisi ad informationem libri divini ( Coras) et traditionum legati
Dei (Sunnet) et ad actiones iis convenienter instituendas applicaretur. Hic rerum
status usque ad ultimam aetatem duravit, qua discipuli discipulorum Prophetae
( Tabitin) vixerunt. Ab eo inde tempore opiniones variae et disciplinae diversae
exortae sunt, ideoque res eo pervenit, ut doctrina ad artis normam ordinanda et
scripto conservanda esset.

10 Indicium secundum de necessitate libros componendi. Asseclae
prophetae contemporanei et qui his proximi erant, quibus omnibus Deus propitius

sit, tam propter puritatem fidei eorum, quam consortio prophetae salutari debebant,
et propter minimum ab ejus vita inde temporis spatium, quam quod opinionum
discrimina et eventus parvo erant numero, et ipsis ad viros fide dignos recurrendi
facultas data, legum et statutorum doctrinam in systema redigere facile supersedere
potuerunt. Hinc factum est, ut nonnulli eorum scientiam scripto mandare plane
aversarentur, id causantes, quod Abx Said El- Hidzri se prophetam orasse narra-
verit, ut scientiam calamo exarare sibi permitteret, illum vero id fieri recusasse.
Idem Ibn Abbas prohibuisse et dixisse traditur, majores non nisi scribendo in errorem
incidisse. — Vir quidam ad Abdallah Ben Abbas venit eique: Seripsi librum, dixit,
quem tibi proponere volo. Quod cum factum esset, ille libri scriptaram aqua delevit. 5
Cur hoc fecerit, interrogatus: Quod illi, respondit, qui scientiam literis mandant,
in scriptara acquiescunt et memoriam negligunt; saepe etiam libro malum accidit,
eorum igitur scientia evanescat necesse est. Probavit id quoque eo, quod liber res
sit ejusmodi, quae augeri, diminui, mutari possit, quae vero memoria teneantur,
mutari non possiat; cum qui memoriter recitet, is sciat quae dicat, at vero ille, qui
de scripto verba faciat, ex conjectura et speculatione loquatur. — Islamismo deinde
latius propagato et limitibus regni promotis, cum discipuli prophetae in varios tractus 10
abirent, et tumultus opinionesque diversae existerent, responsaque judicum numero

augerentur et homines saepius ad doctos celebriores recurrerent, effata prophetica,
juris sacri et civilis statuta et doctrinas coranicas ad certam normam ordinare coepe-
runt, et speculationibus, argumentationibus, ratiocinationibus snbtilissimis, deductio-
nibus, fundamentis principiisque stabiliendis, capitibus et sectionibus disponendis,
quaestionibus argumentatione allata amplificandis, objectionibus cum earum refutatione
afterendis, scribendi generibus inveniendis et terminologiis definiendis, disciplinis
denique et variis opinionibus exponendis operam impenderunt. Hoc studium res fuit
magni momenti et cogitatio de veritate recte instituta, quare illud gratum et adeo
necessarium habuerunt, cam, ut vidimus, rermm status id flagitaret et simul propheta
dixisse traderetur. ,,Doctrina est praeda, scriptura laqueus. Constringite vos, quorum
5 Deus misereatur, doctrinas vestras scriptura‘ et quae sequuntur.

Indicium tertium de iis qui primi inter Muhammedanos doctri-
nas scripto consignarunt. — Scias, doctos de eo, qui primus composuerit
librum, in diversas abire sententias. Alii Imam Abd-wul-melsk Ben Abd-ol-axiz
Ben Jerih, Basrensem, qui a. H. 155 (inc. 13 Decbr. 771. Chr.) obiit, vel Abu'n-
nasr Sa'id Ben Abi Aruba, a. 156 (inc. 2 Decbr. 772 Chr.) mortuum, primum
fuisge statuunt, et hos quidem laudat KAa?éb (concionator) Bagdadensis, alii, ut

10 Abu Mohammed Ramhormoxensis, Rebiae Bem Sabik, qui a. 160 (inc. 19 Octbr.
776.) decessit, hanc palmam tribuerunt. Hos secuti sunt Sqf’yan Bex Oyasna et

Malik Ben Anes, qui Medinae scripserunt, et Abdallah Ben Vahd in Aegypto, Mo-
ammer et Abd-er-rexzdk in Arabia felici, Saf’yan Thaurita et Mohammed Ben Fodhasl
Bern Gexvan Cufae, Hemmid Ben Selimet et Ruk Ben Abbadet Basrae, Hoshaim
Vaseti, Abdallah Ben Mobasrek in Khorasan, qui omnes in componendo id potissimum
spectarunt, ut nodos Corani et effatorum propheticorum eorumque sensus constringe-
rent. Deinde ea quae ad illa duo doctrinae fundamenta quasi viam sternunt, scri-
bendo complectebantur.

Indicium quartum de doctrinarum pristinorum cum Muhammeda-
- norum doctrinis mixtione. — Majorum doctrinae tempore Ommiyyadaram 5
negligebantur. Cum deinde Abbasidae principatum tenerent, fuit primus, qui ex
eorum gente literis operam dedit, Abu Jafar Mansur, Khalifa eorum secundus, qui
non solam sua juris civilis et sacri peritia praecelluit, sed philosophiam quoque, prae-
sertim astrologiam, cujus cultoribus admodum fovit, egregie callnit. Abdallah Ma-
mun, filio Reshid, septimo Abbasidarum, Khalifatum tenente, quod avi auspiciis
incoeptum erat, ad finem est perductum. Prospere hic se applicuit ad scientiam, ubi-
cunqgue inveniri poterat, quaerendam et ex fodinis eliciendam, mentis generosae vigore
et animi altitadine eminenti adjutus. Itaque adiit Byzantinorum reges ab iisque, ut
libros philosophicos apud ipsos superstites mitterent, petiit. Miserunt illi, quae ex
Platonis, Aristotelis, Hippocratis, Galeni, Euclidis, Ptolemaei aliorumque scriptis ad 10
manus erant. Viri quoque acumine mentis illustres, qui illa verterent, arcessiti, mu-

1

nere suo, qua poterant perfectione, fungebantur. Mamun deinde lectionem librorum
translatorum hominibus officiose commendavit, et amorem studii eorum in illis exci-
tavit, cum interdictio majorum eo spectaret, ut Islamismi fundamenta stabilirentur et
fides hominum firma redderetur. Hoc jam ea lege impetratum et ad finem perductum
erat, ut maxima scriptorum illorum pars causam religionis nullo modo attingeret.
Itaque forum literarum ei frequens fuit, et regnum philosophiae aeque ac ceterarum
disciplinarum tempore ejus ferbuit. Eo adhuc regnante multi viri perspicaces prodie-
runt, qui philosophicas disciplinas ad magnam partem accurate tractabant, principia

5 literarum humanitatis solide disponebant rationemque studiorum exponebant. Serius

. homines doctrinis abstinere coeperunt, modo seditionum tumultu modo divitiarum col-
lectione distracti, ita ut parum abesset, quin totae abolescerent. Eandem sortem ce-
terae artes et regna experiuntur, quippe quae sensim incipientia incrementum capere
non desinunt, donec summum fastigium tanquam ultimum terminum attigerint. Tum
gradatim imminuuntur eoque rediguntur, ut iterum in oblivionis cunis occulta jaceant.
Gravissimam vero causam, qua vel amor studiorum vel torpor in doctrinis discendis
excitetur, ex ingenio principum cujusvis temporis, quo adducti illas vel protegunt
vel respuunt, dependere verissimum est. Utique nos Dei sumus et certe ad eum
revertemur.

CAPUT TERTIUM

DE AUCTORIBUS EORUMQUE SCRIPTIS PER ERUDITIONES
DIVISUM.

ERUDITIO PRIMA

DE COMPOSITIONIS PARTIBUS ET LIBRORUM COMPOSITORUM
GENERIBUS.

Libri doctrinarum propter diversa consilia, quae in iis redigendis et componendis 5
auctores sequuntur, multifarii sunt, ratione tamen argumenti habita duobus generibus
comprehendi possunt. Primum continet vel varia facta ex ordine tradita, quae argu-
mentum librorum historicorum constituunt, vel descriptiones, dicta moralia et ejusmodi
generis alia metri vinculo ligata, atque haec carminum collectiones complectuntur.
Alterum genus systemata doctrinarum comprehendit, quae respectu ambitus habito tri-
bus speciebus circumscribuntur. Prima e compendiis constat, quae primariarum tantum
quaestionum mentionem faciunt, et iis, qui jam profecerunt, ad res celeriter animo
repraesentandas prosunt. Saepius quoque tirones perspicaces inde utilitatem capiunt
propter celeritatem, qua argumenta ex enunciationibug subtilibus eruunt. Secunda 10
species scripta copiosa continet compendiis opposita, quae studiis maxime prosunt,

11

tertia denique ea, quae duarum priorum classium mtermedla sunt et utilitatem com-
munem praebent.

Compositio ipsa septem modis procedit, quorum quivis doctus intelligens unum
alterumve sequitur. Tractat vel rem, quam nemo ante eum attigerat; materiam igitur
novam aggreditur, vel rem imperfectam perfectiorem reddit, vel quae obscura sunt,
commentatur, vel opera nimis copiosa salvo sententiarum argumento in epitomen cogit,
vel quae dispersa sunt, colligit, vel confuse mixta per ordinem disponit, vel quae
vitiose auctor quidam tractaverat, corrigit. Cujusvis vero auctoris, qui unam alteramve

5 scientiam, quam alii jam praeiverunt, calamo tractat, liber quinque commodis non
careat necesse est. Studendum ei est, ut rem, quae difficilis fuit, expediat, dispersa
colligat, minus perspicua explicet, dispositionem et compositionem ornatu convenienti
instruat atque superflua et nimis copiosa resecet. Conditio autem compositionis est, ut
consilium, cujus causa liber scribitur, assequaris, ita ut quae nimis prolixa et im-
perfecta sint, excidant, et verba inusitata et metaphorae genera evitentur, nisi quis
aenigmatice loqui velit. Cavendum porro est, ne una doctrina alteri immisceatur et
argumenta afferantur, quorum demonstratio eo nitatur, quod adhuc probandum sit.
Alioquin necessario circuli oriuntur. Posteriores his conditionibus elegantiam dispo-
sitionis, verborum brevitatem atque argumentorum perspicuitatem addiderunt. Convenit

10 quoque, ut auctor se ad captum aequalium accommodet, et necessitati, prout ratio
poscit, satisfaciat. Quando igitur lectores intellectu satis acuto praediti sunt, et

argumenta in libris proposita perspiciunt, breviorem dictionem loco prolixioris admit-
tunt, et re paucis demonstrata, explicatione longiore carere possunt, sin minus, decla-
ratione, demonstratione, explicatione et argumentatione supersederi nequit, ut socors
excitetur et somniculosus evigiletur.

Auctores vero in prooemio cujusvis libri titulos praemittere soliti sunt, quos
Ruus (capita) appellant, ut quid ab eo exspectandum sit, explicetur. Numero octo
sunt, consilium i. e. summa idea, quam quis mente praemeditatur et deinde facto
exsequitur — utilitas, ut indoles alliciatur — titulus, qui summatim indicat, quae in 5
libro fusius tractantur, modo nuda denominatione expressus, modo verbis et enuncia-
tionibus circumscriptus, quae nomine Beréat elistihlal (excellentia scientiae primi-
tivae) insigniuntur — aunctor, ut ejus valor cognoscatur — scientiae genus i. e. ejus
objectum, ut quem gradum teneat, intelligatur. Liber enim modo totum genus doctri-
narum , modo partem ex ejus partibus, modo solam isagogen, ut antea in
quaestione de objecto demonstratum est, complectitur — ordo hujus libri, i. e. de-
claratio, quo tempore legendus sit — dispositio ejus — denique ratio institutionis in eo
observata i. e. demonstratio viae, quam ad consilium assequendum auctor ingressus est.

Modi institutionis quinque sunt, et eorum primus divisio. Adhibemus autem par- 10
titionem in doctrinis eam, ut commune in speciale, totum in partem vel universale

in particularia, genus in species et species in individua dividatur. Et haec quidem
divisio est essentialis in essentiale, et interdum dividitur universale in essentiale et
accidens, essentiale in accidens, accidens in essentiale, accidems denique in accidens.
Divisio specialis maxime versatur inter negationem et affirmationem. — Secundus
modus est compositio (synthesis), quae eo constat, quod enunciationes praemittuntur,
quae ad scibile ducunt. — Tertius complectitur solutionem (analysin), quae in repetitione
illarum praenotionum consistit — quartus determinationem (ogtouov), in qua res cum
terminis suis cominemorantur, qui veram earum naturam modo fusiore demonstrant —

5 Quintus denique modus est argumentatio (dnodetic) seu sana conclusio ex praemissis
veris effecta. Haec ratio non nisi in doctrinis mathematicam fidem admittentibus ad-
hiberi potest; in ceteris omnibus in persuasione acquiescendum est.

ERUDITIO SECUNDA

IN QUA DE COMMENTARIIS AGITUR, EOSQUE NECESSARIOS ESSE
DEMONSTRATUR ET QUAE RATIO IN IIS COMPONENDIS
OBSERVATUR, DESCRIBITUR.

Quicunque librum exarat, illum ea tantum ratione componit, ut per se ipsum sine
10 ullo commentario intelligatur. Commentarii autem non nisi ex triplici causa necessarii

sunt. Primum enim auctor tam perfecta ingenii facultate instructus esse potest, ut
propter mentis praestantiam et dictionis elegantiam de argumentis subtilibus ratione
concisa disputet, quaestionem propositam sufficienter probans, lectoribus eodem mentis
acumine carentibus. His igitur saepius nonnulla intellectu difficilia vel omnino ob-
scura sunt, ut copiosior notionis explicatio necessaria sit ad illa argumenta in occulto
posita manifestanda. Hinc fit, ut nonnulli viri docti opera ejus commententur. —
Deinde praenotiones nonnullae ratiocinationum (interdum) omittuntur, cum auctor eas
vel notas esse confidit, vel cum illae ex alia doctrina petendae sunt, vel dispositio
nonnullarum ratiocinationum omissa est, ideoque causae nonnullarum enunciationum 5
exciderunt. Est igitur interpretis, ut illas praenotiones omissas suppleat, quae in illa
doctrina perspicua reddi possint, explicet, locos ubi illae, praenotiones, quas hoc loco
afferre non convenerit, quaerendae sint, demonstret, et ratiocinationes ex ordine
disponat, causasque afferat ab auctore omissas. — Tertia denique causa commentarii
vel in eo posita est, quod vox varios sensus intricatae explicationis admittere potest,
vel in majori notionum subtilitate, quam ut verbo, quod clare eas exponat, explicari
possit, vel in dictionibus metaphoricis et in usu argumentationis necessario conse-
quentis. Interprete igitur opus est, ut id quod auctor intendat, explicet eiqgue quod
praeponderet, attribuat. Accidit quoque interdum, quod ab homine non alienum est,
ut in nonnullis operibus vestigia negligentiae et erroris deprehendantur, nonnulla gra-
vissimi momenti omittantur, res eaedem sine ulla necessitate repetantur et quae sunt 10
reliqua. Itaque animi excitentur, ut attendant ad haec, necesse est.

Deinde ratio commentarii scribendi triplex est. In genere eorum primo, ad quod
v. ¢. commentarii librorum Mekdsid et Tevilie auctore Igfakani et commentaring
Adhad- ed-din pertinent, adhibetur formula ,,cala* (dixit auctor) — ,,acul* (dico
ego). — Textus in aliis exemplaribus totus scribitur, in aliis non scribitur, cum
commentario sine ulla distinctione insertus est. — Secundum genus, ut commentarii,
quos Ibn Hajr, Kerméni aliique in Bokhérs librum scripserunt, voce ,,caulokho
(sententia auctoris) designatur, neque hic textus scriptio necessaria est, quia interpres
“tantum eos locos, qui explicantur, proferre intendit. Nihilominus interdum nonnulli

5 librarii totum textum vel in margine vel inter lineas adjecerunt; quod utile esse negari
non potest. — Tertium genus complectitur commentarios, in quibus mixtio adhibita
est, 'dicunturque illi ,,memzuj¢ (mixti)}. Verba enim textus et explicationis in vicem
succedunt, atque ut distinguantur, vel literae Mim (Metn i. e. textus) et Shin (Sherk
i. e. commentarius) adhibentur, vel linea supra textum ducitur. Hic mos quamvis
inter diligentiores aliosque interpretum posteriorumm praevaleat, tamen a confusione
et errore nen immunis est.

Interpres deinde ea lege et conditione tenetur, ut auxiliom suum, qua potest fa-
cultate,, ibi munifice praestet, ubi commentatio necessaria est, et rei, cujus exposi-
tionem in se susceperit, eodem studio et opera tueatur, quo qui hanc artem egregie

10 callet, tueri solet, ne commentatione sua detrimentum afferat et laedat, atque inter-
pres sit, non adversator, nisi forte difficultate offendatur, quae ad sanam rationem

exigi nequeat, Tum enim convenit, ut advertat animos ad eam vel implicitis vel
disertis verbis, firmiter tenens syrma justitiae et aequitatis, evitans errorem et exorbi-
tationem. Homo enim oblivionis habitaculum est, et calamus ab evagatione non
tutus. Quo tandem loco res ejus essent, qui quaestiones ex dispersis earum locis
colligeret, cum non omnis liber, quem auctor in usum suum convertit, vitiis caret,
et saepe res continet ex secretis Dei mysteriis petitas, ut auctor propter ejus vitia
exprobari possit? Itaque eum bene moratum esse, neque directe majores obtrectare
decet et disertis verbis. Metonymice loquatur utens formulis ,dicitur, creditur, opinio
est, objicitur, respondetur, nonnulli interpretes et glossatores (statuunt), vel non-
nulli commentarii et glossae (sic habent) et quae sunt alia, sine ulla declaratione
accuratiore, ut est consuetudo virorum inter posteriores optime meritorum. Hi enim
attente rationem expendunt, qua corrigendum sit, et in refutandis ac refellendis ma-
joribus ejusmodi formulis modestis, quae modo commemoratae sunt, utuntur, omnia
removentes, quae tironum fiduciam in his viris ponendam corrumpere possint, eosque
ex meritis aestimantes. Saepissime lapsus a singularis doctrinae viris in librariorum
culpam transferunt, et hoc si fieri nequit, dicunt: Illis propter nimium investigationis
et utilitatis studium scripta recognoscendi atque denuo inspiciendi et perlegendi otium
non fuit; aliisque, qui diffamandi studio dicunt, hanc illam dictionem auctoris jam ab
alio ad verbum adhibitam esse, hoc modo respondent: Cognoscimus nullum librum,
in quem haec objectio non cadat. Posteriorum enim, immo vero priorum scripta
12

ejosmodi rebus non carent, neque hoc eam ob causam, quod illi viri talia mutare
non potuerint, sed quod cavent, ne his levioribus rebus tempus perdant atque sibi
ipsis damnum afferant, cum operam suscipiant, quae eorum non sit; ut, si illud acci-
dat, hoc ex cogitationum fluxu explicandum sit, eodem modo, quo ungulae equorum
ungulis se invicem applicent.

ERUDITIO TERTIA
5 DE AUCTORUM CLASSIBUS EORUMQUE CONDITIONE.

Auctores, quorum opera in numero aliquo putanda sunt, duplicis generis esse scias,
Primum genus complectitur eos, qui perfecta eruditionis possessione, cogitatione suf-
ficienti, experientia firma, acumine apto, intelligentia acri fruuntur, ita ut eorum
opera facultatem intellectus summam, cogitandi aciem consiliique rectitudinem prodant,
ut hoc in Nasir-ed-din, Adhad-ed-din, Sayysd Jorjani, Sa’'d-ed-din, Jeldl- ed- din
aliosque similes cadit, qui omnes cum accurata cogitationum dispositione dictionis con-
cinnitatem conjungunt, et in homines eadem beneficia conferunt, quae Deus iis lar-
gitus est. — Neque quisquam his commodis carere potest. — Secundo generi ad-

10 numerantur, qui acri mente et nitida dicendi forma instructi scripta aliorum ita legunt,
ut margaritas eorum eruant easque lino trajectas eleganter jungant. Quorum ex ope-

ribus tirones et aliquanto perfectiores utilitatem capiunt. Neque illi, qui non colligunt
atque componunt, ut alios doceant, sed ut ipsi utilitatem percipiant, rejiciendi, immo
potius quaerendi sunt, ubi digni habentur. Docti enim studioso convenire dicunt, ut
extrahat, et ubi id hominibus opus sit, de excerptis, quae intellexerit, cum clara
dictionis expositione scribat, neque terminos technicos evitet, horum potius ambigui-
tates exponat et obscuritates detegat, ut bonam et aeternam memoriam usque ad
ultima tempora sibi comparet. Necesse igitur est, ut opus aggrediens animum con-
silio suo applicet, et omne otium in jllud impendat, antequam impedimentum quod-
dam ei hujus honoris aditum praecludat. Operis ad finem perducti divulgationem non 5
acceleret, et illud non nisi perpolitum, limatum, correctum et iterum iterumque per-
lectum de manibus deponat. Solet enim dici: ,,Homini a mente largissima exspatiandi
concessa est facultas‘ et ',,tutus est homo a generis sui detrectationibus, quamdiu
nallom librum scripserit, nullum carmen cecinerit vel ut alia sententia fert ,,qui
componit librum , obnoxius est laudi et vituperationi. Si rem bene egit, in obtrecta-
tionem et invidiam incurrit, si vero res male cessit, contumeliis et opprobriis expo-
situs est.“ — Qui librum scribere seu carmen condere vult, ita sapientes monent, is
operis suique ipsius amore non eo se agi patiatur, ut illud publice sibi attribuat,
immo potius subjiciat id virorum rei gnarorum judicio sub tractatus seu carminum
singulorum forma. Quod si aures attente se ad illud inclinantes videat, et homines 10
12 *

id legendi cupidos experiatur, tum publice auctorem se profiteatur opusque sibi vin-
dicet, sin minus, aliam artem discere incipiat.

Appendix. — Sunt homines, qui scribendi negotium hoc tempore in univer-
sum rejiciant; attamen auctores eorum reprobrationem nullo modo respicere debent.
Solum enim aemulationis et invidiae studium huic aevo proprium illius judicii causa
est, et laudatus sit Deus pro eo, quod poéta egregie dixit:

5 Dic illi, qui aequalem nullius aestimat pretii,
Et solos majores praeferendos esse statuit:
IMud antiquum quoque fuit novum,
Et hoc novum utiqne evadet antiquum.

Mentis agitatio nullis inclusa est terminis et animi motus fastigium summum nun-

quam attingunt; immo potius cuivis docenti et discenti pars cogitationum attributa
10 est, quam in tempus suum ipsi destinatum asservat, neque cujusquam est, ut illam
partem se immiscendo detrectet. Idearum enim mundus vastus est nt mare exundans,

et gratia divind nec interruptionem nec finem admittit. Doctrinae sunt munera di-
vina et dona aeterna. Absurdum utique non est credere, nonnullis posterioribus

thesaurum asservari, qui multis anterioribus non concessus fuerit. Nemo per eum
se falli patiatur, qui majores posteris nihil discendum reliquisse contendat. Immo
potius illud vere et clare dictum est: Quantum majores posteris faciendum relique-
runt! Quaevis enim res, quatenus tantum per se vel bona vel mala est, magni vel
parvi aestimatur, nulla ratione vel antiquitatis vel novitatis habita. Dici quoque
solet, nullam sententiam scientiam magis morari illa, majores posterioribus nihil
reliquisse. Praecidit enim scientiae omnem spem atque discendi studium torpore ob-
ruit, ut posteriores sese finibus rerum manifestarum contineant, in quarum cogni-
tione majores praecesserunt. Atque hoc grave est periculum et insanum effatam. 5
Quanquam enim majores in eruendis principiis iisque stabiliendis excelluerunt, poste-
riores tamen in illis per partes distribuendis et corroborandis palmam detulerunt;
prout propheta, quem Deus salvum praestet, dixit: ,,Populus meus est populus for-
tunatus. Ejus majores utrum potiores sint an posteriores, nescitur.* — Ibn Abd-
er -rabbshs in libro Ikd: Posteriores, inquit, cujusvis classis, philosophiae cujus-
cunque fundatores et literarum humanitatis auctores vidi puriores majoribus dictione,
lingua faciliores, disciplina firmiores, methodo planiores. Illi enim dissolverunt et
(vitia inquirentes) successerunt, hi inceperunt et praecesserunt. — Hucusque ille. —
Elmaula Khojazade dixisse traditur: Nullum librum, operibus Sayyid Sherif Jorjans 10

perlectis, ut inde utilitatem perciperem, tractavi. — Auctor denique libri Skecaic in
vita doctoris Shems- ed-din Fenari narrat, studiosos usque ad hujus viri tempus diem
Veneris et Martis ferias egisse, illam vero iis diem Lunae addidisse, ut otium iis
libros doctissimi Teftazani describendi et explorandi concedatur. '

CAPUT QUARTUM

IN QUO NOTITIAE APERTAE EX SCIENTIAE PARTIBUS
PRAEBENTUR IN PROSPECTUS ET PATEFACTIONES
DIVISUM.

5 PROSPECTUS PRIMUS
DE DOCTRINIS ISLAMICIS.

Doctrinarum, quae in terris plerumque coluntur, duplex est genus, alterum a na-
tura homini insitum, ad quod cogitando ducimur, doctrinas philosophicas continens,
alterum sermone traditum, quod ab iis homo accipit, qui ejus principes et auctores
exstiterunt, complectens doctrinas traditionales positivas, quae omnes traditione inni-
tuntur de scientia positivae religionis, qualis principio condita est, et rationi nullum
spatium concedunt, nisi in dogmatibus secundariis ex quaestionibus illarum doctrina-

10 rum derivatis ad principia reducendis, cum particularia, quae temporis successu con-

tinuo usu veniunt, non possunt ita subjici traditioni universali, ut ejus principia sim-
plicia, ita ut opus sit eas per analogiam addere, ea tamen conditione, ut haec analogia
ita deducta sit ex illa prima traditione, ut judicium in principio, quod traditionale est,
fundamentum suum habeat. Haec analogia igitur tanquam ramus ex stirpe deductus
ad traditionale illud referenda est. — Hae deinde doctrinae tanquam famulitium re-
quirunt disciplinas linguae arabicae, quippe quae lingua est sectae verissimae, et in ea
patefactus est etiam Coranus. Genera autem harum doctrinarum per traditionem pro-
pagatarum admodum multa sunt, quia homo officiis religiosis adstrictus praecepta
divina, quae necessario observanda sibi suique generis hominibus imperata sunt,
utique sciat necesse est. Haec autem ex Corano et Sunna vel disertis verbis, vel 5
doctorum consensu vel additione petenda sunt. Itaque evitare non potest, quin Co-
ranum legat ita, ut primum ejus verba exponat, in qua re exegesis Corani (I/m- et-
tefsir ) versatur, deinde ut traditionem de textu Corani constituendo ad auctoritatem
prophetae, qui eum divinitus patefecit, revocet, et diversas lectorum traditiones criticas
de lectionibus cognoscat, quam materiem doctrina variarum lectionum (I/m- el- carait)
tractat. Tum qui effatorum propheticorum auctores sint, demonstret, et de iis, qui
ea vel ore vel scripto propagarunt, disserat, et omnia, quae ad eos pertinent, eorum-
que auctoritatem justitia nixam cognoscat, ut eorum traditionibus fides haberi possit,
atque hae sunt doctrinae rei traditionariae (Olum-el- hedith). Nec potest non obser- 10
vari in his statutis divinis ex principiis suis deducendis methodus canonica, quae

nobis cognitionem rationis, qua haec deductio procedat, conciliet, atque de hac re
agunt principia jurisprudentiae ("Osul-el-fich). His perspectis fructus percipitur ex
cognitione praeceptorum divinorum in actionibus eorum, qui iis adstricti sunt. Haec
est jurisprudentia ipsa (El-fic’h). Haec officia religiosa deinde vel corporis sunt vel
cordis. Omnia illa autem peculiariter spectant fidlem et ea, quae in rebus divinis pro-
fiteri debemus. Haec autem professionis capita in essentia versantur et attributis Dei,
in prophetiis, rebus ultimis, in praedestinatione .et argumentis, quibus haec dogmata,
ratiocinatione interposita, defenduntur. Hanc causam metaphysica (I/m -el-kelim)
tractat. — Jam vero studium Corani et effatorum propheticorum necessario disciplinae
linguae arabicae praecedere debent, quia illud his nititur, atque huc spectant lexicologia,
grammatica, rhetorica, et quae sunt similia, quae doctrinae traditionales omnes a secta
1slamica peculiariter tractatae sunt, quamvis nulla secta doctrinis similibus supersedere
5 nequeat; sunt enim, quatenus legem spectant, omnibus communes. Habet autem Isl/im
id peculiare, quod se ab omnibus sectis segregavit, cum eas aboleverit, et omnes secta-
rum doctrinae, quae Moslemicam praecesserunt, relictae jaceant, et earum studium
vetitum sit, etiamsi, Corano excepto, in libris divinitus patefactis versetur, ut inter-
dictum est jure divino, ne Pentateuchus et Evangelia legantur. Illae autem disciplinae
legales tanto et tam assiduo studio in nostra secta sunt tractatae, ut illud augeri non possit,
atque perceptiones studiosorum in illis summum fastigium, ultra quod excedi non potuit,
attigerunt, terminologiae emendatae et variae partes doctrinarum in ordine dispositae
sunt, atque unaquaeque doctrina singulares viros habuit, ad quorum auctoritatem in illa

provocari potest, et loquendi formulas, quibus institutio adjuvatur, et Oriens et Occi-
dens, quicquid in illis doctrinis inprimis inclaruit, proprium sibi reddiderunt.
Prospectus secundus, in quo gravissima scientiae columina inter Muhamme-
danos magnam partem Persas fuisse probatur., — Mirum hoc quidem videtur, nec
tamen minus est verum. Fuerunt enim utique sectae Islamicae doctores in doctrinis
et legalibus et rationalibus, admodum parva et rara earum portione excepta, magna ex
parte Persae, et quamquam gente fuerunt Arabes, lingua tamen Persae fuerunt. Ne- 5
que hoc temere factum. Secta enim prophetae cum originem caperet, omni doctrina
et arte caruit, quae necessaria fuit vitae campestris conditio. Viri legis praecepta non
nisi in memoria tenebant, eorumque argumentum ex Corano et Sunna cognoscebant,
praeterquam quod illa ex ipso legis auctore audiverant. Multitudo autem tum temporis
ex Arabibus Nomadibus erat composita, qui neque artem instituendi neque doctrinas
literis mandandi callebant, neque, ut supra demonstravimus, ulla necessitate ad ultima
tempora, quibus Tabiun floruerunt, ad has artes exercendas excitabantur, eosque, quo-
rum munus erat proprium illa praecepta sustinere et propagare, lectores appellabant,
lectores dico libri divini et effatorum propheticorum auctoritate probatorum, quae illi
in plurimis locis explicationi et commentario sunt. Cum vero a traditionis tempore ad 10
imperium Khalifae Reshid satis longum spatium abiisset, ut commentarios Corani literis
mandarent, effataque illa metu ne interirent, calamo contra omnem injuriam munirent
necesse fuit. Tum cognitio auctoritatum necessaria fuit, et eorum, qui illa propagarunt,
13

approbatio. Varia deinde rerum vicissitudo effecit, ut statutorum ex Corano et Sunna
eliciendorum copia major fieret, et praeterea lingua corrumperetur. Erant igitur prae-
cepta grammatica perscribenda, legisque doctrinae omnes in promtas et paratas facul-
tates in praeceptis deducendis, in rebus ad omnem eventum dispiciendis et per analo-
giam constituendis sunt mutatae, eoque minus supersederi potuit aliis doctrinis, utpote
quae aditum illarum patefacerent, ut sunt praecepta linguae arabicae et canones statu-
torum deducendorum et rationum per analogiamm concludendarum, nec non articulorum
5 fidei argumentis defendendorum, ita ut hae res omnes doctrinae evaderent, quae in-
stitutione opus habebant; quo factum est, ut in numerum artium asciscerentur, a quibus
quidem inter omnes homines Arabes scenitae maxime alieni erant. Hinc doctrinis
illis non nisi urbes perfugium praebuerunt, qui autem urbes incolebant, Persae erant
vel his similes. Populi enim, qui firma loca habitabant, Persas in munitorum domi-
ciliorun habitatione, et in artibus et opificiis, quae et qualia illi habuerunt, exer-
cendis secuti sunt. Persae enim cum a tempore inde, quo ipsorum regnum fundatum
est, semper fixa domicilia incolerent, in his artibus potissimum habitarunt. — Qui
primi artis grammaticae auctores exstiterunt, Stboweik, Faress et Zejjij fuerunt,
omnes origine Persae, qui linguam Arabicam in mutuo cum Arabibus commercio
addidicerunt, eamque ad artis formulam posteris suis redegerunt. Eodem modo effa-
torum propheticorum columina et qui ea memoriter complexi sunt, vel maximam partem
10 Persae fuerunt, vel certe persicam linguam pro patria adsciverant. Pariter principio-
rum jurisprudentiae gnari omnes e gente Persarum fuerunt, quod idem de omnibus

metaphysicae gnaris majorique interpretum Corani numero dicendum , neque quisquam
praeter Persas doctrinam conservandam scriptoque mandandam curavit. Arabes vero,
qui, firmas ejusmodi sedes assecuti, vitam nomadicam cum illis commutarunt, regnan-
tibus Abbasidis, rerum gubernatione occupati erant et administratione imperii, quam
forte fortuna nacti erant, ita ut literas negligerent. Ad quod accedit, quod doctrinam
affectare fastidiverunt, quia illa artibus accensetur, principes autem artem recusant. —
Doctrinae deinde rationales inter sectam Mohammedis tum demum apparuerunt, cum 5
totus ambitus literarumn et earum auctores in partes invicem distinctas discesserunt,
et omnis doctrina in certam atque stabilem artis formam redacta est. Persae igitur,
Arabibus eam negligentibus, illam sibi peculiarem habuerunt, ita ut non nisi ii inter
Arabes, qui linguam arabicam adsciverant, eam sustinerent.

Prospectus tertius, in quo doctrinam probatur nwumero artium accensendam
esse, esse lamen earum nobilissimam. — Sollertia in discendo et diversarum disci-
plinarum cognitio pendet ex promta et expedita facultate, qua quis in comparata
elementorum earum principiorumque fundamentalium scientia, theorematam intelli-
geutia, atque in dogmatibus secundariis ex principiis deducendis habitat. Haec facul-
tas autem non est idem quod intellectus. Quas enim facultates appellamus, omnes
sunt corporeae, et omnes facultates corporeae sunt sensibus subjectae, ideoque insti- 10
tutionem requirunt. Itaque facultas illa artificiale quid appellanda est. Hanc ob

13 °

causam auctoritas magni est momenti, et quodcunque scientiam nominant vel artem,
eo significatur facultas psychica, qua qui eam habet, perspicere potest omnia, quae
cujuscunque rei habita ratione in quodcunque objectum cadere possunt, ita ut haec
speculatio ad terminum propositum ducat. Et scientia quidem illa facultas appellatur,
quando ad animum et linguam refertur, ars vero, quando, ut ars sartoria, ad operan-
dum digitis opus habet. Deinde vero, ut alii dicunt, cognitiones, quas tali facultate
praeditus consecutus sit, non possunt, quin comparentur aut eo, quod singulas res
percurrimus et diligenter perlustramus, id quod in grammaticam, atque artem diserte
5 et ornate loquendi cadit, aut meditando et argumentando, quod in metaphysica specta-
tur. Primum genus artem nominari, alterum vero doctrinam. Attamen Zamakhshars
in primordio explicationis suae Coranicae notiones has invertit, doctrinam sententiarum
et elocutionis rhetoricae scientiam, metaphysicam vero artem appellans. Tayysbs vero:
Omnium inquit, verissimum est, omnem scientiam, quam vir tractet, ita ut promtam
ejus usus facultatem consequatur, ab Arabibus dici artem; ad quod probandum testi-
monii loco laudat illud, quod Zamakhshari ad verba divina animadvertit: ,, Veh sane
id, quod egerint.* Jam rectissime sic statiietur: Si sequaris usum loquendi peculia-
rem, rem non esse certae alicui regulae adstringendam; sin sequaris usum loquendi
communem, qui se mentibus ultro offert, si nomina illa nulla restrictione adjuncta
10 usurpes: verum esse id, quod primo loco dictum est, cum, nulla restrictione adhibita,
sutores non docti, neque eorum artes nominari possint doctrinae, quanquam primus

operationum eorum fons est scientia scientium et philosophia philosophorum. Itaque
artes sunt eae partes philosophiae practicae, quarum formam mens intra se concipere et
ad quas efficiendas digiti exerceri debent. Quodsi vocabulum ars de iis adhibetur, quae
non in oculos incurrunt, metaphorice per assimilationem eo utuntur, et doctum artificis
nomine notant propter assimilationem, quatenus sumitur, eum scientiam suam firmiter
tenere et accurate cognovisse.

Institutio autem scientiae in numerum artium est referenda, cum ea ars sit, di-
versas terminologias technicas cognoscendi et tradendi. Quivis enim Imam in in-

stitutione suam terminologiam sequitur, quae in singulis artibus exponendis diversa est. 5

Nonne vides, quam diversis terminis technicis majores et posteriores in metaphysica do-
cenda usi sint? Hac re probatur, illas doctrinas, si spectes methodum institutionis, esse
artes plures, doctrinam autem unam. Cum igitur institutio inter artium numeram habere-
tur, doctrinarum multitudo ibi augebatur, ubi cultus animi et ingenii magis magisque
crescebat, et quo major erat terrarum cultus, quod attinet ad numerum incolarum et
ad firma eorum domicilia, eo magis in iis florebant et frequentabantur artes, nam
cultus res est, quae vitae sustentandae curam excedit; et quando actiones hominum

excultorum et expolitorum ultra ea, quae ad vitam sustentandam necessaria sunt, |

progrediuntur, ad bona mentis ultra victus curam posita, quae hominis propria sunt,
omnia in usum convertenda se conferunt, i. e. ad doctrinarum et artium stadiom. Qui

autem in pagis educatus doctrinae studio tenetur, ideoque nallam habet se excolendi
facultatem, hic ad eam parandam in urbes se recipere cogitur.

Prospectus quartus, in quo itinera ad quaerendam scientiam utilia esse de-
monstratur. — Hujus rei causa inde petenda est, quod homines cognitiones suas
moresque et dogmata sectae qualiscunque modo discendo, docendo et sermonis com-
municatione, modo imitatione et consuetudine aliorum, qua praecepta auribus instil-

5 lantur, consequuntur, facultates tamen consuetudine et instillatione illa comparatae
animo multo firmius infiguntur et altius insident. Quo enim pluribug quis utitar
praeceptoribus, eo majorem et firmiorem sibi parat facultatem. Deinde terminologiae,
quae in institutione usurpantur, discipulorum animum conturbant, ita ut in opinionem
adducantur, eas partem esse doctrinae ipsius, neque ulla alia ratione liberari possunt
ab hoc errore, nisi illam secundum varias methodos, quas praeceptores in iis sequun-
tur, tractant. Usus igitar virorum eruditorumn et major praeceptorum numerus euin
docet distinguere terminologias, ita ut intelligat, diversas quidem esse methodos, quas
in iis praeceptores sequuntur, at bene esse ab iis distinguendam doctrinam, et sciat,

10 eas esse non nisi institutionis methodos, et vires suas excitet, ut firma ac solida fa-
cultatum jaciat fundamenta. Itinera igitur ad doctrinam consequendam admodum ne-
cessaria sunt, quia utiles notitine inde capi possunt, studiosique usu doctorum et
consuetudine virorum aptorum pleniorem sibi doctrinam parant.

Prospectus quintus de obstaculis impedimentisque, quae literarum studio ad-
versantur, in patefactiones divisus. — Patefactio. Omne bonum rectumque ob-
stacula subit, et doctrina quoque impedimentis obstricta tenetur. His accensetur fiducia
in futuro tempore et fiducia in mentis acumine posita, transitus ex una doctrina in
alteram, antequam quis tam plenam illius cognitionem consecutus sit, ut ejus sit
ratio habenda, vel de uno libro ad alterum, antequam ille ad finem perlectus sit;
deinde lucri cupido ant honorum contentio aut inclinatio ad libidines belluinas, tum
rerum familiariun angustiae et inopia praesidiorum ad studia necessariorum, fortuna 5
secunda in rebus terrenis, honorum perfunctio, et denique copia operum de variis
disciplinis compositorum atque nimius compendiorum numerus; haec enim studia cor-

rumpunt et impediunt. — Patefactio. Fiduciam in futuro tempore reponere non
convenit viro intelligenti. Quivis enim crastinus dies plenus est negotiorum, ita ut
pradens nullum opus de hodierno die in posterum differat. — Patefactio. Acn-

mini mentis confidere stulti est hominis, wmultique ingeniosi hac de causa eruditione
carent. — Patefactio. Transitus ex una doctrina in alteram, priusquam in priori
firmum fundamentum jactum sit, causa est interclusi ad omnes reliquas aditus. Haec
igitur ratio non magis admittenda est, quam consuetudo illa, de uno libro ad alterum
transeundi. — Patefactio. Lucri deinde cupiditas, honorum contentio et pro-
pensio ad libidines belluinas a studiis omnino aliena sint necesse est. Literae enim 10
nimis ingenuae sunt, quam ut una cum aliis rebus comparari possint, aut ita ut

appendicis loco habeantur. Hanc ob causam multos homines vides, qui integram
doctrinae partem, cui aliquod pretium statui possit, non consecuti sint, cum, illa ne-
glecta, quaerendo munere et professione occupentur. In hoc studium isti continuo
incumbunt diem noctemque, clam et publice, neque unquam defatigantur. Sermo
cogitatioque eorum versatur tantum circa comparationem divitiaram et dignitatum,
eodemque tempore voluptates caducas captant, atque felicitatis aeternae curam assi-
duam negligunt, nam munera, quibus revera funguntur, sunt munera in rebus alienis
versantia, quia eos a negotiis tractandis abstrahunt et a comparatione doctrinae, nisa
5 illa methodo, quae aliqua tandem ratione auctoritatem habeat. — Patefactio.
Rerum penuria adjumentorumque ad studia promovenda inopia inter maxima et gra-
vissima literarum impedimenta habenda sunt, cum, qui iis affligitur, semper sollici-
tudine cordisque angore vexatur. — Patefactio. Porro non dubium est, quin
felix rerum in mundo successus et honorum perfunctio eum, qui iis fruitur, a do-
cendo et discendo avertant. — Patefactio. Copia librorum de singulis doctrinis
scriptorum atque terminologiarum in methodis institutionis diversitas impediunt, quo
minus eae accurate cognoscantur. Vita enim studiosi tractationi eorum, quae de
una arte scripta sunt, non sufficit, quanquam ad eam solam se applicat. Nam verbi
causa ex tot textibus et commentariis, quos in jurisprudentiam composuerunt, si
10 studiosus eos tractandos susceperit, se expedire non poterit, cum praeterea majorum
et posteriorum methodos distingui necesse sit, quae omnes iisdem verbis diverso

significatu utuntur, quamvis sententia eadem sit, et dum studiosus uni earum operam
dat, vita consumitur. Quodsi quis quaestionés tantun variarom sectarum perspicere
volet, certe ne hoc quidem assequetur; neque tamen huic morbo curatio adhiberi
potest. Idem observandum est de studio linguae Arabicae. Cogita quaeso v. c. li-
brum Sibowaiki et quae in eum scripta sunt, deinde scholas Basrensium, Cufensium
et Andalusenorum, atque scholas posteriorum, ut Ibn Hajibi et Ibn Maliki, atque
omnia, quae ad eorum libros explanandos composita sunt, quomodo haec studiosus
perdiscet? Profecto vita ejus consumetur , priusqnam ad finem pervenerit, neque
quisquam ad summam harum doctrinarum laudem adspirare poterit. Apparet igitur, si 5
studiosus in tractatione harum rerum omnium vitam in minutas particulas resolveret,
tamen ei ad linguae arabicae cognitionem comparandam, quae non nisi una est ex
disciplinis subsidiariis, atqne adjumentum tantum, non sufficeret; qui tandem poterit
consiliorum finem, qui verus fructus est, attingere? Attamen quem vult, Deus dirigit. —
Patefactio. Copia denique compendiorum in literis versantium institutioni magmo
est impedimento. Multi posteriorum methodos in disciplinis tractandis in angustam
deducendas esse statuerunt, et de unaquaque doctrina compendium composuerunt, quod
summam quaestionum ejus atque harum argumenta continebat, verborum brevitate usi et
pauca eorum multis illius doctrinae notionibus refarcientes. At vero haec ratio elo- 10
quentiae admodum nocuit, atque intelligentiae difficultatem attulit. Saepe etiam libros
copiosos samserunt, quos, ut facilius memoriae tradi possent, abbreviarent, quod
14

Ibn Hajib in libro Osul et Ibn Malik in compendio linguae arabicae (Arabsyye) fecit.
Attamen accurata rerum cognitio hac re graviter impeditur, cum horum compendio-
rum usus obstat, quominus tirones summa fastigia doctrinae consequantur subsidiis
ad illa attingenda destituti. Deinde studium multumn conferendum est ad investigandas
compendiorum dictiones, quae propter cogitationum redundantiam iis inhaerentem intel-
lecta difficiles sunt. Denique facultas illa ex compendiis comparata, quanquam felici
successu ad finem perducitur, longe tamen cedit illis facultatibus, quae ex libris partibus

5 suis expletis pariuntur, quia in his multa repetuntur et copiosius tractantur, id quod ad
facultatem perfectam consequendam valde commodum est. Quanquam igitur epitoma-
tores memoriam sublevare studuerunt, tamen studiosos summos labores subire coegerunt,
quominus illi facultates utiles compararent, impedientes.

Prospectus sextus, in quo memoriae usum non idem esse docetur, quod
facultatem scientificam. — Sciendum est, qui majorem curam memoriter ediscendo
impendit, quam comparandae facultati, eum haud commodam facultatem, doctrinam
in usum convertendi, consequi. Hanc ob causam eum, qui memoriter rem comple-
ctitur, nihil scientiae, quod gravioris momenti est, sibi comparare vides, facultatemque,
quam in doctrina sua consecutus est, imperfectam cognoscis, sive sermones cum aliquo

10 conferat, sive disputet. Qui deinde opinantur, summum finem facultatis scientificae
non nisi in memoriter tenendo spectari, valde errant. Ille potius consilii finis in

facultate cernitur, incognita eliciendi et nova inveniendi, atque promto habitu, ex
signis res signatas et ex causis effectus judicandi, et contra. Quodsi facultas
accedit, res celeriter cogitatione sibi fingendi, certe singularis is est studii fructus;
neque tamen mera ediscendi opera is perfecte comparatur, illa opera potius adjumen-
tum tantum illius facultatis est res animo cogitandi, quae ex majori minorive memo-
riae vi dependet. Haec autem sita est in affectionibus corpori animoque innatis, neque
tamen ita est comparata, ut ei nulla curatio adhiberi possit.

Prospectus septimus de conditionibus comparandae doctrinae ejusque causis, 5
pariter in patefactiones divisus. — Patefactio. Conditiones, quibus doctrinae com-
paratio subjecta est, sunt multae, eae tamen omnes verbis continentur Socratis his:
»nNecesse est, studiosum esse juvenem sollicitudine liberum, non proclivem in hujus
vitae bona, sana animi corporisque affectione , scientiae amantem , ita ut nullam
omnino rem ei praeferat, veritatis cultorem, natura ad aequitatem pronum, religiosum,
fidum, praeceptorum officii atque operum piorum gnarum, nullius officii lege sanciti ne-
gligentem. Deinde sibi illicitum ducat, quod sectae prophetae sui jure divino illicitum
babetur, opinioni communi se accommodet in ritibus et consuetudinibus, non sit inhuma- 19
nus aut male moratus, in eosque, qui dignitate inferiores sunt, misericordia utatur, neque
sit vorax aut heluo, mortem non metuat, neque pecuniae sit avidus, praeterquam tanti,
quantam ei ad vitam sustentandam est necessarium, cum studium in victus subsidiis po-

14 °

situm a discendo avocet.“ — Haec ille. — Patefactio. Deinde studiosus se a pravis
moribus purificet necesse est. Haec autem purificatio omnes alias purgationes animi an-
tecedere debet, ut purgatio (ceteros sacros ritus) antecedit. Quemadmodum enim angeli
nullam domum, ubi canis alitur, intrant, ita quoque non intrant cor, quando ibi canes
latentes inveniuntur. Majores ingenium discipuli antea sunt periclitati. In quo si mo-
res pravos animadvertebant, aditu scientiae eum prohibebant, ne causa corruptionis
aliorum evaderet, solliciti; at vero si eum deprehendebant incorruptum, ad disciplinam
5 admittebant, neque prius dimittebant, quam plenam cognitionem adeptus esset, verentes,
ne ejus pietas simul cum pietate aliorum corrumperetur. — Patefactio. Unice
persistere debet in perferenda hac institutionis via, et omnem spem deponere se in cu-
jusquam gratiam insinuandi. Eo potius eniti studiosum opus est in discendo, ut suae
Dei cognitioni convenienter agat, ignaros doceat, socordes excitet, errantibus rectam
viam demonstret. Dixit enim propheta: Qui ad literarum studium se quatuor de
causis applicat, ignem ingreditur, sive earum ope cum doctis praestantia certet, sive
cum stultis disputet, sive gratiam principum captet, sive divitias quaerat. — Pate-
factio. Deinde autem impedimenta, adeoque ea, quae familia, liberi et patria
afferre possunt, minuenda sunt, quia studiosum avertunt et distrahunt, neque Deus
10 intimo viri animo cor duplex indidit. Quando autem cogitatio dividitar, veran rerum
naturam inquirere nequit. Scientia, ut in proverbio est, tibi partem sui non concedit,

donec te totum ei dedidisti, et quando te totum ei dedidisti, tum tantum potest fieri,
ut ad ejus partem pervenias. — Patefactio. Porro segnitia relinquenda est, et
potiug insomnes agendae sunt noctes. Inter principes autem segnitiae causas cogitatio
mortis est ejusque metas. At vero illa causis doctrinae comparandae est addenda,
quandoquidem nulla occupatio, qua quis se ad mortem praeparare potest, praestantior
est literarum studio iisque convenienter agendi. Metus autem minime studiosi animum
ita occupare debet, ut eum impediat, quominus ad mortem occumbendam se expediat.
‘Verba quoque prophetae ,,Recordamini saepissime mortem‘ continent vituperationem
voluptatum, quae probat, cogitationem mortis causam esse debere, cur, salvis volu- 5
ptatibus stabilibus , voluptates caducae prorsus sint relinquendae. — Patefactio.
Firmo consilio atque ' constanti animo in studiis usque ad vitae finem exercendis
perseverandum est. Quaerite doctrinam (quod proverbii loco dici solet) a cunis inde
ad sepulcrum. Deus ipse amato suo (Mohammedi) dixit: ,,Et dic, Domine mi, auge
mihi scientiam‘ et ',Super omnem praeditum scientia est sciens.“ — Ars vera in
tempore ad comparandam doctrinam adhibendo eo continetur, quod, quem unum
doctrinae studiam taedio affecit, is alio se occupet; quemadmodum Idn Abbas dicere
est solitus : ,,Ubi te ex discipulorum colloquio taedium ceperit, agedum ad poetarum
opera confugias. — Patefactio. Studiosus praeceptorem probum, famae integrum, 10
aetate provectumn eligat, qui se rebus mundanis adeo non immisceat, ut ipsum a
religione sua distrahant. Ad ejusmodi praeceptorem quaerendum iter usque ad remo-

tissimas regiones instituendum est. Primum omnium, ut ajunt, in colloquio hominum
quaeritur de ipsorum praeceptore, qui si conspicuus fuit, discipulo quoque auctoritatem
conciliat, et quando talem invenit, suarum rerum habenam ejus manui committat, et
ejus monitis ita pareat, ut aegrotus medico, neque ullum opus sua intelligentia fretus,
solus aggrediatur, neque se super illum et doctrinam efferat, neque institutionem
repudiet. Scriptum enim legitur effatum illnd prophetae: ,,Qui non per brevissimom
tempus discendi humiliationem perferre vult, in ignorantiae humilitate semper
perseverabit. Moratum quoque hominem decet, venerari praeceptorem eumgque reve-
reri. Ex quo enim praeceptor molestiam trahit, is doctrinae fructa privatur, et
5 ex illa non nisi parum utilitatis capic. Quod deinde praeceptori debetur, sanctius
eo est, quod debetur parentibus ceterisque Muslemis. A reverentia praeceptori praestita
pendet reverentia, quam ei liberi subditique praestant, ut aestimatio librorum et com-
militonum pars est aestimationis scientine. — Patefactio. Conditio comparationis
doctrinae alia postulat, ut studiosus ea, quae legerit, plane exhauriat, ita ut quae-
stiones in libris ab eo lectis propositas mente complectatur eo, quod eas perspicere et
argumentis probare studeat. Deinde bonos studii sui libros quaerat, neque sibi
unquam persuadeat, se illud cujuscunque doctrinae fastigivm attigisse, ultra quod
procedi non possit, quae ingenii levitas tironem frustretur necesse est. — Patefa-
10 ctio. Studiosus nullum genus scientiae reliquum faciat, quin illud ita inquirat, ut ejus
finem , proposittam et methodum intelligat. Postquam igitar omnes doctrinas vel

magnam certe earum partem summatim inspexit, si indolem suam ad genus earum
proclivem invenerit, ejus studium naviter persequatur necesse est, neque aliis studiis
se dedat. Non quivis autem homo ad discendum aptus est, neque cui ad unam doc-
trinam ingenii inest dexteritas, is ad ceteras quoque habilis est, immo vero ad quod
quis est natus, ad id est aptissimus. Si vero ad varia doctrinae genera pari modo a
natura sit subornatus, simulque opibus potens, et favore fortunae fruatur, tum se in
earum profunditatemm immergere audebit; omnes enim doctrinae se invicem adjuvant,
unaque alteri se adjungit. Cavendum tamen ei est, ne ad secundam se conferat,
antequam primam firmiter teneat, alioquin incertus fluctuabit et omnium adita prohi- 5
bebitur. Deinde autemm non sit ex eorum numero, qui, cum ad unam alteramve
doctrinam inclinant, reliquas infestent, quo nihil est ineptius. Caveat quoque, ne
ullam doctrinam parvi aestimnet, stultornm nugas pronis auribus accipiens, uninscujus-
que potius partem sibi propriam faciat, atque ei se gratum praestet, qui ipsum ad
illins intelligentiam duxit. Porro nec is sit, qui doctrinam propter suam ejus igno-
rationem vituperet et infestet, quemadmodum nonnulli logicam increpant, quippe quae
omnis doctrinae fundamentum, atque omnis mentis columen est. Alii pari modo doctrinas
philosophicas sine discrimine objurgant, quid in iis vituperandum laudandumque sit
ignari. Alii deinde astronomiam improbant, quanquam pars ejus ad praecepta suffi- 10
cientiae pertinet; altera pars autem non magno in discrimine est ponenda. Alii denique

tractatus theosophicos vitnperant, quia ipsis obscuri videntur. Praeterea si, ut opi-
nantur, doctrina per se vituperanda sit, ejus tamen comparatio non omnibus fructibus
caret, quorum minimus certe in refutandis iis spectatur, qui eam profitentur. — Co-
rollarinm. Tenendum autem est, licitum esse studium doctrinarum philosophicarum
atque earum tractationem sub duplici conditione, ut primum studiosus articulos fidei
moslemicae non obliviscatur, sed potius firmus sit in religione atque in lege sancta
perseveret ; deinde ut non ad quaestiones philosophorum transgrediatur, quae legi
islamicae adversantur, et si eo prolabitur, eas ob nullam aliam causam legat, nisi ut
5 adversarios refutet. Hoc autem tantum in eos cadit, qui ingenii acumine, aetate atque
temporis opportunitate adjuti sunt, et quos fortuna ab iis tuetur, quae eos ad frustra-
tionem fructus perducerent. Alioquin in iis, quae sunt maximi momenti, acquiescat;
tantum scilicet solummodo tractet, quantum necessarium est earum rerum, quibus
ad Deum propius accedat, et quanto nec in hac nec in altera vita, nec in commer-
ciis, in cultus divini officiis, in moribus et consuetudinibus carere potest. — Pate-
factio. Ad conditiones parandae doctrinae graviores pertinent porro mutua cum
sociis colloquia atque disceptationes. Dicere enim solent: Scientia est planta ejusque
aqua studium, eo tamen consilio tantum tractatum, ut remuneratio divina inde quaeratur
verumque exploretur; vel, ut in alio proverbio est: Colloguium unius horae melius
10 est quam repetitio per totum mensem, attamen cum viro aequo et mentis integritate
conspicuo institutum. Convenit quoque studioso, ut partes subtiliores doctrinarum

perscrutetur earumque studio adsuescat; hac enim scrutatione illae cognoscuntur,
praesertim cum sermonem praecedit; hic enim sagittae similis est, quae non nisi
prius meditando recte dirigi potest. — Patefactio. Deinde homo non nisi assidua
diligentia atque seria cura adjutus ad perfectionum culmina evolat; neque hodierni
diei negotinm in crastinum differendum est; quemvis enim diem labor suus manet.
Deinde vero studiosus nullo tempore atramentarium secum portare omittat, ut et quae
audiat sibi utilia, et quae nova eliciat, scripto mandet; scientia enim praeda est et
scriptura laqueus. Porro quae scitu digna descripsit, haec eum memoriae tradere 5
oportet; scientia enim in iis spectatur, quae in mente firmiter tenentur, non autem in
iis, quae tabulis demandantur. Hae tabulae potius subsidia sunt, ad quae homo
obliviosus recurrat, quoniam iis potissimum fides haberi potest. — Patefactio. Porro
respiciendi sunt gradus doctrinarum pro ratione majoris vel minoris intervalli, quo a
consilio absunt. Suus cuique doctrinae ordo necessarius est, pro cura in ejus compara-
tione ponenda, quandoquidem una doctrina viam sternit ad alteram. Singulae quoque
doctrinae finibus suis inclusae sunt, quos studiosus, cum extra eos ipsi egredi non licet,
cognoscere studebit. Quod si hos fines cognoscit, eos non excedet, ita ut v. c. argu-
menta ad praecepta grammaticalia probanda afferre non studeat vel quaerat, neque ab
illis attingendis desistet, veluti ita ut ad astronomiam docendam disceptationem sufficere 10
opinetur. Deinde teneat, caput rei, ex quo tota ars rhetorica pendet, esse sensum
recti et venusti; qui autem hunc argumentis docere vult, rem aggredietur nullo modo
15



114
of M K B om0 D gy bl e ) e o
%?W‘o‘Mo‘ﬂ:““ﬂféﬁoJ@M‘&‘M%uﬂ‘mé‘i"
L Jaodl 0K o it O &b Leagliy Ledpo! & gl o s Relio &
Kamoy ks 3 Boime Reluall el 191 Cauks Lein Lipddl solisted & ke < LK
susm & Lumlo ol o lall pe ielio & Jusodl de Gl W Kl ol
0 el I ol e de A JalKn b 8 SLe pddt sl st
oo Je Wloudl eolall Of U3y LAY Lps gss Y RISE apkell () Lk g
ilally kapelf ealall sy Wy KT 8 eakes Wikl wlie SIK WAL 83gaie aele
O I3 S oYt GliKinty Joledt g ity Liwd (WP Keuwyd & g~ Y uolalt G,

1007 @ cum ga T s bty of reie B IT odadt Gy wile @ UKy Ledlls

efticiendam, cum qui haec argumenta quaerit, labore animum vexat operoso. ,,Ante-
quam, ait Seikii¢, hae doctrinae fructum inde exspectandum tibi praebeant, animum
tuum ad quaestionem principalem advertamus, ut semper in eo fixa haereat. Si in
arte nihil est, quod absolute necessarium sit, et si in ejus quaestionibus principalibus
et derivatis ad meram rationem recurrendum est: tironem in ea esse instar plantae
in ejus solo succrescentis, quatenus solus ejus recti et venusti sensus illins cognitionem
comparat. Quanto magis hoc verum est, cum ars praeceptis positivis et contempla-
tionibus empiricis nititur? — Qui igitur in tirociniis artis rhetoricae haeret, nullum
detrimentum eo capit, quod in nonnullis effatis praeceptorem illius gnarum imitatur,
si sensu illo caret, usque dum sensim, quae eum hujus judicii compotem faciunt, per-
fecte adeptus sit. — Haec ille. — Patefactio. Denique autem speculatio doctri-
narum subsidiariarum non praeter modum extendenda est. Doctrinae enim tritae in
duo genera dividuntur, quorum prius eas complectitur, quae per se quaeruntur, ut
doctrinae legales et philosophicae , posterius autem doctrinas, quae ceterarum sunt
adjumenta et subsidia, ut doctrina linguae arabicae et logica. Jam vero de illis pri-
mariis doctrinis uberrime disserere, earum quaestiones per partes describere, argu-
10 mentaque clariug aperire, haud est vitio vertendum; studiosi enim facultas hac re plenior

perfectiorque redditur. Subsidiarias autem doctrinas tantummodo tractare nobis convenit,

quatenus ceterarum sunt instrumenta, neque tamen fuse et copiose sunt tractandae,

o

cum prolixitas haec fine illarum proposito excidit, earumque studimn labor irritus
est. Praeterea propter earum ambitum et disciplinarum adjunctarum copiam plenae
cognitionis comparatio redditur difficilis. Saepe quoque earum studium propter quae-
stionum amplitudinem impedimento est, quo minus ad perfectan doctrinarum princi-
palium cognitionem perveniamus, adeo ut harum doctrinarum auxiliarium tractatio
vitam inutiliter consumat atque in rebus inanibus versetur. Hanc quidem rationem
recentiores in grammatica, logica et jurisprudentiae principiis secuti sunt; locis enim
ex auctoribus afferendis et argumentando modum orationis excesserunt, earnmque
dogmata secundaria et quaestiones ita auxerunt, ut subsidiariae esse desinerent et in
doctrinas principales verterentur. Hinc ratio ista irrita est et discipulis damnum affert,
cum illis studium in doctrinis per se quaesitis magis exercendum est, quam in his
auxiliaribus. Quando autem vita perdita est, quomodo ad id, quod summum consilium
est, pervenietur? Cavendum igitur erit, ne se totos in earum studimn immergant,
quaestionesque ultra modum augeant.

Prospectus octavus de conditionibus, quibus institutio et propagatio doctrinae
subjecta est, pari modo in patefactiones divisus. — Patefactio. Institutio una prae-
stantissimarum est dei colendi ratio. Haec autem ita comparata esse debet, ut non nisi
Deo placere ejusque cultoribus rectam viam demonstrare studeat. Minime vero per
eam dignitatis et auctoritatis incrementum quaerendum est, neque ulla merces petenda

15 *

pro ejus communicatione, ad imitationem legis auctoris, cui Deus propitius sit. De-
inde praeceptorem nonnulla alia observare decet. Clementia debet esse plenus, et
discipulorum suorum monitor sincerus. Excitet animos, ut ad summum doctrina-
rum finem attendant, eos a pravis moribus prohibeat, impediatque, ne gradum affec-
tent, quo non digni sint, neve studia, quae eorum vires excedunt, aggrediantur; ne-
que tamen eum plane deterreat, qui principatus vel aemulationis causa ad studium se
confert, cum facile fieri possit, ut recordatione futarae vitae de vera rerum natura
5 moneatur; immo vero convenit, ut studium ejus ad doctrinae genus convertatur, quo
principatum assequator, ita ut simul cupiditas vitae futurae in eo excitetur, donec
eum gradatim ad veritatem promoveat. — Patefactio. Deus profecto homini imperii
et bonae famae amorem indidit, ut servetur lex et doctrina. Illae enim illecebrae
similes sunt grano circa rete jacto, vel libidini, quae ad generis propagationem exci-
tat. Hinc dici solet: Nisi esset principatus, scientia periret. Praeterea si praeceptor
discipulum a re, a qua arcendus est, prohibere vult, id dicat implicite, non explicate. —
Patefactio. Deinde praeceptor discipulum id primum doceat, quod in praesenti
ejus maxime interest sive ad hanc vitam sive ad futuram, ideoque ceteris omissis
eum unice dirigat ad illas doctrinas, quae ejus indoli maxime conveniunt, et dispo-
10 sitionem respiciat accommodatissimam, utcunque gradus' earum, quatenus ad eas est
idoneus, postulat. Qui ad maturitatem in doctrina pervenit, ei vera et interior do-

ctrinarum natura est aperienda, alioquin melius est, doctrinam salvam praestare eamque
iis denegare, a quibus, ne perniciem ei afferant, verendum. Hinc poeta:

Quicunque cum stultis doctrinam communicat, eam perdit;
qui aditu ejus dignos prohibet, certe injuste agit.

utique enim improbandum est, cognitiones indignis tradere. Propheta quoque dixit:
Margaritas in canum ora ne projicite. — Eodem modo cavere debet, ne effata Theo-
sophorum coram profanis proferat, qui eorum convenientiam cum lege intelligere non pos- 5
sunt; id enim animos eorum in discrimen erroris inducit, ita ut lex illis occludatur et jam
porta dogmatum haereticornm et impietatis aperiatur. At potius ad scientiam officiorum
cultus divini perspicuorum dirigendus est discipulus; si ei dubium occurrat, removeatur
illud oratione, in qua acquiescere possit, non vero ita, ut porta partium scientiae
subtiliorum ei aperiatur; haec enim inversio ordinis esset. Si vero eum comperis
mente acutum et fundamentis legis firmiter instructum, tum ei portam cognitionum
aperiri licet post tentainina continuata serie instituta, ne de via legis recta delabatur. —
Excitatio. Studiosus non debet improbare tractatus Theosophorum obscuros aliaque
in eorum conditione singularia, quae non intelligit, quia ad quod quis est natus, ad
id est aptissimus. Sheikh ille in opere suo Iskarét: Omnia memorabilia, inquit, 10
quae aurem tuam feriunt, pone in categoria possibilitatis tamdiu, quoad recta argu-

mentatio inventa non fuerit. — Hucusque illee. — Hi tractatus enim non nisi eo
consilio componebantur, ut memoriae adminicula essent iis, qui mysteria illa cogno-
scunt , atque admonitio contra eos, qui illa non agnoscunt: Theosophis esse do-
ctrinam, cui intelligendae animi impares sint, ut ejus acquirendae desiderium ex-
citetur , sicuti in traditione legitur: Sunt in scientia quasi mysteria quaedam,
quae non nisi ii cognoscunt, qui rerum divinarum gnari sunt, ut, quando hi de
illa scientia verba faciunt, eam non nisi imperiti improbent. Abu Horesra, cui
Deus faveat, dixisse traditur: Teneo duas precationes memoria, quas a legato
divino accepi. Alteram divulgavi, alteram si divulgarem, ea haud dubie guttur
praecideret. — Causa, cur Theosophi id fecerunt, erat, quod impedire volue-
5 runt, ne illa doctrina verbis evulgaretur, et quod metuerunt, ne auditores res
divinas absolute necessarias ex rebus, quae a voluntate divina pendent, dijudicarent,
ita ut in errorem aut malam opinionem de eo, qui de iis disserat, incidant, ideoque
ejus operam per improbationem retribuant. — Patefactio. Deinde praeceptoris
dicta ejus factis non contraria esse debent, quoniam si sermo ejus vita mendacii
argueretur, homines eum fugerent, neque se ab eo dirigi paterentur. Imitatorum
grex potissimum observat, quomodo is, qui loquitur, se gerat, atque viri subtiliores,
qui loquentis curam non habent, rari sunt. Praeceptor igitur majus studium in acti-
onum suarum integritate ponat, quam in scientiae perfectione. Doctus enim nunquam
10 temperantia carere poterit, ut eruditio ejus utilior reddatur, ejusque institutiones ma-

jorem ferant fructum. Reprimat in docendo iram suam, neque institutioni suae jocum
immisceat, potius animum alat serium neque in risum effundatur, nunquam ludat,
neque sollicitus sit, quando ipsius verba in animos vim non habent, neque impro-
bandum est, si intellectum discentis tentat. Non disceptet de scientia neque de veritate
subtiliore disputet, alioquin enim portam erroris aperiret. Alias doctrinas non immis-
ceat aliis, neque in docendo neque in disceptando, nam ita omnia conturbantur, et
saepe Galenus hac de causa erravit. Excitet porro parvos ad discendum, et inprimis
ad ediscendum, proferatque coram iis non nisi ea, quae eorum intellectus capere
possit. Si studiosi adhue tirones sunt, nolit eos rebus obscuris vexare, si autem jam 5
perfectiores sunt, coram iis verba non faciat de rebus per se perspicuis, neque ei
respondeat, qui se importunum gerit in quaestionibus et in rebus futilibus, quas ipsi
proponit. Deinde convenit, ut in conditionem studiosi inquirat; si satis habet intelli-
gentiae, ut quaestiones obscuras solvere et implicata explicare possit, summam in
ejus institutione curam ponat, si non, eum doceat tantum, quantum sufficit ad prae-
cepta divina atque effata prophetica cognoscenda. Deinde vero eum jubeat studere
bonis operibus, quae ad felicitatem aeternam stricte sunt necessaria et iis, quae super-
erogatoria sunt. Attamen per trium annorum spatium in experienda ejus mente
patientiam adhibeat, et si de re, quam ipse in dubium vocat, interrogatur, dicat:
Nescio; nam dicere ,,nescio* est dimidia scientiae pars. 10



120
M ol ol miall B plalt O mde 5K o (e b L] il
sanlly molyilly W3ty jually LM, Kinddly Xswadlly Kead Lt ige o
reolF Yy WAt g5l Y Gl bt 5y il 8 Bl de eyl Gl st o
Jasl mre i3l pdp o obsonws;w,@»wéwwd@s,
5 oLaidY s Jo opKaelly WU & Jash Y gy peallly wabill & sy Y by el
or mS Ol ahe K Gl U oot LK, Slell Caledl alisyy e ¥ g &
2 oW e s ool K Ll K g Pl ot Y Sl sl
g B Lo e Y Lol § el 0 Y U3 Gl sl sy iy (J
Hpmt BU o0 W e 8 L Ml S W L 55 e e
10 okhe 595 Loy ¥ Lol shaz 131 Jliall e Jlalt St pmid LIt Kty Kipme Lpia

Prospectus nonus de virtutibus, quibus docti praediti esse debent. — Abu-{-
laith Jurisconsultus dixit: Decem virtutes a doctis requiruntur, timor Dei, rectum animi
consilium, clementia, tolerantia , patientia, mansuetudo , humilitas, abstinentia a
hominum bonis, assiduum librorum studium, facilis aditus, ne sit litigiosus neve
contentionis cupidus, operam ponat in iis, quae ad commoda sua spectant, non vero
in vincendo adversario. Dici solet: ,,Qui nasum inimici sui in arenam deprimere cupit,
is scientiam sibi comparare studeat; non sit delicatus in cibo et vestitu, neque nimiam

5 elegantiam in utensilibus et domicilio quaerat, sed in omnibus rebus mediocritatem
teneat , majorumque sincerorum similem se praestet. Quo magis ad tenuitatem incli-
nabit, eo propius ad Deum accedet; ornatus enim inter res est in medio positas, et
quamvis hic jure divino non illicitus sit, tamen, qui se in eum immergit, necessario
ei adsuescit, ut ei renuntiare molestum sit. Prudentis igitur est ab illo abstinere;
qui enim in mundum se immergit, ab eo prorsus integer esse mon potest, quamvis
hic ager sit vitae futurae; in hoc igitur opera bona et utilia et salus frugifera com-
paranda sunt. — Ut vero usus divitiarum ab abusu distinguatur, plura quae huc
pertinent, consideranda sunt. — Primum enim vis et virtus divitiarum cognoscenda

10 est. Quam utiles sunt divitiae , scilicet bene acquisitae iis, qui eas bene acquisive-
runt, quando viri docti famulae sunt, non dominae! Quaerendae sunt, ut confirment
corpus cibo et vestitn ; haec autem confirmatio inservit comparandis doctrinis et

cognitionibus, qui summus est consiliorum finis. Deinde rationem ducat redituum, ut,
quicunque ,,ex licito et bono‘ victum quaerere potest, is caveat, ne ex dubio illum
quaerat. Quodsi id cavere non potest, ex hoc quaestu tantum, quantum ei necessarium
est, sumat. Sin autem licitum et bonum quaestum facere potest, attamen non sine
molestia, et totius temporis consumtione, operatoris mediocris est, ut molestiam
praeferat. Sin porro unus est ex virtute et scientia praecellentibus, si opes internae
et externae, quas amitteret, majores sunt praemio divino, quod reportaret, si lucrum
licitum et bonum quaereret, is eligat licitum non bonum, similis ei, qui quum frusto
in gutture haerente angitur, illud vino per gulam dimittit, attamen ita, ut id ignarum 5
celet , quantum fieri potest, ne inde catena errornm moveatur. Tum observetur
modus sumtus, cui' opibus suis satisfacit. Hic enim ad tantum circumcidendus est,
quantum ad domicilium, cibum, vestitom et matrimonium necessarium est. Etsi
nimis parce non faciendus est, attamen non licet ultra mediocritatem progredi. Porro
expensa respicienda sunt et erogationes, inter quae eleemosynae divinitus praescriptae
et impensae pro familiis factae laudabiles sunt. Abierunt autem in diversas opiniones,
utrum melius sit via legitima pecuniam quaerere et erogare, an hoc et illud prorsus
omittere. Consenserunt tamen, eum, qui omnes cogitationes in mundum convertat,
vituperandum esse, qui autem cogitatione alterius vitae delectentar atque loco oppor-
tuno pro hoc mundo pecuniam erogent, praeferendos esse iis, qui omnino illud 10
omittant; et hanc quidem rationem plerique prophetarum secuti sunt. — Denique
16

intentio viri docti in accipienda et eroganda pecunia sincera sit, ita ut in accipienda
illa non nisi instrumentum pietatis quaerat et cibum sumat, ut eo ad cultum divinum
corroboretur.

Prospectus decimus de discendo, pariter in patefactiones divisus. — Pa-
tefactio. Perfectio animarum hominum in eorum viribus theoreticis et practicis sola
scientia verae rerum naturae atque eorum, quae ad eam cognoscendam tanguam

5 auxiliaria sunt, absolvitur. Hujus scientiae ope actiones honestas suscipimus et pra-
vas evitamus; munit enim illa viam ad felicitatem aeternam, neque quidquam magis
detestandum turpiusque est homine , qui quamvis Deus Excelsus illum eo prae ceteris
ornaverit, quod vocem articulatam , facultatem humaniora discendi atque doctrinas
comparandi, ei tribuerit, animam suam negligit eamque honestate exuit. Excitavit
sane legis auctor, quem Deus servet, ad quaerendam scientiam verbis: ,,Scientiam
quaerere praeceptum est a Deo impositum¢ et ,,Quaerite scientiam vel in Sinensium
terra. — Patefactio. Homo a natura ad discendum natus est; cogitandi enim
facultas, qua gaudet, causa est, ob quam a ceteris animalibus differt. Ubi autem

10 vis ejus cogitandi impetu naturae ad perceptiones comparandas, quibus ipse caret,
fertur, ad illum recurrere cogitur, qui hac vel illa doctrina eum praevertit, ita ut,
quae ille sciat, celeriter mente concipiat. Tum cogitatio ejus se ad unam rerum
verarum convertit atque contemplatur, quae ad essentiam illius rei alia post alia per

accidens accedunt, eiqui adsuescit, ita ut facultatem acquirat, praedicata accidentalia
ad illam veram essentiam referendi; tum enim scientia ejus de illis praedicatis acci-
dentalibus, quae ad illam essentiam accedunt, propriam scientiam efformat, et animi
hominum saeculi succrescentis desiderium hanc scientiam sibi comparandi alunt, ita ut
eorum, qui eam possident, amore incendantur. — Patefactio. Omne docendi et
discendi genus tanquam actio intellectualis non nisi praecedente scientia nititur, quae
ad quodcunque objectum relata e sciente ad nescientem transit. Interdum vero illa
comparatur naturd ex eventis hujus temporis, ita ut mens saepius ad eandem rem se
referat, et haec scientia empirica appellatur. Interdum scrutando et operationibus 5
mentis acquiritur, et dicitur scientia rationalis, et scientia sola imaginatione et per-
suasione doctrinali continetur; illa quaeritur dictis docentibus, haec acquiritur, dum
progredimur a praemissis, quae formam syllogismi habent, per conclusiones, ita ut
interdum certissima cognitio inde comparetur, interdum autem non nisi idonea persua-
sio. Praemittunt autem in docendo ea, quae cognitu faciliora sunt, ut sint tanquam
soala ad alia. Majores in institutione coram colloqui solebant, nullo adhibito libro,
tum ne scientia ad profanos propagaretur, tum propter multitudinem eorum, qui ea
occupati erant. Cum vero animi debilitarentur, doctrinas scripto tradere coeperunt,
et de nonnullis earum libros composuerunt, sermone obscuriore utentes, et in brevi 10
adumbratione argumentorum necessaria acquiescentes, ita ut, qui, quod vellent, cogno-
16 *

scebant, eorum consilia intelligerent. — Patefactio. Objecta scientiae omnia non
nisi eo cognoscuntur, quod per unam harum trium rerum indicantur, per monstrationem,
orationem, scripturam. Monstratio nititur praesentia ejus, cui res monstranda est, oratio
praesentia loquentis ejusque auditorum; scriptura nulla conditione adstricta est et inter
omnes illas res utilitate communi fertilissima et nobilissima, et praeterea humano
tantum generi propria est. Discentis igitur est eam et vel unum tantum ejus genus
egregie callere. Neque dubium est, quin in scribendo et legendo propria humani generis
virtus, quae ex facultate potentiali ad actum realem producta fuerit, appareat, illud
inter cetera animalia hac facultate praecelluerit, opes administratae, doctrinae et per-
fectio ab animo profecta servatae et historiae ab uno saeculo ad alternam propagatae
sint. Vires igitur mentibus humanis capacibus innatae ad consequendam artem scri-
bendi et legendi conformatae sunt; attamen studium accedat necesse est ad facultatis
illius comparationem; haec autem comparatio accipiendo, discendo, assidua tractatione
et usu nititur. — Patefactio. Scientia et speculatio potentialiter in homine exi-
stunt, adeo ut ei, qui iis praeditus est, intellectum suppeditent. Anima enim ratio-
nalis ejusque transitus ex vi potentiali ad actum realem non nisi in repetitione notitiarum

10 et perceptionum ex rebus sensibus subjectis haustarum primo constat; deinde accedunt

ea, quae vi speculativa acquiruntur usque eo, quoad in perceptionem per actum et
merum intellectum convertantur, ita ut in essentiamn spiritualem abeant, atque tunc
ejus existentia ad perfectionem perducitar. Certum igitur est, animam rationalem

quovis doctrinarum et speculationis genere in intellectum cultiorem altioremque effor-
mari. Eodem modo facultates, quae ad artes pertinent, intellectum quendam efficiunt.
Scriptura autem inter omnes artes utilissima est ad intellectun augendum, quoniam
doctrinas et speculationes complectitur, quatenus ea transitum parat a scriptis literaram
formis ad notiones verbis expressas, et ab his ad sententias,. Hac ratione de uno
argamento ad alterum procedunt, et ita anima magis magisque huic operationi adsue-
scit, ita ut perfectam sibi de signo ad rem signatam transeundi facultatem comparet,
atque hac in re constat speculatio intellectualis, qua doctrinae antea incognitae pa-
rantur. Inde igitur intellectus crescit et vis intelligentiae augetur, atque hic est fructus, 5
quem e discendo in hoc mundo percipere studemus. — Patefactio. Denique obser-
vandum est, summum finem scientiae, institutionis et discendi esse cognitionem Dei
Excelsi. Hic est omnium consiliorum finis et cujusvis felicitatis summa, et illa cognitio
appellatur scientia absoluti, quae Theosophis propria est peculiaribus gratiae divinae
donis instructis. Haec est perfectio per doctrinam argumentis stabilitam comparata.
Attendas igitur, o studiose, si te ad literarum studium confers, ut tua scientia quali-
tas evadat, quae tuum totam cor occupaverit, ita ut moribundus te finem ejus perpetna
repetitione assecutum esse profiteri possis, ut Adu Takir Zeyids animam agens
quaestionem de redemtione poenae repetiisse traditur; immo vero tuum est, ut per 10
scientiam viam tibi munias ad salutem.

Observantur quaedam de combustione et deletione librorum.

Ex exemplis maxime insignibus ejus rei illud est, quod narratur, nonnullos
doctores libros suos combussisse. In eorum numero fuit Ahmed Ben Abi Howara theo-
logus perfectus, qui, ut Abu Na'im in opere suo Hilyat narrat, cum studiis suis
finem imposuisset, hominibus consessus instituit. Aliquando ejus cor meditatio
subiit divinitus injecta, qua ductus, libris suis ad ripam Euphratis portatis, ibi per
breve tempus lacrimabundus consedit, et: ,,Optimos, inquit, vos duces habui ad Do-
minumn meum. Attamen postquam ad eum perueni, ad quem me duxistis, amplius
vestra directione uti absurdum est. Tum libros suos in aquam demersit. — Ibn

5 Molcan in ejus vita, quam libro suo Tabdakdt - el-ewlii (Classes sanctorum ) intexuit,
disertis verbis dicit haec. Simile quid traditum est de Sof’yan Thaurita, qui testa-
mento suo sancivit, ut libri sui defoderentur. Poenituerunt enim eum nonnulla, quae
a scriptoribus sublestae fidei mutuatus erat. — Ibn Asikir in parte historiae suae illa,
quam inscripsit ,,Cognomina‘ narrat haec: Abu Amru Ben-el-als hominum doctissi-
mus fuit in doctrinis Corani et linguae arabicae, ipsiusque domus usque ad tectum
codicibus repleta. Tum se totum ad cultum Dei convertit illosque combussit. — In
notis illis, quas Bec4: margini commentarii grammaticae Elfiya, quem Zein-ed-din
Iraki composterat, adscripsit, hoc observatum legimus. Quaesivi, inquit, ex doctore
nostro Ibn Hajr Ascalani, quaenam causa esset, quae Davud Taystam aliosque ei

10 similes ad deletionem suorum librorum adduxerit. Statuebant, respondit, non licere
cuiquam scripta posteritati tradere, neque facultate tradendi data, neque eo, quod quis

dicat, effata se prophetica manu hujus illiusve scripta invenisse; immo potius crede-
bant, quando quis ea, hoc testimonio allato, tradat, eum non fide dignum haberi.
Hac de causa censuerunt, damnum, quod ex scriptorum deletione nascatur, facilius
ferendumn esse quam damnum, quod opinio afferat, hunc vel illum eorum causa non
testem locupletem esse. — Haec ille. — At vero, ut equidem opinor, respondit
doctor tantummodo ratione habita doctrinae effatorum propheticorum, neque patroci-
natur librorum deletionem Ibn Abi Howara alioramque. Illi ob infirmitatem aucto-
ritatum, hi propter devotionem asceticam et rerum externarun despicientiam summumgque
Dei Excelsi amorem scriptis interitum pararunt. Fortasse ratio deletionis librorum,
quae in quaestionem venit, haec est, quod, si quis libros donatione et venditione vel
alia ratione missos facit, materies amoris animo inhaerentis non omnino resecatur,
neque tutus ille est, quin ipsi ad libros recurrendi desiderium in mentem veniat, et
studium atque legendi cupiditas cordi se tempore qualicunque insinuet. Haec autem
occupatio plane aliena est a cultu Dei Excelsi.

[51]

Appendix de via contemplationis et purgationisintellectunalis. —
Felicitas aeterna non perfecta fit nisi scientia et actione, neque alteri sine altera ullum pot-
est statui pretium. Utraque fructus est alterius utrius. Quando v. c. vir scientiam per-
fectam sibi acquigivit, non potest non quin id efficiat, quod illa scientia imperat, cum 10
si in actione negligentem se praeberet, .scientia ejus non perfecta esset. Quando

porro vir opus tractat eique summam vim impendit seque exercet secandum regulas,
quas auctores de hac re proposuerunt, infunduntur ejus cordi doctrinae speculativae
totae; et hae sunt illae duae viae, quarum prior via ratiocinationis, posterior via
intuitus dicitar. Harum viarum utraque ad alteram utram pervenit, ita ut, qui iis
ambulat, confluxus duoram marium sit. Qui viam veritatis ingrediuntur, duplicem
rationem sequuntur. Altera a via scientiae ad cognitionem sublimiorem progreditur;
et probabile est, hanc fuisse viam Abrahami, amici Dei (Kkalél), quatenus per argu-
5 mentationem incepit. Altera a mundo incognito incipit, deinde ei mundus visibilis
manifestatur. Haec est via Mohammedis, amati Dei (Hebib), quandoquidem incepit
a pectoris apertione, et tum ipsi majestas divina faciem suam manifestabat.
Certamen eorum, qui has duas viasingrediuntur. — Qui has duas vias
insistunt, in variam abeunt opinionem, utra praeferenda sit. Qui speculationi se dede-
runt, statuunt viam speculationis esse praeferendam, quoniam via purgationis difficilis
sit, et qui metam attingant, pauci sint, cum res ita sit, ut temperamentum in ea
corrumpatur, intellectusque media in" contentione perturbetur. — Contra qui pur-
10 gationi student, contendunt: Doctrinae speculatione comparatae non carent mixtione
erroris et plerumque confusione imaginationis. Hac de causa invisibilia saepissime
ex eo, quod intueri possunt, aestimant, ita ut in errorem incidant, et non possunt
quin in disceptatione cupiditates sequantur, quod Theosophiae plane contrarium est,

quae spiritum purgat, atque cor a falsis opinionibus et imaginatione immune praestat,
ita ut nihil restet, nisi incursionis doctrinarum divinaruin exspectatio. Quod deinde
difficultatem viae attinet, ejusque longinquitatem, haec minime scientiae integritatem
minuit, cum praeterea ei facilis sit, cui Deus eam facilem reddit. Damnum autem,
quod ex Theosophia temperamentum isti capere statuunt, si utique inciderit, curari
potest. Exempli loco ponunt duas partes, quae sculpendo et pingendo de praecellentia
et gloria certant, usque dum aemulatio eos ad periculum deduxit. Unicuique parti
igitur assignabatur murus, ita ut aulaeo ab invicem separarentur. Altera pars operam
contulit summam in artificium suum, altera poliendo occupata fuit. Aulaeo sublato nitor 5
muri politi una cum omnibus sculpturis muri oppositi apparuit. Has dixerunt esse
imagines doctrinarum speculativarum et intuitivarum. Priores acquiruntur via sensuum
studio et labore, posteriores ex tabula fati et mundo superiore. Opponi tamen iis
potest, possessionem absolutam doctrinarum nobis non concedi; quaevis enim doctrina e
multis propositionibus constat, earnmque possessio significat facultatem, qua scientia
animo firmiter insidet, et quae, ut antea demonstratum est, non nisi discendo et exer-
cendo absolvitur. Et fortasse qui intuitivam viam ingreditur, non gloriatur se possi-
dere doctrinas speculativas per viam intuitus, neque enim fides ei haberetur, sed
tantammodo profitetur, se summam et finem illarum doctrinarnm possidere. 10
Duarum partium dijudicatio. Dicitar etiam (ut supra jam est demon-
stratum), doctrinas, licet numerus earum admodum magnus sit, ad tria genera referri,
17

quorum primum substantias spectat, atque hae sunt doctrinae reales, et philosophicae
appellantur, si quis in scrutando rationem suam ducem sequitur — legales, si in
scrutando regulam Islami sequitur. Secundum spectat judicia et elocutionem. Hae
sunt doctrinae instrumentales ad sententias pertinentes, ut logica .et aliae; tertium
spectat elocutionem et scripturam, atque hae sunt doctrinae instrumentales ad verba
aut ad scripturam pertinentes, atque arabicae dicuntur. Quae autem praeter doctrinas
philosophicas recensentur, nulla alia ratione acquiri possunt, nisi speculationis usu,

5 et primum genus etiam animi purgatione parari potest. — De hominibus autem eos,
qui jam senes ad sextam aetatis decadem pervenerunt, oportet illam viam ingredi,
qua animi purificantur et patienter sublimiores illae doctrinae a Deo largiendae exspe-
ctantur, cum per aetatem non facile possint viam speculationis prius ingredi. Juve-
num socordium eadem ratio est quae senum. Quod auntem attinet ad juvenes inge-
niosos, qui ad intelligendas veras rerum naturas dispositi sunt, non fieri non potest
quin aut eos non ducat vir in doctrinis speculativis versatus, et tum iis idem quod senibus
faciendum est, aut voluntas divina iis impertiatur virum egregie doctum, quanquam

10 hic sulphure rubro rarior est, et tum eos decet viam speculationis prius insistere,
postea autem vasis collectis proficisci ad fores mundi substantiarum intellectualium
pulsandas, felicitate gavisuros aeterna nunquam peritura.

CAPUT QUINTUM

NOTITIAS QUASDAM AD PRAEFATIONEM ADJUNGENDAS
CONTINENS.

IN LOCOS DIVISUM EST, UBI DE DIVERSIS REBUS QUAERITUR.

Locus, ubi de studii doctrinarum linguae arabicae necessitate5
quaeritur. — Disquisitiones doctrinarum non referuntur nisi ad sententias intelle-
ctus et imaginationis partim in doctrinis legalibus, quarum maxima pars constat in
verbis eornmque materia (argumentis), partim in doctrinis rationalibus; hae autem
spectant ad intellectum, et linguae non nisi interpretes sunt earum sententiarum, quae
in mentibus sunt, atque in sententiis eliciendis nemo carere potest verbis illas signi-
ficantibus simul cum cognitione notionis, qua verba et prolata et scripta illas expri-
munt. Et quando facultas res ita expressas intelligendi menti firmiter inhaeret, ita
ut sententiae ex verbis ultro menti offerantur, velam inter sententias et intelligentiam 10
earum obtensum removetur, neque alind quidquam restat nisi studium disquisitionibus
sententiarum impendendum. Haec est ratio sententiarum una cum verbis et scriptura,

17 *

quae in unaquaque lingua spectatur. Deinde vero, imperio religionis Islamicae
longius prolato, cum doctrinae majorum prophetia Arabum et Corano deletae es-
gent, doctrinas suas legales in formam artis redegerunt, postquam antea non nisi
traditione propagatae sunt. Tum viri exstiterunt facultatibus magnis in iis praediti,
et desiderio doctrinarum ceterorum populorum incensi, eas interpretatione in suas
doctrinas transtulerunt. Codices hi linguis exteris scripti plane oblivioni traditi sunt,
et doctrinae omnes lingua arabica indutae prodierunt. Doctrinarum igitur cultoribus
opus fuit cognitione rationis, qua verba et prolata et scripta in lingua ipsorum sen-
5 tentias exprimunt, omissis ceteris linguis, quia obliteratae jam erant et studium earum
evanuerat. Constat igitur, elocutionem esse facultatem linguae atque scripturam artem,
cujus facultas manui propria est. Et quando in lingua facultas linguae exterae praeces-
sit, in sermone arabico parum proficit, cum, quando facultas in arte praecessit, admodum
raro is, qui illam habet, in altera facultatem idoneam sibi comparat, nisi forte facultas
linguae exterae, quae praecessit, animo non firmiter insederit, ut accidit in parvulis
exterorum pueris. Eadem ratio est illius, qui scripturam exteram ante arabicam di-
dicit. Hac de causa vides tantum abesse, ut nonnulli docti inter exteros in studiis
suis sententias ex libris eruant, ut satis habeant hos strictim legisse, sibi ipsis hac
10 ratione laborem superandae obscuritatis alicujus minuentes , dum qui dictionis et
scripturae perfectam facultatem sibi comparavit, his artibus supersedere potest.

Locus, ubi de doctrinis linguae arabicae quaeritur. — Harum
fundamenta sunt quatuor, lexicologia, grammatica, rhetorica et humaniora, quorum
cognitio legum studiosis ob id necessaria est, quod supra dictum est, fontem statu-
torum legalium esse arabicum. Cognitione igitur doctrinarum, quae ad linguam ara-
bicam spectant, carere nemo potest. Eo major autem est necessitas eas discendi, quo
majus habent momentum ad assequendum finem orationis. Apertum autem est, gram-
maticam esse maximi momenti, quandoquidem ea primi fines orationis ad sensum
fundendum conformatae declarantur, atque sine illa elementa significationis ignoraren-
tur. Lexicologiam quidem praemittere conveniret, nisi maxima pars radicum formam 5
suam primitivam servasset neque flexionem admisisset, quod secus est in ea parte
grammaticae, quae de flexionibus tractat; nam flexio in universuin mutationes affert,
ita ut formae primitivae nullum vestigium restet. Hac de causa scientia grammaticae
majoris momenti est, cum qui eam ignorant, in universum impediuntur, quo minus
se invicem intelligant. Hoc de lexicologia dici non potest.

Locus ubi quaeritur de humanioribus. — Id quod studio humaniorum
assequendum est, ex judicio eorum, qui linguae operam dant, est fructus hujus lin-
guae, qui in eo positus est, quod quis duo genera orationis, et metricam et pedestrem,
ex legibus Arabismi perfecte intelligit. Hac de cansa colligant ex ore eorum, qui 10
dicta Arabum memoriter tenent, ea, guibus probabiliter facultas acquiri possit, veluti

carmina, prosam rhythmicam, quaestiones de lexicologia et grammatica, quibuscum
una commemorant partem proeliorum Arabum, et genealogias et historias universales
memoratu maxime dignas. Hac re id assequi voluerunt, ne quid ex dictis Arabum,
ex variis orationis generibus et ex iis, quae eorum eloquentia proposita erant, studio-
sum hos libros vel obiter inspicientem fugeret. Itaque hoc scientiae genus ita defini-
verunt, constare eo, quod quis carmina Arabum memoriter teneat atque eorum his-
toriam, et quod partes luculentissimas desumat ex omni doctrina i. e. ex doctrinis
philologicis aut legalibus, quoniam in dictis eorum aliarumn doctrinarum praeter illas
mentio non invenitur, praeterquam quod posteriores nova adjecerunt cupide artem
troporum rhetoricorun et terminologias adhibentes. Atque ab eo inde tempore horum

cognitio necessaria est.

Locus ubi quaeritur de eo, quod quis utriusque generis orationis
et ligatae et solutae ex aequo peritus esse non potest, nisi perpaucos
excipias. — Causa hujus rei in eo quaerenda est, quod illa peritia facultas est in
lingua. Quodsi ejus locum jan facultas alia occupavit, illa accedens facultas ad sum-
mam perfectionem perduci non potest, nam indoles primitiva aptior est ad facultates
facile recipiendas et retinendas et quando aliae facultates alias praecedunt, his illae
reluctantur, unde existit contentio se invicem excludendi et summa perfectionis in una

10 earum difficultas. Hoc cadit in omnes facultates technicas sine discrimine.

Locus ubi quaeritur de determinanda scientia illa, quam unus-
quisque homo religiosae legi obnoxius per hanc legem necessario
discere debet. — Loquor de illa scientia, de qua est dictum illud prophetae:
;s Quaerere scientiam est officium uniuscujusque Mohammedani et Mohammedanae.*
Scias, in significanda illa scientia doctos abire in varias sententias. Corani atque
Sunnae interpretes contendunt esse Coranum et Sunnam. Jurisconsulti volunt indicari
scientiam liciti et illiciti. Theologi scholastici illam esse scientiam statuunt, qua ad
professionem unitatis Dei pervenitur, quae fandamentum legis est. Theosophi censent 5
esse scientiam cordis atque cogitationum cognitionem, quia intentio, quae conditio
honitatis actionum est, perfecta esse non potest nisi per illam. Summi Theosophi
autem dicunt esse scientiam intuitus Dei. Attamen omnium maxime verisimile est,
esse illam scientiam, quam propheta ipse verbis expresserit: ,,Fundamentum Islamismi
sunt quinque res ¢ et quae sunt reliqua. Has enim ut observent, omnibus Islamitis
injunctum est. Haec quidem opinio est SheiAh Adu Talib Meccani, cui nonnulli ad-
jecerunt, vim obligatoriam studii horum quinque fundamentorum pendere non nisi ex
necessitatis gradu. Qui v. c. usque ad horam pomeridianam Dkakwat vivit, eumn opor-
tet cognoscere Deum ejusque attributa ipso rationis usu, atque verba duarum confessio- 10
nam scire, ita ut earum sensum intelligat. Si vivit usque ad meridiei tempus, leges
purgationis et precationis sciat necesse est. Si vivit usque ad mensem Ramadhan,

jejunii praecepta discat, et si bona possidet, rationem stipis sacrae observare debet.
Ni denique peregrinationis Meccanae facultas ei conceditur, peregrinationis statuta atque
ceremonias in ea observandas tenere eum oportet. Hae sunt sententiae maxime di-
vulgatae de hac materia, quas liber commemorat inscriptus ,, Tatarkkaniye.<

Locus ubi quaeritur de nominibus doctrinarum. — Opinio vulgo
recepta est haec: Nomina doctrinarum, quae revera scripto mandari possunt, proprie
5 triplici notione usurpantur. Significant enim dogmata unicuique doctrinae propria, vel
eorum probationem et demonstrationem, vel facultatem eo comparatam, quod haec
dogmata paulatim mente comprehenduntur, qua mentis facultate nobis illa, quocunque
tempore volumus, repraesentare, aut aliis eorum ignaris comparare et explicare possu-
mus.. Seyyid Sher{f in notis suis margini commentarii in librum Mewdikif adscriptis
haec habet: Nomen cujusvis doctrinae aliquid extrinsecus positi est, quod rei intrin-
secus et collective cogitatae respondet et hanc complectitur. — Deinde nomina do-
ctrinarum interdum de dogmatibus et principiis in universum usurpantur, et nonaulli
adeo monent, hanc usurpationem veram esse significationem ; at vero melius est, eam
metaphoricam et usu loquendi obtrusam habere. Alioquin enim saepe notiones dua- -
10 rum doctrinarum necessario confunderentur, cum principium aliquod hujus doctrinae
dogma illius alterius esse posset, qua re discrimen inter eas tolleretur. Deinde mo-

nendum est, doctos etiamnunc dissentire de quaestione, ad quod genus nominum
nomina doctrinarum pertineant. Seyyid Sher{f statuit, esse ea nomina propria gene-
rica, nomen enim doctrinae cujusvis esse universale quid, quod plura individua com-
prehendat, cumn doctrina, ut eam Zeid adumbrat, tanquam individuum cogitata alind
quid sit, atque ea, ut Amru eam adumbrat. Rokn-ed-din Hewdfi contra contendit,
illa esse nomina propria individualia, id spectans, quod variae qualitates rei acciden-
tales, quae ex illius existentia in locis variis pendeant, pro nihilo putandae sint.
Doctissimus Hefid credit, usum loquendi obstare, quo minus verbum a cowmposito
per annexionem derivatum nomen genericum sit, multa vero doctrinarum nomina esse 5
ejusmodi composita. Mihi ipsi in mentem venit, naturam nominum doctrinarum
homogeneam haberi posse naturae pronominum, ratione habita objecti per se positi
et naturae universalis, in qua rei expositione non nisi hoc respiciendum est, quod
usus loquendi impediat, quo minus nomina doctrinarumn de individualibus usurpentur.

Locusubi quaeriturde eo, qnod objectum in nonnullis doctrinis non
est determinatum. — Sciendam hoc est: Necessitas objecti, principiorum et dogma-
tum secundum modum supra demonstratamn locum non habet nisi in artibus speculativo-
demonstrativis, in aliis autem modo extrinsecns apparet necessitas illa, utin jurispru-
dentia ejusque principiis, modo non apparet, nisi doctrinae vim adhibeas, ut in nonnullis 10

18

doctrinis philologicis, quoniam nomen artis saepe significat multitudinem propositionum
positivarum, terminologiarum, observationum, quae ex una re pendent, ita tamen, ut
illic accidentia essentialia non praedicentur de objecto uno per argumentationes prae-
missis superstructas. Haec notitia est pretiosa, eamque doctissimus Teftaxéns in
commentario suo ad opus Mecisid commemorat, ex qua multis locis fructum capere
possis, veluti in eo, quum demonstrandum est, licere principia imaginaria unius do-
ctrinae ad alteram transferre, et in eo, quod e lexicologia, exegesi coranica, re
5 traditionaria aliisque doctrinas proprias formas, et quae sunt reliqua.

Conclusio. — Scias, id quod auctor in libro hoc componendo spectavit, hoc
fuisse. Cum homini necesse sit suam animam perfectiorem reddere, perfectio autem
absolvi non possit nisi per doctrinam de vera rerum natura et per doctrinam libri
divini et effatorum propheticorum, has doctrinas eum discere oportet, eaque, quae
tanquam viam ad illas muniunt, et primum quidem varias doctrinas nosse debet, ut
ex iis summus finis innotescat; tum dispiciat varios libros ratione habita eorum ipso-
rum, deinde dignitatis eorum, ut, quid sibi faciendum sit, recte intelligat; doctrinas-
que inter et libros comparationem instituat, et inde praestantissimos eorum et fide

10 dignissimos perspiciat; cognoscat statum docti et ejus, qui doctrinae alicujus cogni-
tionem prae se fert, ejusque jus, quo illud prae se fert, exploret, dijudicans, num

ei de hujus doctrinae objecto, de summo fine et de dignitate ‘cognitio sit distincta, ut
bonam de eo opinionem concipiat respectu habito illius rei, quam praestare promiserat;
sciat deinde etiam librorum conditionem, dignitatem, auctoritatem, discrimen inter eos
eorumque multitudinem. Haec scientia ei viam monstrat ad eos recte acquirendos,
eum certiorem facit, quibus eorum fidem habere possit, eumque sibi cavere docet
ab illis rebus, quibus ne in errorem inducatur, verendum est. — Porro cognoscat
conditionem auctorum, eorum mortem et tempus quo vixerunt, quamvis summatim,
ne dignitatem ejus, qui magna auctoritate fruitur, imminuat, neve alium plus aeqno 5
efferat, atque ut inde efficiatur, ut purae mentes cupidae fiant perfectionum humana-
rum et excitentur ad laudabilem aemulationem et imitationem eo, quod diligenter sibi
exempla priorum et posteriorum ob oculos ponant eorumque historiam meditentur.
Constat enim, naturis insitam esse cupiditatem monumenta considerandi et historias
praesertim recentiores addiscendi; tum igitur neque oculus videntis neque auris audi-
entis explebitur.

Rogamus Deum Laudatum et Excelsum condonationem ipsam et condonationis
causam, postquam nos beneficio Islamismi et salutis affecerit. Ille mihi sufficit et me
optime tuetur et ad rectam viam ducit. Ille exaadit propinquusque est. In eo fidu- 10
ciam meam pono ad eumque me recipio.

18 *

LIBRI QUORUM TITULI A LITERA ELIF
INCIPIUNT.

1. Ibahat, commentarius libri Bakat, de quo vide literam Ba. — 2. Iba-
nat, compendium doctrinam continens de rebus depositis, auctore Sheikh Hanefita
Mohammed Ben Mohammed Farescuri, qui Imam fuit ad templum cathedrale Cahirae
Ghaurianum. Incipit liber verbis his: Laus Deo hominum creatori etc. — Nar-
rat auctor in eo, cum Constantinopolin anno 964 (inc. 4. Nov. 1556 Chr.) intrasset,

5 se ibi totam reipublicae administrationem ad normam legis divinae ordinatam invenisse,
cui et Sultan ipse et summi ejus consiliarii possent confidere, secundum Coranicum
illud: ,,Jubet vos deus deposita iis committere, qui illis sint digni.¢“ Itaque librum
conscripsit, quo in hunc versiculum subtilius inquireret. — 3. Ibanat, de jure Sha-
fiitico, auctore Sheikh Shafiita Imam Abu'lcasim Abd-er-rakman Ben Mohammed
Ghaurans Mervezi , mortuo anno 461 (inc. 31. Oct. 1068 Chr.). Hic liber magnam
auctoritatem inter Shafiitas consecutus est, interque ejus appendices sunt hae: Supple-
mentum (Tatammat) libri Tbanat, quod composuit auctoris discipulus Shafiita Abu Sa’éd
Abd - er - rakman Ben Mamun Nisaburi, vulgo Motewelli dictus, qui anno 478

(inc. 29. Apr. 1085) decessit. Scripsit illud usque ad caput de poenis, collegitque
ibi quaestiones raro obvias et singulares, quae in aliis libris vix inveniuntur. —
Deinde: Supplementum supplementi, quod scripsit Sheikh Shafiita Muntejeb - ed-din
Abwfatuh As'ad Ben Mohammed Ijli Isfakans, mortuus anno 600 (inc. 10. Sept.
1203). In hoc libro antiquitus Isfahani fundamentum responsorum judicis supremi
(Mufti) positum fuit. — Ad Motewellii supplementum multi alia supplementa com-
posuerunt, neque tamen in iis optatis responderunt, neque ejus viam ingressi sunt. — 5
Commentarius in libram Idanat, Oddat inscriptus, a Shafiita Abu Abdallah Taberi
compositus est. — 4. Ibanat, pariter jus Shafiiticum tractans, auctore Sheikh
Shafiita Mokammed Ben Bennin Ben Mohammed Kaxruns Amidi. — 5. Ibanat,
compendium refutationem continens eorum, qui Imam Abx Hanifa infamarunt. Au-
ctore Cadhi Hanefita Imam Abu Jafar Akmed Ben Abdallah Sormars Balkhi. Com-
memorat, se hunc librum, qui verbis incipit: Laus sit Deo unico uni etc., in sex
capita divisisse, quorum in primo exponitur, Adw Hanifae doctrinam usui eorum,
qui reipublicae praesint, accommodatissimam esse; in secundo, eam niti traditionibus
certae auctoritatis; in tertio, eam in jure sequi rationem ab erroribus tutissimam;
in quarto, adversarios ejus parum caute in illo versari; in quinto, quibus de causis 49
isti plane sint reprobandi; in sexto, qua ratione istorum dicta refelli possint. —
6. Ibanat, de jurisprudentia Hanefitica. Ex hoc libro, qui differt ab illo, quem modo

commemoravimus , in opere Tatarkkaniye multa depromta sunt. — 7. Ibanat,
de effatis propheticis, anctore Abu Nasr Obeidaliah Ben Sa’td Sinjar: Wabsls, mor-
tuo circa annum 440 (inc. 16. Jun. 1048). — 8. Ibanat, tractatus de sententiis Corani
venustis et arduis, quem Sheikh et Lector Abu Mokammed Mekki Ben Abi Talib Caist
composuit. Decessit ille anno 437 (inc. 19. Jul. 1045). — 9. El-Ibanat we El-
[lam, de vitiis atque erroribus in libro Minkij ab Ibn Jexzla composito, quem vide
infra in litera Mim sub Msnk4j. — 10. Ibtigha el-eorbet. — 11. Ibtila el-
akh'yar, vexatio, quae viris probis a feminis improbis creatur. — 12. Ibtihaj
el-mohtaj, commentarius in librum Msnkds de articulis juris Shafiitici derivatis.
Eundem titulam prae se fert translatio ejus poetica, de qua vide literam Mim. —
13. Ibtihéy el-mohtay, commentarius in librum Minkéj el-osul, quem vide in ea-
dem litera Mim. — 14. El-Ibtihaj, compendium meditationes continens peregrinato-
ris sacri Meccam proficiscentis. Composuit hunc librum, qui incipit verbis: Praemissis
praemittendis. Laudatus sit Deus, qui precantes exaudit etc., Sheikh Skems-ed-din
Mohammed Ben Abd-er-rakman Sekhaw:, mortuus mense Shawwal anni 902 (inc.
9. Sept. 1496). — 15. E1-Abhath El-Jaliyet, de quaestione ab Ibn Tesmiya pro-
posita, auctore Sheikh Hanefita Tdj-ed-din Akmed Ben Othmén Ben- elturke-
mani, mortuo in Aegypto anno 744 (inc. 26. Mai. 1343.) — 16. El1-Abhath El-

10 Jemilet, commentarius in carmen Ackslet, cujus versus in literam Ra desinunt (Raiyet).

Vide in litera Ain. — 17. Ibdal, compendium de medicamentis simplicibus et

compositis, a Skabur Ben Sahl scriptum et ad ordinem literarum Alphabeti digestum.
Exorditur verbis his: Laus Deo corpornm creatori etc. — [18. Abdal, liber lexi-
cologicus, compositus ab Abu’ ltayyidb Abd-el-wahid Ben Al Lexicologo, qui occisus
est anno 351 (inc. 9. Febr. 962). Dicit sub initium: Hic est liber, in quo ea vocabula
linguae arabicae enumeravimus, in quibus vel ab initio, vel in fine, vel in medio litera
pro litera ponitur. Inscripsimus autem eum Abd4/ cum fatha literae Elif, non Ibdal;
nam quod eam non kesra affecimus, atque ita a ratione eorum, qui ante nos de ea-
dem re scripserunt, discessimus, id ideo fecimus, quod ex nostra sententia Arabes in 5
plurimis hujus generis vocabulis non consulto id egerunt, ut literam litera commu-
tarent, sed haec vocabula non differunt nisi dialecto, significationibus iisdem; ita ut
duo vocabula ejusdem significationis pronunciatione in duabus dialectis tantum inter
se habeant similitudinis, ut non nisi una litera differant.] — 19. Ibraz el-hukm,
compendium, ubi tractatar vox prophetae de calamo fatali sublato. Auctor ejus est
Sheikh Shafiita Tacki- ed-din Ali Ben Abd-el-kifi Sobki (a Sobk, qui unus est
ex pagis oppidi Memphis). Obiit Cahirae anno 756 (inc. 16. Jan. 1355). — 20. Ibraz 10
el-akhbar, auctore Sheikh Jemél- ed- din Mohammed Ben Mohammed Ben Nobbita
Fariki, mortuo anno 762 (inc. 11. Nov. 1360). — 21. Ibraz el-maani min Hirz
el-amani, unus commentariorum carminis Skatibiyet, de quo vide literam Ha sub

Hirz. — 22. Ibrahim-Shahiyet, volumen magnitudine simile operi, quod Cadhi-
khan composuit, consulta ( Fetiva) Hanefitica continens. Hanefita Shekéb - ed-din
Ahmed Ben Mohammed, cognomine Natzim Kilani, hunc librum ex centum sexa-
ginta operibus in usum Sultani Ibrakim Shahk congessit. Incipit ita: Laus sit Deo,
qui pharum scientiae elevavit ejusque pretium extulit etc. — 23. Abriz, de iis,
quae praecedunt operam adornandi funeris. Auctore Sheikh Shafiita Shekab-ed-din
5 Abu-labbas Akmed Ben-elimad Afcahesi, mortuo anno 808 (inc. 29. Jun. 1405). —
24. Absal we Selaméan vel potins Selaman we Absal, de quo vide literam
Sin. — 25. Ibtal el-tawil, de principiis juris. Auctore Cadhi Hanbalita Adu Yali
Mohammed Ben Mohammed Ben-elferré, mortuo anno 458 (inc. 3. Dec. 1065). —

26. Ilm el-ab’ad we el-ajram. Scientia distantiarum stellarum et
corporum coelestium.

Scientia haec quaerit de stellarum distantiis a centro mundi corporisque earum magni-

tudine. Distantia earnm insignitur quantitate una, ut semidiametri terrae, qui parasangis
10 miliaribusque describi potest. Corporum vero earum magnitudo eodem modo cognoscitur,
quo terrae hujus corpus. Attamen disquisitiones hujus scientiae valde absunt, quin plau-
sum ferant. Hanc ob causam vides multos homines, quando haec audiunt, capita sua in-

flectentes, et vides eos procul recedentes et dicentes, haec omnia non nisi ficta esse men-
dacia. Neque hoc mirandum, quia regulas geometriae et opticae plane nesciunt et cre-
dunt, harum rerum dimensionem non posse describi nisi ab eo, qui ad illa corpora
ascendat, et propius accedens ea manibus dimetiatur. — Inter compendia, quae hanc
scientiam tractant, est liber inscriptus Sollem el-semdi.

27. Abkar el-afkar, compendium tractatus et poémata continens et quatuor
partibus constans. Auctor Reshid-ed-din Mokammed Ben Mokammed Ben Abd- 5
el-jelil Watwat Balkhs, qui anno 573 (inc. 30. Jun. 1177) obiit, profert in prima
parte novem tractatus (Res4il), in secunda totidem Casdid, et sic porro in tertia et
quarta. Duae posteriores tamen persice scriptae snnt. — 28. Abkar el-afkar,
opus metaphysicum , conscriptam a Sheikh Abwlhasan Alé Ben Abi Ali Ben
Mokammed Thalebi, primun Hanbalita, postea Shafiita, qui vulgo Seif-ed-din Amids
dicitur, et Damasci decessit mense Safar 631 (inc. 7. Oct. 1233). Liber dispositus est
in octo Caviid (fundamenta), quae omnes quaestiones primarias continent hoc ordine:
De scientia — de speculatione — de eo, quod ad id, quod quaeritur, perducit — 10
de divisione doctrinarum — de prophetiis — de resurrectione — de nominibus —
de Imamatu. Hunc librum auctor